
Yak'usda Bughunek Unzoo, 'I
Matthew Yuk'uné'uzguz

Sizi Gri ndunnah hube dinzut

1 Ndi dustl'us 'uk'e'eduguz 'et ndutni, 'i be
Sizi Gri 'en hube dinzut 'en 'uhint'ah, '1 Sizi 'en
David yuts'uh hainzut 'int'ah. David 'en Abra-
ham yuts'uh hainzut 'int'ah. 2 Abraham 'en Isaac
bu'aba 'int'ah.
Isaac 'en Jacob bu'aba 'int'ah.
Jacob 'en Judah 'ink'ez bulhutsinkah bu'aba

'int'ah.
3Judah 'en ndun ts'eke Tamar 'en be Perez 'ink'ez
Zerah bu'aba 'int'ah.

Perez 'en Hezron bu'aba,
'ink'ez Hezron 'en Ram bu'aba 'int'ah.
4Ram 'en Amminadab bu'aba.
Amminadab 'en Nashon bu'aba,
'ink'ez Nashon 'en Salmon bu'aba 'int'ah.
5 Salmon bu'at Rahab 'en be Boaz bu'aba.
Boaz 'en Ruth 'en be Obed bu'aba.
'Ink'ez Obed 'en Jesse bu'aba 'int'ah.
6 Jesse hubudayi cho David bu'aba.
'Et hubudayi cho David, ndun Uriah bu'at inle, 'en
be Solomon bu'aba 'int'ah.
7Solomon 'en Rehoboam bu'aba.
Rehoboam 'en Abijah bu'aba,
'ink'ez Abijah 'en Asa bu'aba 'int'ah.
8 Asa 'en Jehoshaphat bu'aba.
Jehoshaphat 'en Joram bu'aba,
'ink'ez Joram 'en Uzziah bu'aba 'int'ah.
9Uzziah 'en Jotham bu'aba.

Jotham 'en Ahaz bu'aba,

'ink'ez Ahaz 'en Hezekiah bu'ab4 'int'ah.

10Hezekiah 'en Manasseh bu'aba.

Manasseh 'en Amon bu'aba,

'ink'ez Amon 'en Josiah bu'aba 'int'ah.

11 Hoh da wheghah whudezulh, ts'iyannah dune
keyah whuti Babylon ts'ih wheoobuhanla,
‘et Josiah 'en Jeconiah 'ink'ez bulhutsinkah
'en bu'aba 'int'ah.

12 Keyah whuti Babylon whuz whebuhanla
hukw'elh’az 'et Jeconiah 'en Shealtiel bu'aba
‘int'ah.

Shealtiel 'en Zurubbabel bu'aba 'int'ah.
13 Zerubbabel 'en Abiud bu'aba.
Abiud 'en Eliakim bu'ab4,

'ink'ez Eliakim 'en Azor bu'aba 'int'ah.

14 Azor 'en Zadok bu'aba.

Zadok 'en Achim bu'aba,

'ink'ez Achim 'en Eliud bu'aba 'int'ah.

15Eliud 'en Eleazor bu'aba.

Eleazor 'en Matthan bu'ab4,

'ink'ez Matthan 'en Jacob bu'aba 'int'ah.

16 Jacob 'en Joseph bu'aba 'int'ah. 'En Mary buki
'ink'ez Mary 'en be Sizi whuzdli. 'En Christ
hiyulhni.

17"Et Abraham 'en David whuts'un, 'en ts'iyawh

lanezi'o'atdit (14) bubé hudinde 'uhint'ah. 'Ink'ez
David hoh da whudezulh hoh ts'iyannah keyah

whut'en Babylon ts'th whebuhanla whuts'un, 'en
ts'iyawh lanezi 'o 'at dit (14) bubé hudinde hinli.
'Ink’'ez hoh da whudezulh hoh ts'iyannah keyah
Babylon ts'ih whebuhanla 'et hukw'elh'uz dich'oh
bukeyah yun k'ut Judah, whuz whendahedel, Christ
'et whuts'un, 'en ts'iyawh lanezi 'o 'at dit (14) bubé
hudinde hinli ho' hint'ah.

Sizi Griwhuzdli

18 'Aw 'et Sizi Gri whuzdli, ndez na'a 'uhooja.
'‘Ama Mary 'en Joseph 'en yughu tedalh ka
lhahddinla, 'ink'ez yughu tedalh whutsuh hoh
'et nahoo'ai 'uda 'uski bulh 'int'ah. Ndoni, '1 be
'uja. 19'Et ndun Joseph 'en ts'ah'un dune unli,
‘et huwa lhgho hutedukelh ts'iyannah tah yooya
yoolhtselh whuch'a bubeni lhaidinla. 'Ink'ez
whu'iz yuch'a natedalh hukwa' ninzun. 20 'Et

howu nuni nuzut hoh 'et huwu nusuti hoh
neMoodihti bulizas 'en 'uyulhni, “Joseph nyun

David buts'u hainzut inli ho' 'int'ah. Wheniljut
ilah Mary n'at wule. Ndun 'uski Ndoni be chainya
ho' 'int'ah. 21'Aw 'et 'en duneyaz tele. Nyunch'oh
boozi bugha idon'alh. Sizi ddéni. 'En 'utenilh
ts'iyannah lubeshi ch'a hubutelhyih.” 22 'Et ndez
na'a 'uhooja, neMoodihti ndun nus whunilh'en,
'en be daja ni, 'et nduhoolcho hoh tune' whust'en.
'Et ndun nus whunilh'en ndez na'a njan ndutni,
23 “Soo zulhts'ai ndun ts'eke 'aw dune t'enizun
‘et whunts'ih khunyaz 'uski ba 'uja, 'ink'ez buyaz
dune tele, boozi Emmanuel hiduténilh, Yak'usda
nelh 'int'ah, ni ho' utni.”

24'Et Joseph ts'enanzut hoh neMoodihti bulizas
daja yulhni, hoh tune' 'ust'en 'ink'ez 'aw 'et Mary
yilhchoot bu'at tele ka. 25'Udechoo buyaz whutele
t'eoonanzin 'et whuts'un 'aw yut'dchaghesnak. '"Aw
‘et buye' whuzdlij, 'et k'an zeh soo yughusda. 'Et
boozi yugha iden'ai Sizi yulhni.

2

Dune whunih, Maji hubuhtitni, 'en ‘et Jerusalem
ts'th hunindel

1 'Aw 'et yun k'ut Judea, keyah Bethlehem
whuz'ai, 'et Sizi whuzdli. Hoh da whuz na'a
Herod hubudayi cho unli hoh 'et 'uhooja. 'Aw
‘et whuzdli hukw'elh'az khunyaz nda whut'en
keyah Jerusalem ts'ih hunindel. 'En whunih
Maji hubuhttni, 'en 'uhint'ah. 2 'Ink'ez dune
hoodulhkut, “Lizwif hubudayi cho k'an whuzdli,
'en nts'e whuzdli? 'Et ndi sum cho ts'a'en, i bugha

lhuts'izdel. 'Et huwa ndaz de ndun 'uski 'en
buts'un teni' ts'untelhdzilh ka whusats'andel.” 3'Et
whunts'ih hubudayi cho Herod whulh "uduzts'ai

hoh buba dzuh 'uhutni. Jerusalem whut'en,

‘en chah whuz naa zeh huba dzuh 'uhutni.
4 'Ink'ez ts'iyannah ba ndwhulnuk hubumoodih

'ink'ez Moses be' dustl'us 'uk'ununa'isduguz
chah, 'en ts'iyawh Herod 'anih hubudani. 'Et
'‘en hubuts'un nahooté'alh Christ ndet whutele.
5 'Ink'ez 'uhiyulhni, “Yun k'ut Judea, keyah
Bethlehem whuz'ai, 'et whutele. Nus whunilh'en
‘et 'uk'e'eduguz, 'et ndutni,
6 Yun k'ut Judea ts'ih keyah Bethlehem whut'en,
‘et nuhkeyah hoontsolyaz hoonlj,
‘et whunts'ih tube whudezti tele.
Nuhkeyah 'et whuts'un 'ilhunuh moodih ncha,
‘en whusateyalh. 'Ink'ez sudune,
Israel hits'uh hainde,
'en sheep ghunli k'una'a bughu tele.” ”
7'Et Herod whu'iz hoh dune whunih 'en 'anih
hubudani. 'En hubuts'un naooté'alh ka ndet

dzin nts'oh whudezulh ndi sum be hooduteltsilh.
8'Et hukw'elh'az keyah Bethlehem ts'ih whebalh'a

'ink'ez ndo bulhni, “Ahdulh 'ink'ez soo cho hoh
'uski naoolhteh. 'Et nawhah'ai t'eh, nts'e 'int'ah
‘et sts'otl'a khunek wah'alh. Si chah whuz tesyalh

buts'un teni' ntelhzilh ka.” 9 'Et hubudayi cho
ndo bulhni hoh whehandel. Hedulh hoh khunyaz

ndi sum ndaz de ts'un hitelh'en 'ink'ez hubutsuh
‘'ults'ulh. 'Et nts'e 'uski usda 'et bugha nduk, 'et

lhgha dilts'ut. 10'Et ndet sum hinalh'en da tube

huhd@ont'i. 11'Et 'ink'ez koo dahunindel hoh "uski
hitelh'en, 'ama Mary 'en bulh. Hibut nachanelya

'ink'ez hits'un teni' nalhdzin. Huye "zdla, 'i hi-
dah lhch'az hiyilhchoot hoh 'i hiyé ha'anla 'ink'ez
hits'u hitelhdel. Gold, yoo sooltsun, 'i franken-
cense hiyulhni, 'ink'ez yoo Myrrh hiyulhni chah, 'i
ts'iyawh hits'u hitelhdel. 12'Ink'ez Yak'usda bubul
be bugha dani, 'aw Herod buk'unaoohdelh gunih
hubudani. 'Et huwa "uts'un ts'un hubukeyah ts'ih
whendahedel.

Joseph, Mary teh, 'ink'ez Sizi bulh yun k'ut Egypt
ts'uwhuitni, whuz whehdndel.

13 'Aw 'et whendhedel hukw'elh'az neMoodihti
bulizas Joseph nute hoh beghah hodiltsai. 'Et

ndi yulhni, “Didinyaih, ndun "uski 'ama bulh hu-
bilhchoot 'ink'ez yun k'ut Egypt 'a ts'ih whuz
hubalhtelh! 'Et nuhwhudutésnilh 'et whuts'un 'et
doolhuts'i!l 'Et 'dho Herod 'uski yuka it'é'ilh yu-
tuzelhghelh ka!” 14 'Et 'ulh'ek dinadeja 'ink'ez
'uski 'ama bulh hubilhchoot 'ink'ez yun k'ut Egypt

whuz whehandel. 15'Et Herod datetsah whuts'un
'et hudutélts'ilh. 'Et nduhut'en hoh neMoodihti
ndun nus whunilh'en, 'en be daja ni'et ndoneltsuk

tune' whust'en hoh njan ndutni, “Suye' 'anih dani
yun k'ut Egypt whuch'a naooja ka.”

Hubudayi cho Herod nehughan 'en ndo bulhni,
“Keyah Bethlehem ts'ih duneyaz nat naoodezulh be
suli, 'en ts'tyawh huboohghan.”

16 'Aw 'et Herod t'eoonanzin ndunnah whu-
nih, Maji hiyulhni, nahina'a, 'et huwa tube hu-
nilch'e. 'Et nts'oh huwa whezulh Maji hidani
hoh bulunah nehughan keyah Bethlehem ts'ih
whebalh'a. 'Et ndo bulhni, 'et keyah whut'en
ts'iyawh 'ink'ez whunat whut'en chah ndunnah
duneyaz nat naoodezulh be suli 'ink'ez whuts'un
whudelhdzulh chah, 'en ts'iyawh huboohghan.
17 'Et whuz na'a ndun nus whunilh'en Jeremiah
hiyulhni, daja ni 'et ts'iyawh nduhoolhcho tune'
whust'en hoh njan ndutni,

18 “’Et keyah Ramah hddants'o hoh tso yahalhtuk
'ink'ez hubuzkeh k'ehunentai.
Rachel buzkehyaz hubuk'etso yahalhtuk.
'‘Aw budzi nduk na'ootneh ghait'ah,
bubuzkehkah hoolah huzdli 'et huwa.”

Joseph, Mary, Sizi chah, keyah Nazareth
huwhutni hudutélts'ilh
19 'Aw 'et Herod dazsai hoh Egypt ts'ih

neMoodihti bulizas Joseph huwunute hoh beghah
niwhults'ut. 20 'Et ndi yulhni, “Didinyih! 'Uski
bu'ama bulh naoobilchoot. Israel yun k'ut whuz

nahdulh. 'Et whutsuh da ndunnah "uski hikuneztai
hituzelhghelh ka, 'en ts'iyawh yahadla.” 21 'Et

dudinya. 'Uski bu'ama bulh nabilchoot 'ink'ez
Israel yun k'ut ts'ih whendhedel. 22 'Et whunts'ih
Joseph whulh uduzts'ai Herod buye' Archelaus
hiyulhni, 'en bu'aba k'edanya 'ink'ez k'an Judea
yun k'ut hubudayi cho unli. 'Et whuz teyalh
whénuljut hoh howu nusuti 'et Yak'usda yugha
dani. 'Et huwa Galilee yun k'ut ts'ih whuz
whehdndel. 23 Whuz hunindel keyah Nazareth
huwhutni, 'et hudutélts'ilh. 'Et whuz na'a nus

whunilh'en daja hutni, hoh tine' whust'en njan
nduhutni, “En Nazareth whut'en hiduténilh.”

3

John dune too be 'ulh’en ts'iyannah ndo bulhni,
“Ndun Yak'uz k'une' whul'en, 'aw ‘et nilhdukw ne-
tah 'utet'ilh.”

1'Et whezulh hoh John dune too be 'ulh'en 'en

Judea yun k'ut dune chahoot'ih ts'ih, whuz whinya
'ink'ez dune bulh yalhtuk. 2'Et ndo bulhni, “Nuh-

whulubeshi ch'a nuhwhubeni nahandunoohlelh.
'‘Aw 'et nilhdukw suli hoh ndun yak'uz k'une'

whul'en, 'en nuhwhutah 'utet'ilh.” 3 Ndun 'en

nus whunilh'en Isaiah yughu yalhtuk hoh njan

ndutni,

“Dune chahoot'ih ts'ih dune yiz dusduts'ai soo 'ul-
tus hahuyih hoh njan ndutni,

‘NeMoodihti buti lhaoodahleh!
Buti soo lhts'odez'a buba whulhtsi.” ”
4 'Ink'ez John dich'oh khunai bugha, camel

hiyulhni, 1 ye dune unli 'ink'ez 'ukulh se be
sudelhu'oo. Tulk'us cho 'ink'ez honey, 'i ya'alh.
5 'Et hoh da dune ts'iyawh ndunnah Jerusalem
whut'en, Judea yun k'ut whut'en, 'ink'ez dune
‘et took'oh Jordan whut'en, 'en ts'iyawh John
highu nindel. 6 'Ink'ez bulubeshi hubugha hu-
nahuwhélnuk hoh 'et nyo 'et took'oh Jordan, John
'en too be' balh'en. 7 'Et whunts'ih lhanah Phar-
isee 'ink'ez Sadducee chah, 'en too be' hutel-
nilh ka highu nindel. 'Et hubunilh’'en hoh ndo
bulhni, “Nuhwheni poison tl'ughus buzkehkah
li'aht'ah! Ndan "in whulhni Yak'usda huntelch'oh
whuch'a Thuwus? & Lubeshi ch’'a nuhwheni na-
handunihla t'eh, ndaht'en ts'iyannah t'ehonoozin

ndaht'ah. 9'Ink'ez khun teh na'dudoohtni gunih,

nuwheni Abraham buts'u hats'ande 'uts'int'ah.
Ts'ah'un na'a "iin Whudusm Yak'usda soo 'ultus
ho' 'int'ah, tse be 'i whunts'ih Abraham buts'u
hahdénde hubutelhtsilh. 10 Nuhwheni duchun
li'aht'ah. 'Aw 'et tsetsilh lhadint'ah, Duchun bu-
mai hoolah, bughih tubulh tsuhidantsel 'ink'ez

hidutélhk'un. 11 Nuhwheni nahundunihla 'et huwa
too zai be too be' nuhwhusdla. 'Et whunts'ih
sk'elh’az ndun whusatéyalh, 'en sughanus dezti ho'

‘int'ah. 'Aw bukegwun buba nutésdle huba soo
cha'lhudzooh. Ndun Ndoni 'ink'ez kwun bulh 'i be
too be' nuhwhutelh'ilh. 12 Be tl'onuldzeh 'i tl'o mai
be tahawhulhts'ih, 'i niyatun. 'Ink'ez ndi tl'o mai
yutahawhulhts'ih, 'i 'ink'ez yuk'ut 'ut'en, 'i chah
yuk'ut lhadut'ih t'eh, 'ink'ez yuna'ulhdoh. 'Ink'ez
ndi mai ndai lhaduja, 'i deinudzih 'ink'ez mai koo
ts'th wheyulih. Ndi kwun 'aw nachanusne, be
but'ooz, duték'un,” ndo bulhni.

John, Sizi too be 'uyinla

13 'Et Sizi Galilee yun k'ut ts'ih hainya. Jordan
took'oh ninya John too be' yutelilh ka. 14 'Et
whunts'ih John dah yualhni. “Nyun too be' son-
leh huba' hoont'ah. 'Ink'ez di ka si suts'a tenya
too be' nyoosdleh ka?” 15 'Et whunts'ih Sizi ndi
yulhni, “Whute ndoh hot'e, be ts'ah'un 'uhoont'ah,
1 'et ts'iyawh lhaoodutenilh ho' hoont'ah.” 'Aw
'et whute 'et nduyinla. 16 Sizi too be' yinla hoh
tooz handja ibulh 'et 'ahoh yak'uz whuda'dutézkez
'ink'ez Yak'usda buyégha yunilh'en hoh ndus de
dut'ai, 'i dove hiyulhni, 'i K'una'a Sizi buk'édinde.
17 Khunyaz ndus de 'uwhutni, “Ndun 'en suYe'
buk'esi' 'en 'int'ah, 'ink'ez tube 'en bulh hoonust'i,”
ni.

4

Netsudule Sizi tink'us yunoolht'uk hukwa'yulh'en

1 Sizi dune chahoot'ih ts'ih Ndoni Sizi whuz
wheyadlh'a netsudule yootélhdzih ka. 2 Dit lanezi
dzin (40) sahd'delya, 'et hukw'elh'az buye'élts'ul.
3'Et ndun yootélhdzih ka, 'en yughu ninya 'ink'ez
ndi yulhni, “’Alha Yak'usda buYe' ninli t'eh, ndi
tse lhes wule dini.” 4 'Et Sizi 'uyulhni, “Yak'usda
bughunek k'ut 'uk'une'usduguz, “Aw lhes zeh
ilah dune yugha khuna, 'et Yak'usda bughunek
ts'iyawh, 'i be chah higha khuna.” ” 5 'Et netsud-
ule keyah whudezti ts'th yulh whin'az, 'ink'ez lu-
glez whucho degha ndoh hukw'ut, 'et hukw'abah
ninilhya. 6 'Ink'ez ndi yulhni, “Alha Yak'usda
buYe' ninli t'eh, njan whegha' dudintneh! 'Alha
‘uk’'e’edtiguz hoh njan ndutni,

‘Yak'usda bulizas butl'aho’'ai hoh 'en nyun nka
huwuhinli,
'ink'ez hubula be nyoohdotetun,
‘et 'aw nke tse t'aoonalh ghait'ah.” ”

7 'Et Sizi nduyulhni, “Doo chah zeh njan
'uk'e'éduguz hoh ndutni, ‘Khun teh Moodihti
nYak'usda 'en nantan'ah hukwa dlhdzih gunih!
» 8'Et doo chah zeh netsudule ndi dzulh yédoh
hadet'ai ts'ith whuz yulh whin'az. 'Et ndi yun kK'ut
ndulhcho hoh whenulhtun hubudayi cho bube
'ut'en k'ah 'ink'ez huyé dezti, 'i chah. 9 'Ink'ez
ndi yulhni, “Ngwutsi be nininyih 'ink'ez suts'u
téni' nilhdzun t'eh, 'et sih ts'iyawh, nye'ildzun
wule!” 10'Ink'ez Sizi ndi ydlhni, “Satan naindalh!
'Et 'uk'e'éduguz hoh njan ndutni, ‘Moodihti
nYak'usda, 'aw 'en zeh bubut negwutsi be

nits'uyih, 'ink'ez buts'u téni' uznilhdzun, 'ink'ez
'en zeh buba né'ts'oot'en huba' hoont'ah.” ” 11'Et
netsudule whenaja 'ink'ez lizas whusahandel
'ink'ez hiba ne'ut'en.
Sizi dune hubulh yawhénilhtuk

12 John tsak'ehiyan'a Sizi whulh tdants'o hoh
Galilee yun k'ut ts'ih whinya. 13Nazareth whuch'a
séya 'ink'ez keyah Capernaum whuz ninya ‘et
tedalh ka. Keyah 'et taba whuz'ai. Yun k'ut Zebu-
lun 'ink'ez Naphtali lhodin'ai. 14Isaiah nus ho'en,
‘et howu yailhtuk lhadodotneh hoh njan ndutni,
15 “Yun k'ut Zebulun 'ink'ez yun k'ut Naphtali,

bun k'uz wheti 'et whuz'ai.

Galilee 'i 'udun yun k'ut whut'en,

huwhut'i.
16 Tsaholhgus yuh hudelhts'i,

'en be whét'en cho 'i hitelh'en.
Hoh huwhut'en dahutetsah tsagwusts'it huba

li'hoont'ah, ndunnah 'en huba hoolh'en.”
17 'Et whuts'un Sizi dune hubulh yawhénilhtuk

hoh ndo bulhnj, “Nuhwhulubeshi ch'a

nuhwhubeni ndahandunoohleh! Yak'uz k'une'
whul'en 'aw 'et nilhdukw suli.”

Dinah lhook ka 'uhut'en Sizi, “’Anih,” hubtilhni.

18'Aw 'et bun k'ut Galilee taba Sizi hoh wheghah
uyalh 'et nanah dune lhulhutsinkah hubutelh'en.
Tlhunuh 'en Simon hiyulhni, Peter chah hiyul-
hni, 'et 'ilhunuh bulhutsin 'en Andrew hiyulhni.
'En lhoombilh tahiyalhdel lhook ka 'uhut'en hinli.
19 'Ink'ez ndo bulhni, “Suneh'us. Dune ka 'ut'en
nuhwhutelhsilh.” 20 'Ahoh hubuloombil hiladet-
nik 'ink'ez hik'ah ts'ih 'uhoot'en ka hiyuntez'az.
21'Et 'o 'un hedulh nanah dune hubutelh'en. 'En

chah lhulhutsinkah Zebedee buye'kah. 'TThunuh
James 'ink'ez 'ilhunuh 'en John hiyulhni. Bu'aba
bulh ts'i cho be hudelhts'i 'ink'ez hubuloombil
nahuyutl'oo. 'Et Sizi hubukahunih. 22'Et 'ahoh

bu'aba highu dehain'az 'aw 'et ye usda hoh 'ink'ez
Sizi hik'ah ts'ih 'uhoot'en ka hiyuntez'az.

Sizi lhanah dune hunduda soo nd'ubalh'en

23 Galilee yun k'ut Sizi ndulhcho nuya. Lizwif
hubuluglez dune hubulh yalhtuk. Yak'uz k'une'
whul'en, 'en hubugha khunek unzoo, 'i be hubulh
yalhtuk. Ndan nduda 'ink'ez buyust'e tel'en, 'en
ts'iyawh soo na'bulh’'en. 24'Et Syria huwhut'en,
ts'iyawh hiyulh udits'o. Ndunnah lhenyoo dada
bé hunduda, 'ink'ez ndan 'o nus bulh 'ults'ulh
chah, ndan ntsi' nudude buyudinda chah, 'ink'ez
hubukaootuzuk 'ink'ez nuchahusyah chah, 'en Sizi
ts'un lhgha budinla hoh ts'iyawh soo na'binla.
25 Galilee, 'ink'ez Decapolis yun k'ut whut'en
chah, 'ink'ez Jerusalem whut'en, Judea whut'en,
'ink'ez Jordan took'oh 'onghoh whughah whut'en
chah, 'et 'ahuneltsuk 'ilhunahuwésdel 'en ts'iyawh
hiyuntezdel.

S

Sizi ndo bulhni, “Dawhuldzoo ‘et hubughad
whults'ut”

1 Tlhunahuwésdel Sizi hubunilh'en. @ Dzulh
yenun ts'ih whenya, 'ink'ez ‘et natl'adeda
hoh yugha hoédul'eh, 'en highu nindel. 2 'Et
wheoobudunilh'i, 'et njan ndo bulhni,
3“Lubeshi 'ulh'en, 'en budzi tel'en unli,

'en yak'uz k'une' whul'en bube'ildzun huzdli,

'et huwa degha nus hoonzoo hubugha
whults'ut.
4 Hubulubeshi ghu ni hinli, 'en degha nus
k'enanet'a hutele.
'En 'uhuja degha nus hoonzoo hubugha
whults'ut.
5Yuh Ududildzun,
'enndiyunk'utbube'ildzun whutele, 'ethuwa
degha nus hoonzoo hubugha whults'ut.

6 Ndan ye be ts'ah'un 'uhoont'ah, 'i tube hukwa
buye'élts'ul 'ink'ez ta'oosde li‘hint'ah, ‘et
hubugha dotelts'ulh.

'En degha nus hoonzoo hubugha whults'ut.

7 Bugha te'’huninzun, Yak'usda chah hubugha
te'untezilh,
‘et teh degha nus hoonzoo hubugha
whults'ut.
8 Hubudzi dutsun chailah,
'en k'atle Yak'usda hute'ilh 'et huwa 'en degha
nus hoonzoo hubugha whults'ut.
9Ndan ts'ah'un na'a lhulh 'uhint'ah hubulhtsi, 'en
Yak'usda buzkeh ubahudaténilh.
'Et huwa degha nus hoonzoo hubugha whults'ut.

10 Ndunnah ye be ts'ah'un 'uhoont'ah gha dzuh
nobuhulhdeh, 'en yak'uz k'une' whul'en, 'et
bube'ildzun hinli.

'Et huwa degha nus hoonzoo hubugha whults'ut.

11 Dune nuhwheni ch'a yahutelhtuk 'ink'ez dzuh
nunohotelhdzut, 'ink'ez ts'iyaitsuk whuts'it
khunek dutsun, 'i be nuhwheni ch'a 'uts'un
na'a yahutelhtuk, 'et si sugha whuz na'a
dune dzuh nunwhahulhdzut t'eh, 'et degha
nus hoonzoo hubugha whults'ut.

12 Whunélhnik 'ink'ez degha nus hoondht'i!
Yak'uz hooncha hoh nuhwhuba k'elha whutele.
Nuhtsuh nus whunilh'en inle, 'en chah whuz na'a
zeh bube huzula inle.

i H ul})la ‘alha 'uhoont'ah 'en lusel 'ink'ez be whét'en
U'hint'a

13 Lubeshi 'uhulh'en huba lusel liaht'ah. 'Et
whunts'ih lusel 'aw buzachahoolkih suli t'eh, nts'e
na'a simba doo chah lusel buzahotolki naoodle?
'Aw hoonli ba chaizooh ho' 'int'ah. 'I 'ants'ih dune
ti hiyulhkuk 'ink'ez hik'unudelh. 14 Ndi yun k'ut
dune huba be whét'en, '1 li'aht'ah. Keyah whuti
dzulh k'ut whuz'ai t'eh, 'aw whuntool'ih ghait'ah.
15Dune too dezk'un naidulhk'an 'ink'ez 'aw K'its'ai
yut'ah niydo'alh ghait'ah. K'us kw'uzdai K'eite'alh
'ink'ez kwun 'i bugha ts'iyannah huwhuntelh'ilh.
16 Dune ba be whét'en ahli. 'I be nuhwhe'ut'en un-
200, 'i dune yuntelh'ilh 'ink'ez nuhwhe'aBa yak'uz
usda, 'en degha nus hidutélhti.”

Sizi ndo bulhni, “Moses be' dustl'us 'ink'ez nus
whunilh'en bube dustl'us ts'tyawh lhadutésdlih”

17 “Moses be' dustl'us 'ink'ez nus whunilh'en
bube' dustl'us 'i hoolah natelhtsilh ka whusaiya

noohzin gunih. T ts'iyawh lhaoodutesdlih ‘et
wheni whusaiya. 18 'Alha’ dusni ndun whudusni,
Moses be' dustl'us Hebrew bughunek k'una'a
hoonsolyaz hoh 'uk'e'eduguz 'ink'ez hoonsolyaz
'uk'e’'edusgus, ndet "'uwhulhni, 'et ts'iyawh ‘et
nduhooja t'eh, 'et whuts'un 'aw ndi yun 'ink'ez
yat'ah chah 'ustl'e’ 'uh6neh ghait'ah. 19 Ndai
khunek neghalts'ut, hoontsolyaz whunts'ih dune
K'uhininyuz t'eh, 'ink'ez 'uyoon whuz na'a zeh
wheoobodutelh'eh t'eh, 'et sih yak'uz Kk'une'
whul'en, 'en 'aw hoonli chailah hiduténilh. 'Et

ndi khunek netl'adélts'ut, 'i dune ts'iyawh hik'une'
'ut'en t'eh, 'ink'ez 'uyoon chah whuz na'a 'az
whebodutelh'eh, yak'uz k'une' whul'en be ncha

int'ah hiduténilh. 20 Ndun whudusni ndunnah
Moses be' dustl'us 'uk'ununausduguz 'ink'ez

Pharisee chah, 'en hiye be ts'ah'un 'uhoont'ah,
'ink'ez nuhwheni ye be ts'ah'un 'uhoont'ah, 'i be
huba nus hoonzoo t'eh, 'aw 'et zeh nts'e yak'uz
k'une' whul'en ts'ih téhdulh.

Nyulh dune hoonliyaz hoh nch'a detni
t'ewhuninzun t'eh, bughu ninya 'ink'ez nyulh dune
naooltsilh

21“Whulh udahts'o netsuhda hubuhutni, ‘Dune
solhghelh gunih,” 'ink'ez ndan dune selhghi t'eh,
‘et hukw'una'a huba nahuteyeh ho' hoont'ah.
22 Ndun whuhdusni, ndunnah 'ants'ih dulh dune
bulh hunilch'e t'eh, 'en huba nahutedeh. 'Et
ndan dudulh dune ‘Raca’ 'ulhni t'eh, khunek
dakelh k'una'a ‘Ntsi” ni hoh 'utni, 'i bugha
naheyelh hububut huteyin. 'Ink'ez chah zeh
ndun dune, ‘Whuzinik dune inli ho' 'int'ah!
yulhni t'eh, 'en tube whewhunujut kwuncho
yuh ts'ih buhutenoh. 23 'Et huwa hoonliyaz
Yak'usda bukw'uzdai k'ut howa' té'alh, 'ink'ez
nyulh dune hoonli nch'a hudetni whunailnih t'eh,
24'et whutsuh nyulh dune bulh lhk'enahoodutseh.
Hukw'elh'az k'an zeh Yak'usda bukw'uzdai k'ut
huwa' tan'alh, 'et huwa nioon'alh. 25 'Et khun dune
hoonli nch'a hudetni t'eh, 'ahoh buts'un ts'ah'un
na'hotneh. 'Et naheyelh but ninyutelhtelh whutsuh
ndoneh. 'Aw nduchainel t'eh, nch'a hudetni,
'en naheyelh but ninyutelhtelh. Naheyelh, 'en
nélhghel tI'anyutelhtelh 'ink'ez nch'a dana'dute'alh.

26 Ts'ah'un 'un whudusni, ts'iyaitsuk buk'elha
whutelhtsilh whuts'un, nts'e na'a simba whuch'a
naoohja?”

Ndun ts'eke yunilh'en 'ink'ez budzi yuh hoh dun-
inzun, “Bulh tinta' test'ilh hukwa' nuszun,” 'et 'uda
yulh tinta' 'ant’en ho' 'int'ah

27 “Whulh udahts'o netsuhda hubuhutni, “Uy-
oon ts'eke bulh tinta' ont'en gunih.” 28 Sich'oh
‘un whudusni, dune ts'eke yunilh'en 'ink'ez budzi
yuh hoh duninzun t'eh, ‘Bulh tinta' test'ilh hukwa'
nuszun,” 'uda budzi yuh bulh tinta' ant'en ho'
'int'ah. 29'Et nalhnih ts'ih nyuna be lubeshi inla
t'eh, hanon'alh 'ink'ez 'un ntolh'is. 'Et ndahja t'eh
nuhyust'e ndulhcho chadutésk'un hoh whanus
s00' hoont'ah. 30'Ink'ez nalhnih ts'ih nla be tinta'
nint'en t'eh, kK'ont'as 'ink'ez 'un tolh'is. Nuhyust'e
ndulhcho 'aw kwuncho yuh ts'ih chadutésk'un, 'et
'o nus soo' hoont'ah.”

Dune ts'eke bulh lhgho delhts'i, 'ilhuz wheni
'uhoont'ah

31 “O 'un chah nduhutni ‘Ndun bu'at 'ustl'e’
‘utelilh, ye' dustl'us 'istl'e' itelilh, 'i yutl'aydolhchoos
huba' hoont'ah.” 32 'Et whunts'ih 'un whudusni,
bu'at 'uyoon dune bulh tinta' 'ant'en 'et huwa
zeh dustl'us ye' 'ustl'e’ itelilh, 'i yutl'aydolhchoos.
Nduchainel hoh bu'at 'ustl'e' "'uyinla t'eh, dich'oh
bu'at tinta' 'ant'en yulhtsi. 'Ink'ez ndun ts'eke
'uyoon dune ghu nasda t'eh, dune 'en chah tinta'
‘'ut'th unli ho' 'int'ah.”

Khun nyunch'oh nghunek k'onyis gunih

33 “Et doo chah niz de whudezulh da ts'iyawh
t'eoondhzun 'uda dune daja hutni hoh njan

duhutni, ‘Khun nyunch'oh nghunek Kk'Onyis
gunih. 'Et neMoodihti buts'u nahizinya ‘et
nduhoolcho hukw'una'a 'ont'en huba' hoont'ah.’
34 'Et whunts'ih sich'oh 'un whudusni, khun
whuz na'a teh nduddohtni gunih. Khun ‘Yak'uz
whunalh 'udusni,” doohtni gunih. 'Alha yak'uz
ts'ih Yak'usda bukw'usda cho dezti, 1 'et su'ai.
35'Ink'ez, ‘Ndi yun k'ut whunalh 'udusni,” doohtni
gunih. Yak'usda duke yuk'udelhtu'ez, 'i 'int'ah
‘et huwa. 'Ink'ez khun teh, ‘Keyah Jerusalem
whunalh "'udusni,” doohtni gunih. Hubudayi cho
k'us dezti bukeyah whucho 'uhoont'ah 'et huwa.
36 'Ink'ez khun teh, ‘Sutsi be 'alha' dusni,” doni
gunih. 'Aw ntsigha 'ilhuk'i whuntsi dulyul k'us
dulhgus '6lhtsilh hoolah. 37 'Et ndez na'a njan
dudoohtni, 'Aw 'et ‘A, dahtni, ‘A, 'int'ah. 'Ink'ez
“Awundooh,” dahtni t'eh chah, “Awundooh,
'uhoont'ah. 'Et 'uts'un na'a 'udutéhnilh t'eh, 'et sih
ntsi' ts'ih hadutédoh ho' 'int'ah.”

Dune ntsi', 'en buch'a nont'uk

38 “Et whutsuh da whulh udahts'o nts'e na'a
dune daja hutni inle njan duhutni, ‘Dune buna
chawhés'en silhtsi t'eh, nyunch'oh nyuna be

chawhés'en tanle. 'I be kw'elha whutelhtsilh.
'Et bughoo habe'alhchus t'eh, nyunch'oh nghoo

be k'elha whutelhtsilh,” hutniinle. 39'Et whunts'ih
'un whuhdusni, dune ntsi' k'6l'en gunih. 'Et K'us
ndan nalhnih ts'ih nuhnezkuk t'eh, 'et 'intl'as ts'ih

buts'un ndndunont'ah. 40 Khun ndan nts'oozt'an
naheyelh but nts'u yuka "utni t'eh, ndzoot 'i chah

bughd ydlhchoos. 41 Dune 'et nduhoolhdzah sulh
ti inyalh nyulhni t'eh, nat 'uwhuldzah ts'ih bulh
nedonya. 42 Ndan hoonli nts'un hukwa 'utni t'eh,

hubugha yd¢'alh. Hoonli bughu sinla yulhni t'eh,
buch'a naool'ah gunih.”

Nuhch'az detni, 'en buk'eoohtsi’

43 “Et whulh udahts'oc hubuhutni, ‘Nyeghah
whut'li buk'eoontsi’ 'ink'ez nch'a hudetni, 'en
buts'u dontnik.” 44 Ndun whudusni, nuhch'a
hudetni, 'en buk'eoohtsi'. Ndunnah denwhutdule,
'en khunek unzoo, 'i be hubulh yadolhtuk.
Ndunnah nuhts'u dutnik, 'en buts'un wahzoo. 'Et
ndunnah hoontsi' nuhts'un ne'hut'en 'ink'ez dzuh
nunwhahulhdzut, 'en chah buba tenadoohdli.
45 'Et ndez na'a nuh'aBad yak'uz usda, buzkeh

wahle. Yak'usda ndunnah hintsi' 'ink'ez hinzoo
‘en ndi sa lhulhugha buk'eidindi.  Ts'ah'un

'uhint'ah 'ink'ez ts'ah'un cha'hit'ah, en chah
lhulhugha buk'ut nawhulhtih. 46 Ndunnah
nuhk'entsi’, 'en zeh hubuk'ehtsi' t'eh, di simba
nuhgha dokat? Sooneya nalhdzooh chah whuz

na'a zeh nduhut'en. 47 Nuhwhulhutsinkah zeh
dahooja hubudahni t'eh, 'uyoon degha nus ahzoo

na'dundhzun ih? Hoolah! Sooneya nalhdzooh, 'en
chah whuz na'a zeh nduhut'en. 4 Nuh'aBa yak'uz
usda dant'ah hoh ts'ah'un 'int'ah, nuhwheni chah
whuz na'a zeh ndéht'e huba' hoont'ah.”

6

'Ut'enunzoo, 't 'ulh'en t'eh, khun ts'iyannah nalh
tube cho whe 'ududoolhtiti gunih
1 “Huwahli! Khun tel'en gha' teh'alh t'eh, ts'et
whucho ndodht'en gunih. 'Et whuz na'a ndaht'en
t'eh, nuhwhe'aBa yak'uz usda, 'en 'aw nuhwhuba
k'elha holhtselh ghait'ah. 2 'Et huwa tel'en gha'

teh'alh t'eh, khun ts'iyannah nalh tube cho 'udu-
doolhuti gunih. Ndunnah duba nahudzoo, 'en
'et whuz na'a 'et duhut'en. Lizwif hubuluglez
k'us ti whulheguz 'et ts'iyannah hubunoolh'en ka,
'et nduhut'en. 'Alha' dusni, ndunnah ba 'uk'elha
whutele, 'uda huba 'uk'elha whuzdli ho' hoont'ah.
3'Etwhunts'ih tel'en gha' teh'alh t'eh, nyula 'intl'as
ts'th 'aw t'ewhunozin nyula nalhnih ts'th dat'en
'et. 4'Et whuz na'a 'uyoon t'ehoniszun 'et ndaht'en
hoh tel'en bugha 'ah'aih. 'Ink'ez nuhwhe'aBa
yak'uz usda, 'en dahoont'ah huwa 'et ndaht'en,
‘et ts'iyawh nuhwhunilh'en ho' 'int'ah. 'Et huwa
dich'oh ts'iyannah but hoonzoo hoh nuhwhuba
k'elha whutelhtsilh.”

Ndez na'a tenadoohdli huba' hoont'ah

5 “Et tenadahdli t'eh, khun ndunnah duba
nahudzoo k'ah ts'th tenadoohdli gunih. Ndunnah
Lizwif hubuluglez nahudelhtuya, k'us ti wheguz
chah, ‘'ants'ih ts'iyannah hubunoolh'en ka
tenahududli. Ndun whudusni 'uda huba k'elha
whuzdli ho' hint'ah. 6 'Et nuhwheni tenadutehdli
t'eh, nuhwhenich'oh whaht'i, dati dana'dehtan
'iInk'ez tenadoohdli. Nuhwhe'aBa, 'aw be
chaoodést'en, 'en ts'iyannah nalh nuhwhuba
k'elha whutelhtsilh. 7 'Et tenadahdli t'eh, lhat
cho lhtanahoohdeh gunih. Whuz na'a ndunnah
'aw Yak'usda t'echahunizun tenahududli. Lhai
khunek be tenahududli t'eh, 'et sih Yak'usda
hubudutéts'oc huninzun. 8 'En hubuk'una'a
'udoohni gunih. Nuhwhe'aBa dant'i be
ndunahdzit 'uda t'ewhuninzun ho' 'int'ah. 9 'Et
ndez na'a tenadoohdli,
‘Ne'aBa yak'uz sinda.
Nyoozi dooti.

10Hoh hubudayi cho inli,
whusahodolts'it.
Hukwa' ninzun t'eh, ndoh honeh,
ndi yun k'ut 'ink'ez yak'uz chah.
11K'an dzin uzte'alh,
'Inegha inf'ai.
12'Uyoon bulh tink'us ts'uwhulh'ai t'eh, buba whu-
nats'odoolnah.
'Et whuz na'a zeh tink'us 'uts'ut'ih 'et neba
whunaoodolnah.
13 Nts'e tink'us ts'unint'uk, whuch'a neghinli.
'Ink'ez ndun ntsi', 'en chah buch'a neghinli.
'Et yak'uz k'une''int'en 'int'ah, 'ink'ez be ilhtus,
be dénti, i chah, 'i 'ilhuz wheni, 'i ts'iyawh
nye'ildzun 'int'ah.
'Et ndoh honeh.’
14 Dune nuhwhudulhyah né'hut'en t'eh, buba
whunaoodelhunah t'eh, nuhwhe'aBa yak'uz usda,

'en chah nuhwhuba whunaoodutelnah. 15 'Et
whunts'i dune nuhwhudulhyah né'hut'en t'eh,

'ink'ez buba whuchanaooduzulhunah t'eh, nuh-
whe'aBa yak'uz usda, 'en chah nuhwhuba whu-
naoodoolnah ghait'ah.”

Sahd'delhuya  t'eh, ‘'onghunnah  hubuch'a

nonoolh't
16 “Ndet sahd'delhuya t'eh, ndan duba nahudzoo,

‘en hubuk'una'a 'ooht'e gunih. 'En hubudzi yuh

'uhilhdzun na'’hududil'i ho' hint'ah. Dunen 'uts'un
‘oonint'en hiyulhtsih, whuz na'a te’hududil'en
'ink'ez dzuh nuhuzut nahududili, ‘'uyoon
hubonoolh'en ka. 'Alha ndun whudusni, ndan
nduhut'en, 'uda huba k'elha whuzdli ho' hint'ah.
17 'Et nuhwheni sahd'delhiya t'eh, soo cho
nuhwhunen chah na'dolhdeh 'ink'ez nuhtsigha

chah naoolhlho. 18'Et whuz na'a sahd'delhiya t'eh,
‘et 'onghunnah hubuch'a nonah'i. 'Et whunts'ih

nuhwhe'aBa4 cha'whést'en ts'th  whunts'ih
whunilh'en, ts'iyannah nalh nuhwhuba Kk'elha

whutelhtsilh.”

Yak'uz be hoonzoo 'uhoont'ah, 'i be yak'uz ts'ith
whuz 'ilho nedohlelh
19 “Ndi yun k'ut hoondht'i, 'i 'ilho 'oohleh
gunih. Ndulh'en t'eh, 'ants'ih k'enadidutsih
'ink'ez muszoombaiyaz chah hoolah yutelhtsilh.
‘Undunut'ih, nuhghu  dd'duteyus  'ink'ez
hiduntet'ih. 20 'Et yak'uz be hoonzoo 'uhoont'ah,

1 whuz 'ilho wéhla. 'Aw buk'ena'doodutsih
ghait'ah. 'Ink'ez muszoombaiyaz chah 'aw hoolah

yoolhtselh ghait'ah. 'Aw nuhghu da'hooyis 'ink'ez
nuhghe' hudunoot'ih ghait'ah. 21 'Et ndet be
hoonzoo 'uhoont'ah, ndet sdhla, nuhdzi chah
‘et duté'alh.”

Dune buna too dezk'un li'int'ah
22 “Nena neyust'e ba too dezk'un li'int'ah.
Nuhna soo 'int'ah t'eh, nuhyust'e be whét'en, 'i
dezbun. 23'Et whunts'ih dune buna tink'us 'ut'en
be untsi' t'eh, 'et buyust'e ndulhcho tsaholhgus be

dutébun. 'Et huwa be whét'en nohwhulh 'int'ah
tsahdlhgus k'una'a be hoodet'en t'eh, dahoolcho, 'i

be simba tsaholhgus wule?”

T

Yak'usda k'une' 'int'en t'eh, sooneya chah k'une
‘ont’en ghait'ah
24 “Tlhunuh dune nanah moodih ba 'oot'en
ghait'ah. 'Ilhunuh 'en yuts'u dutetnik 'ink'ez 'il-
hunuh yuk'etetsi'. K'us 'ilhunuh yuk'ine' tet'en
'ink'ez 'ilhunuh yuch'a dutetni. 'Aw Yak'usda

k'une' 'int'en 'ink'ez sooneya chah k'une' 'ont'en
ghait'ah.”

Yinkak delhuts'i huwu ni wahle gunih

25 “Et huwa njan ndun whudusni, yinkak
delhuts'i huwu ni wahle gunih. Teh'alh, 'i
'ink'ez tehnilh, 'i chah, 'ink'ez nuhyust'e be soo
nadutehnilh, i chah, i ts'iyawh khun bugha ni
wahle gunih. Teh'alh, 'i be khdhna, 'i degha nus
dezti nahzun ih? K'us naih 'i nuhuyust'e degha
nus dezti nahzun ih? 26 Nduk dut'ai nudelh, 'i
nulh'en! 'Aw hacha'nusdle 'ink'ez 'aw khi huba

ilhucha'wesdle ilah. 'Et whunts'ih nuhwhe'aBa
yak'uz usda, 'en bugha 'd'aih. Nuhwheni 'en

ilah 'o nus huba déhti. 27 Nuhtah ndan dalcho
tele howu ni unli? 'Aw ‘et huwa 'o nus 'ulyez

wule ghait'ah! 28 Di ka be dune tehleh wuni
ahli? 'Indakyaz nts'e na'a haniyeh, 'et howu

nuni nahzut. 'Aw cha'hust'en 'ink'ez 'aw naih
chah chahulh'en hiye dune tele ka. 29 Ndun

whudusni Solomon 'en whunts'ih soo nadut'ih
teh, 'aw 'indakyaz yuch'a degha nus cha'ildzooh.

30Yak'usda tl'o unzoo, 'i yilh'i. 'Tk'an dzin tl'o k'ut
haniyeh 'ink'ez bunt'ah 'i tsehidutelhkulh 'ink'ez
duték'un. 'Et dahoolcho 'i be nuhwheni 'o nus soo
nanohdutele? Nuhwheni 'aw soo cho nuhwhuba
'alha’' cha'’hoot'ah ho' 'aht'ah! 31'Et huwa di simba
ts'oo'alh, k'us di simba ts'ootnai, k'us di simba be
dune ts'oole, noohzin gunih. 32'Alha 'udun yun
k'ut whut'en 'et zeh hukwa hités'en. 'Ink'ez 'alha
'l be nuhwhe'aBa yak'uz usda, ndai hoonliyaz
be ts'udunudli, 'i ts'iyawh t'eoconinzun. 33 Ndet
Yak'usda nuhwhuba hubudayi cho tele 'ink'ez ye
ts'ah'un na'a 'uhoont'ah, 'i nuhbe'ildzun tele, 'et
zeh hukwa' nahzun t'eh, 'o 'un, 'i chah ts'iyawh

nuhgha tékulh ho' hoont'ah. 34'Et huwa bunt'ah
dawhutenilh, 'et howu ni wahle gunih. Bunt'ah
dawhuténilh, 'et ndo honeh. Dzin totsuk soo'
hoolcho howun ni hoonli 'et huwa.”

7

'Uyoon ba nahoohyeh gunih

1 “Uyoon ba nahoohyeh gunih. Doo ka sih
nuhwhuba nahoodeh. 2 Nts'e na'a 'uyoon ba
nahahyeh, 'et whuz na'a nuhwhuba nahutedeh.
'Ink'ez nts'e na'a 'uyoon ghu nuni nahdzut, whuz
na'a zeh nuhghu nuni huntezut. 3 'Et di ka
nyulhutsin lhusyaz buna K'et deztan, 'i nilh'en,
nyunch'oh duchun cho nyuna k'et deztan 'ink'ez?
4Nts'e na'a nyulhutsin 'uduténilh, ‘Nyuna k'elts'ut,
1 nyuna k'ehanados'alh,” 'ink'ez nyunch'oh
lhi'ilcho, 'inyunak'et su'ai, 'i'aw chanilh'en? 5Buba
naindzoo! 'Udechoo lhe'ilcho, 'i nyuna Kk'élts'ut, 'i
choo nyuna k'éhanain'aih. 'Et sih soo whunilh'en
hoh bunak'élts'ut, i buna k'ehandyo'alh. ¢ Yak'usda
bughunek lubeshi bughuh hoolah, 'i khun teh
lhikah ndult'ah hubugha yo6oh'alh gunih. K'us
Yak'usda ye whuneodulh'eh, 'i kw'usul dezti, 'i
pearl hiyulhni, 'et dult'ah, 'i khun teh goso dult'ah
butayodolhdelh gunih. 'Et ndahja t'eh, ndulhcho
hik'unutélh'us 'ink'ez 'ahoh nuhts'un nahulhtya
'ink'ez yanohodutélhch'ulh.”

Yak'usda nuhts'o hukwa' ninzun, 'et Yak'usda
hukwa 'oodolhkut 'ink'ez nuhgha whtite'alh
7 “Yak'usda bukayoodulhkut, 'i nuhgha

ite'alh. Bukunahta 'ink'ez nahootéh'alh. Ndati
whudulhghalh ‘'ink'ez nuhwhuba da'dutékwus.

8 Ndan 'oodulhkut, Yak'usda hubugha white'alh.
Hoonliyaz hukunuta, 'en nahahooté'alh. 'Ink'ez
ndati hodulhghalh 'en Yak'usda huba da'dutet'ilh.
9Ndunnah nuhbdkah nuhtah, buye' lhes yuts'u ka
'utni t'eh, tse yugha ndundo'alh ghait'ah. 10 K'us
lhook yuts'u ka 'utni t'eh, hoh tl'ughus yugha
Oolelh ghait'ah. 11 Nuhwheni lubeshi 'ulh'en
ahli, 'et whunts'ih t'‘eoonahzun nts'e na'a unzoo,
'1 nohwuzkeh hubugha itéh'alh. Dawhulcho, 'i
be '0 nus nduk yak'uz nuhwhe'aBa, ndunnah
yoodulhkut, unzoo, 'i hubugha ité'alh. 12'Et huwa
nts'e na'a hukwa' nahzun dune danoh hotelh'ilh,
'et whuz na'a zeh nuhwheni 'et nduboolh'en. 'Alha
Moses be' dustl'us, 'ink'ez nus whunilh'en bube'
dustl'us chah, 'et nawhult'ah 'et nduwhutni.”

Ndi hukwuti hoondot
13 “Njan hukwuti hoondot 'et hukohdelh huba'
hoont'ah. 'Et hukwuti hoontel, 'et hoontsi' ts'un
whuz’ai, whuz whéti 'uhoont'ah 'ink'ez lhanah
whuz whehudelh. 14 Njan 'et huwa 'et nduhut'en,
njan hukwuti hoondot, 'i 'ilhuz be ts'ukhuna

'uhoont'ah 'ink'ez howa whulna ho' hoont'ah. 'Aw
lhanah ilah nahuhdo'aih.”

Dune dahtit'en, 'et 'i be dahint'ah t'eoobuntehzeh

15 “Ndunnah whuts'it be nus whunilh'en
na'dudil'i, 'en buka huwahli! Sheep zuz be

soo dint'ah, 'en buyuh ts'ih yus soo degha nus
ntsi' 'en li'hint'ah. 16 'Et huwa dahut'en, 'et 'i be
t'eoobuntehzeh. 'Et mai cho whus chuntah ih
oonahye? K'us ndi mai, figs hiyulhni, chuntah

whuduts'ul whutah oonahye ih? 'Awundooh!
17'Et whuz na'a zeh duchun unzoo, 'i mai unzoo,
' bugha haniyeh. 18 'Ink'ez duchun dalhjut, 'i 'aw

mai unzoo, 'i bugha handoyeh ghait'ah. 19 Ts'iyai,
'l duchun 'aw mai unzoo, '1 bugha hanooyeh
ghait'ah, 'i ndnuhidutselh 'ink'ez hidelhk'un. 20 'Et
huwa dune chah whuz na'a nduhint'ah. 'Et huwa
t'eoobunoohzin.”

Yak'usda k'unucha'ust'en, 'en Sizi Gri bube'ildzun
chahilah

21 “Aw ts'iyannah, ‘SMoodihti, sMoodihti,
sulhni, 'aw nts'e yak'uz k'une' ts'uwhul'en
whuz hutooya ghait'ah. Ndan se'aBa buts'o
hukwa' ninzun tune' 'ut'en, 'aw 'en zeh yak'uz
ts'un hutedulh. 22 'Et ndunnah njan dzin
whusawhélts'ut t'eh, ‘SMoodihti sMoodihti,
‘alha nyoozi be nus ts'Uhoo'en. 'Ink'ez nyoozi
be ntsi' nududeh, 'i ‘'uyoon bughu whe
nats'inanyoot! 'Ink'ez nyoozi 'i be huwa 'ét'en
tune' ts'ut'en,” hutni. 23'Et ndunt'ah dune ts'iyawh
hubudutésnilh, “Aw t'enwhunuzuiszun. Such'a

nasahdel! Nuhwheni 'aw suk'unucha'aht'il
aht'ah!” ”

Sizi Gri bughunek soo cho whulh ts'ooyin

24 “Et huwa ndunnah sughunek yoozilhts'ai,
'ink'ez daja dusni hukw'une' hut'en, ndun dune
whunih bukoo tse k'ut niooni'ai, 'en k'una'a
'uhint'ah. 25 'Aw ‘et nawheOOmlhtan 'ink'ez too
'‘aw 'et ulhtus sulj, i njan bukoo whut'agheznai.
Nilhtsi ulhtus, 'i chah whudelhts'ut. 'Et whunts'ih
njan bukoo ‘aw dachahdonil. Njan bukoo tse k'ut
whuz'ai 'et huwa. 26 'Et whunts'ih ndan sug-
hunek hudits'o 'ink'ez 'aw hik'unucha'ust'en t'eh,
ndun dune whusnik, 'en bukoo 'ants'ih sai k'ut
niooni'ai, 'en duhult'ah. 27 'Aw 'et nawhéoonilhtan
'ink'ez too 'aw ‘et ulhtus suli, i njan bukoo

whut'agheznai. Nilhtsi ulhtus, 1 chah whudil-
hts'uk. 'Ink'ez njan bukoo nawhélts'ut. 'Ink'ez
whedonujut hoh nahwélts'ut.” 28 'Et Sizi ndi
khunek ye hubulh yailhtuk, 'i lhaduja hoh 'il-

hunahuwésdel tube huba hooncha. 29 Khunek
be butl'awhélts'ut hoh wheoobudalh'i. Ndun-
nah Moses be' dustl'us k'ut 'uk'ununa'usduguz, 'aw

whuz na'a hubuchaoodilh'il.

8

Dune hubukak whulhjut 'en Sizi soo na'binla

1'Aw 'et Sizi ndus de dzulhyaz k'uz hanaja hoh
lhanah dune hinantesdel. 2'Et hoh dune bukak
whulhjut, '1 leprosy hiyulhni, 'en yududezya,
yubut nachaniti 'ink'ez ndi yulhni, “SMoodihti
nyun hukwa' ninzun t'eh, ndi ndai be ilhtus,
1 'Int'i, 1 be suna'ilhdeh.” 3 'Et Sizi bula
be vyut'aghéznai 'ink'ez, “A, hukwa' nuszun.
Nyuna'alhde!” yulhni. 'Et bukak whulhjut, ‘et
'ahoh soo na'uja. 4'Et Sizi ndi yulhni, “Khun teh
‘uyoon doni gunih! 'Et ndwhulnuk buts'inyalh
'ink'ez ts'ah'un na'a dini nyust'e nts'e na'a hoh
soo na'uja 'ink'ez nyunoolh'en. 'Et Moses be’
dustl'us yuk'uyaoolhtuk. 'T bugha ndai huwa
ta'alh, '1 nyuddoni. 'Et whuz na'a ts'iyannah
whubuntalhtun dainja hoh soo na'inja.”

'Ilhunuh Rome whut'en nehughan bumoodih,
'en buye' Sizi soo na'yinla
5 'Aw ‘et Sizi keyah Capernaum ts'ih huwhutni
ninya hoh 'ilhunuh Rome whut'en nehughan
bumoodih, 'en yududezya hoh yuts'u tedudlih,
6 “SMoodihti se'ustlenyaz, 'en njan koo yun sulhti
'‘aw dechadusnik hoh tube dzuh nuzut.” 7 'Et Sizi

‘uyulhni, “Buts'u tesyalh 'ink'ez soo na'tesdlilh.”
8 'Et whunts'ih ndun nehughan bumoodih "uyul-
hni, “SMoodihti sukoo ts'ih tanyalh huba 'aw soo
cha'lhudzooh. 'Ants'ih nghunek be 'et ndudénja
t'eh, 'et whunts'ih se'ustlenyaz soo na'ootnelh sih.
9'Alha si chah 'onghunnah sugha ndoh 'uhint'ah

hoh hukwa' huninzun tune' suhulh'en. 'Et si chah
whuz na'a zeh nehughan huba ndoh 'ust'ah. 'Et

'ilhunuh, ‘Inyalh!” dusni t'eh, 'et 'aho wheyih.
'Et 'uyoon “Anih,” dusni t'eh, 'et 'ahoh sughu yih.
'Et se'ulhna, ‘Njan dineh!” dusni t'eh, 'et 'ahoh
'et ndut'ih.” 10 Sizi ndun dune ndet 'uwhulhni

whulhudants'o hoh tube ba hooncha. 'Et huwa
ndunnah yunedulh ndo bulhni, “Israel whuyun

k'ut ndulhcho hoh, 'aw ndun dune whuz na'a

buba 'alha uhoont ah nachalhtel. 11 'Et ndun
whudusni ndaz de mk‘ez nus de lhanah whusat-
edulh hoh yak'uz k'une'whul'en ts'ih 'et Abraham,

'ink'ez Isaac, 'ink'ez Jacob chah, 'en 'ilho lhula
na'hutet'alh. 12 'Et whunts'ih ndunnah yak'uz
k'une' hool'en huba 'int'ah inle, 'en 'az tsaholhgus
ts'th hubotelhdulh. 'Et ts'iyawh hutso 'ink'ez
hubughoo lhehidutelhk'us.” 13 'Et Sizi ndun ne-
hughan bumoodih 'en ndi ylilhni, “AWw ‘et inyalh!
'Et nts'e whula mba 'alha 'ust'ah, whuz na'a zeh

mba' whuténilh.” 'Et soo ‘et uhunet oh hoh be
'ustl'enyaz soo na'uja.

Peter bubez, 'en chah Sizi soo na'yinla

14 'Et Sizi, 'en Peter bukoo daninya hoh bubez
yunilh'en. 'Et kw'usti k'ut sulhti dada nézul be
nduda. 15 Yuzih nininya 'ink'ez yula t'agheznai.
'Et 'ahoh ndi nézul nduda buts'uh hanaidede. 'Et
‘ahoh dinadija 'ink'ez bugha nd'unt'ai.

Lhanah ntsi' nududeh hubuyidélhts'i, Sizi

bughunek be buts'ah hadobunanyoot

16 'Aw 'et sa yuk tez'ai hoh lhanah ntsi' nududeh
hubuyidélhts'i, 'en Sizi highu buninla. Bughunek
be ntsi' nududeh, 'i hubuydh hanainanyoot. 'Et
ts'ilyawh ndan nduda, 'en ts'iyawh soo na'ubinla.
17'Et whuz na'a Isaiah nus ho'en hoh ndutni, 'et
ts'iyawh 'et nduhooja. 'Et huwa njan ndutni,
“Ndai lait'ah neilh'i, 'i ts'iyawh neghu yilhchoot.

'Ink'ez nedada chah 'i nets'u hanahonla.”

Ndun Sizi Gri ba ne'tét'en hukwa' ninzun t'eh,
‘et t'eh ndai ndi yun k'ut hukw'entsi', ‘et ts'iyawh
whuladootni huba' hoont'ah

18 'Et 'ilhunahuwésdel ts'iyawh hinasduguz. 'Et
Sizi whunalh'en hoh 'et ndunnah yulh 'ut'en,
'en ts'iyawh ndo bulhni, “Nyan uztooke.” 19 'Et
'ilhunuh Moses be' dustl'us 'uk'ununa'usduguz,
‘'en yughu ninya hoh ndi yulhni, “Nehodulh'eh
nts'oh tula nutanyalh, 'et ndulhcho nyun tesyalh
hukwa' nuszun.” 20 'Et Sizi ndi yulhni, “Soo
cho howu nuni ninzut! Nanguz 'en chah 'an
whut'i ho' 'int'ah 'ink'ez dut'aiyaz chah ut'o ut'i.
'Et whunts'ih yinkak dune ye', 'aw hukw'ut tsin
tel'alh 'et whunts'ih chahdot'ih.” 21 'Et 'uyoon
yugha hoodul'eh, 'en ndi yulhni, “SMoodihti sub-
ailh'i.  'Se'aba wheyutelhtelh choo.” 22 'Et
whunts'ih Sizi ndi yulhni, “Sunanyalh! Dudulh
yaidla dich'oh wheyunalhuhoolyelh.”

Nilhtsi 'ink'ez tatsi bulh 't whunts'ih Sizi hik'une’
ut'en

23 'Aw 'et ts'i beinya 'ink'ez yugha hoodul'eh,

‘en ts'iyawh hiyulh 'Gja. 24 Ni huzki ibulh hubulh

taoodelts'ut 'ink'ez 'aw 'et ts'li be tawhenduniteh,
'et whunts'ih Sizi 'en nanisti. 25 'Ink'ez yugha
hoodul'eh, 'en hits'u whendel ts'enahiyulhdzit.
“NeMoodihti netalhyis! 'Aw ‘et too ts'uteghan!”
26 'Et ndo bulhni, “Di ka whénlhujut? 'Aw bé
'alha’ whut'en, 'i soo "ultus, 'i chaht'ith ho' dahni.”
Didinya hoh Kkhunekti be hukwa' yudani too
'ink'ez nilhtsi bulh yatelhtuk, 'ink'ez 'aw ‘et
dinghel. 27 'Et ndunnah dune huba hooncha
hoh 'ulhoddutni, “Ndun dant'ah dune simba 'int'ah?
'Nitl‘htsi 'ink'ez tatsi bulh 'i whunts'ih hik'une'
ut'en.”

Nanah dune ntsi' nududeh, 'i hubuyudinda, 'en
Sizi ntsi' nududeh, 't buts'ah hanadobunanyoot

28 'Aw 'et nyan nisuki ndunnah Gergese
hubuyun k'ut huwhutni, whuz lhghuhudindel.
'Et nanah dune highu nin'az. 'En ntsi' nududeh,
1 buyudinda. Ndet neyust'e 'ahule, 'et whuz
de hahd'az. Soo chahunizun k'et 'aw dune
buyust'e ghah lhoya ghait'ah. 29 'Et khunyaz
tube cho 'uhutni, “Sizi nyun Yak'usda buYe'
inli ho' 'int'ah! Ndai nets'u hukwa' ninzun?
Nket'ah neba whusaodotelts'ulh whutsuh, dzuh
nunetalhdzut ka 'inja whusainya?” 30 'Et
njan howu nilhdza, 'et goso lhai hoh ahu'alh.
31 'Et ntsi' nududeh, 'en hits'u tedudlih hoh
hiyulhni, “Whusandneuntanyulh t'eh, 'et nyooz
g0so yuzdoodeh netl'ahd'alh.” 32'Et “Ahdulh!” ndo
bulhni. 'Aw 'et ntsi' nududeh, 'i ndunnah dune
hubuts'uh haidande hoh goso yidande. 'Aw 'i bulh
goso wheghah helghaz 'ink'ez too hubanghan.
33 'Et ndunnah goso ghuhinli, ts'iyawh 'ahoh
keyah ts'ih whehélghaz. 'Ink'ez keyah whut'en

ts'lyawh ndo badani dahooja 'et. Ndunnah nanah
ntsi' nududeh, i hubuyidande inle, 'et dahuja
nduhdolcho ndo badéani. 34'Aw 'et keyah whut'en,
ts'iyawh 'az whehélghaz 'ink'ez Sizi hidudezdel.
Hitelh'en ibulh njan buyun k'ut whuch'a nadoja,
‘et hukwa hits'u tedudlih.

9

Sizi ndun dune ‘et ndi yulhni, “Nlubeshi ts'iyawh
mba hoolah suli.”
1 Sizi 'aw 'et ts'i benya 'ink'ez nyan whehdnki
dich'oh dukeyah ts'ih. 2'Aw 'et ndun dechadusnik,
‘en kwusuti be whusahiyankai. Sizi hubunilh'en

'ink'ez t'eooninzun huba 'alha’ hoont'ah. 'Et
dechadusnik 'uyulhni, “Dahooja 'uski, nduk 'un

dunilt'uk!  Nyulubeshi ts'iyawh mba hoolah
suli!” 3 'Et 'ahoh bulunah Moses be' dustl'us

‘uk'ununa'dsduguz  'ulhoddutni, “Ndun dune
Yak'usda ch'a yalhtuk ho' 'utni!” 4 'Et daja
huninzun Sizi 'et ts'iyawh t'eooninzun. 'Et

ndo bulhni, “Di ka nuhdzi yuh ntsi' ghu nuni
nahzut? 5 Nts'e na'a simba huwa chahoolnah
k'una'a uzdooni? ‘Lubeshi mba hoolah suli,’ k'us,
‘Didinyih 'ink'ez inyalh’? 6 'Et njan t'eoondhzin
yinkak dune ye', 'en ndi yun k'ut huba' hoont'ah

ho''int'ah lubeshi 'un toolhdelh ka huba' hoont'ah
ho' 'int'ah,” hubulhni. 'Ink'ez ndun dechadusnik,

“Didinyih 'ink'ez kw'usinti, 'i nailchoot 'ink'ez
nkoo ts'ih naindalh!” yulhni. 7'Et 'ahoh dinadija
'ink'ez bukoo ts'ith whendja. 8 'Et 'ilhunahuwésdel
ts'iyawh huba hooncha 'ink'ez Yak'usda hidalhti,
dune, 'en chah butl'aho'ai hoh huba' hét'e ka.

Matthew 'en sooneya nalhdzooh

9'Ethukw'elh'az Sizi wheghah lhuseya hoh ndet
sooneya nalhdzooh, 'et 'ilhunuh dune Matthew
hiyulhnij, 'et usda yunilh'en. “Sunanyalh,” yulhni.
'Et didinya 'ink'ez yuk'ah ts'ih oot'en ka yuntezya.
10 Sizi yukoo ts'ih daninya 'ink'ez buzih usda
bula na'utet'alh. Sooneya ‘'ilhunanowez'aih
'ink'ez lubeshi 'ulh'en, 'en chah koo dahunindel
'ink'ez Sizi 'ink'ez yugha hoodul'eh hubulh

hubulanahut'alh. 11 'Ink'ez ndunnah Pharisee
hinilh'en hoh yugha hoodul'eh hubuhoodulhkut,

“Nuhodulh'eh, 'et di ka sooneya 'ilhunanowez'aih

'ink'ez lubeshi 'ulh'en chah hubulh na'ut'alh?”
12 'Et Sizi bubulh udants'o daja hiyulhni 'et ndo

bulhni, “Ndunnah soo 'int'ah 'aw yoo be duyun
ka cha’hunizun. Nduda, 'en zeh yoo be duyun

ka' huninzun. 13 'Et huwa ahdulh 'ink'ez ndet
‘uk’'e'whe'ediguz hoh ‘et hodoolhu'eh, “Uyoon

hubugha te'ntehzilh 'et nuhts'uh hukwa' nuszun.
Ndai Yak'usda bukw'uzdai k'ut hidutelhk'un, 'i
buka' chanuszun,” ni. Si chah whuz na'a, 'aw
dune ts'ah'un 'uhint'ah, 'aw hubuka ilah whusaya.
'Et lubeshi 'uhulh'en, 'en bulubeshi ch'a bubeni
nahdhundunooleh ka, 'et huba whusaya.”

John yugha hoodul'eh, 'en sahd'delya 'et Sizi
hukwa hiyoodulhkut

14'Aw 'et John yugha hoodul'eh, 'en Sizi ts'un
hunindel hoh hiyoodulhkut, “Dahoont'ah huwa
wheni chah 'ink'ez Pharisee, 'en chah lhat hoh
sahd'delya. 'Ink'ez nyun ngha hoodulh'eh, 'en 'aw
sahd'chahudulhuye?” 15 'Et Sizi ndo bulhni, “Ndun
bu'at whutele, 'en bulh dunekah 'awhuz hiyulh
'int'ah, 'en chah ih soo sahd'hudutelyih? 'Awun-
dooh! 'Et whunts'ih dubulh dunekah buch'a

nahitelhtelh, 'et t'eh zeh sahd'hudutelyelh. 16 'Ink'ez
chah, 'aw 'uda, 'i dzoot 'aw k'andit, 'i naih be
naoolhkut ghait'ah. 'Et nyoo k'andit, i naih
naootéltsulh 'ink'ez buts'u hanaitech'ulh, 'et 'o nus
hootétsi'. 17'Et doo chah, 'aw k'an mai too, 'i 'aw
'ujut, 'i 'uzus be yodolhdzeh ghait'ah. 'Et nduyinla
t'eh, 'et sih bukodltalh. 'Et nyoo k'an, 'i mai too
ts'iyawh nadutejulh, 'ink'ez ndi 'uzus 'i chah tinta'
tet'ilh. 'Et k'an mai too, k'an 'uzus 'i be hiyalhdze
t'eh, 'aw tinta' 'oot'en ghait'ah.”

Sizi 'uski yula ilhchoot hoh dinadija 'ink'ez 'il-
hunuh ts'eke soo na'yinla

18'Et njan dahooja 'awhuz howu yalhtuk khun-
yaz 'ilhunuh moodih yughu ninya 'ink'ez yubut
nachaniti. 'Et ndi yulhni, “Sutse’ k'an 'ahoh dazsai.
'Et whunts'ih soo tulih sukoo ts'ih tonya, 'ink'ez
nla be buk'édolnih, 'et sih nakhdotna!” 19 'Et Sizi
didinya 'ink'ez yuntezya. Yugha hoodul'eh, 'en
chah ts'iyawh hiyulh 'ut'en. 20'Et wheghah hedulh
hoh khunyaz 'ilhunuh ts'eke, 'en lanezi 'o 'at nat
(12) naooduzuk inle hoh 'uskai 'uyulh’'en. Ndun
ts'eke Sizi yut'ak ts'th yugha ninya 'ink'ez nay-
its'uz, 'i yus ts'ih yut'agheznai. 21 'Et ndutenilh
whuts'uh dich'oh nduna'dudutni, “’Ants'ith bunaih
but'aghénai t'eh, 'et sih soo na'oosneh.” 22 Sizi
yuts'u nalha'a 'ink'ez yunilh'en 'ink'ez ndi yulhni,
“Stse’, nduk 'undunilt'uk! Be 'alha' hoont'ah,
'l mba 'alha’ 'int'ah 'et huwa soo na'inja.” 'Et
whuts'un soo na'uja. 23 'Aw 'et Sizi ndun moodih
bukoo ts'ih daninya hoh ndi be ts'ujun, 'i flute
hiyulhni, 1 hiye ujun hoh hubunilh'en. 'Et
‘onghunnah tube tahudetnik hoh tso yahalhtuk,

'ink'ez ndo bulhni, 24 “’“Az ndhdulh! Ndun ts'ekeyaz
'‘aw ddchaitsal, 'ants'ih nanisti ho' 'int'ah.” 'Et high-
udloh. 25'Et dune ts'iyawh 'az whenadobahalh'a.
Sizi bukoo ts'ith daninya hoh 'uski yula ilhchoot
ibulh dinadija. 26 'Et dahooja, 'et yun k'ut ndulh-
cho 'et hukw'u nahuwhulnuk.

Nanah dune chawhés'en, 'en Sizi soo na'binla

27 'Aw 'et Sizi natesja hoh nanah dune
chawhés'en  hiyuntez'az 'ink'ez  hikazulh,
“NeMoodihti David buts'u hainzut negha
te'nenzeh!” 28 'Et Sizi koo ts'ih daninya hoh
ndunnah chawhés'en highudani'az. 'Et Sizi ndo
bulhni, “Nuhwhuba 'alha’ hoont'ah ih njan ‘et
dutésnilh huba?” 'Et 'uhiyulhni, “A, neMoodihti!”
29 Buna yut'agheznai 'ink'ez ndo bulhni, “Nts'ena'a
nuhwhuba 'alha' hoont'ah, whuz na'a 'uhdneh.”
30 'Et 'ahoh nahitat'en 'ink'ez honilh'en. Sizi
khunek ulhtus, 'i be ndo bulhni, “Khun 'uyoon
ddohni gunih!” 31 'Et whunts'ih tindhunt'az 'ink'ez
ndi keyah ndulhcho ts'iyannah ndo badani.

Huba 'alha’ cha'hoot'ah, 'en 'uhutni, “Sizi 'en
netsudule ye ulhtus, 'i be 'ut'en”

32'Et tinahundel 'ilhunuh dune 'aw yachalhtuk,
ntsi' nududeh, 'i buyidinda 'et huwa. 'En Sizi
highu hinilhti. 33 'Et ndun ntsi' nududeh, 'i ye
yahanainanyoot. Ndun dune 'aw 'et yawhénilhtuk.
'Et 'ilhunahuwésdel 'ulhddutni, “Israel yun k'ut
nduhoolhcho hoh 'aw ndez na'a cha'whusne, 'et
k'an ts'iyai 'et udechoo nduhooja!” 34 'Et ndunnah
Pharisee nduhutni, “'Ants'ih ntsi' nududeh, 'en
bumoodih ye ulhtus, 'i bugha ndi nududeh ntsi'
yuts'u hanainanyoot!”

Sizi 'en dune hubugha te'ninzun

35'Aw 'et Sizi njan keyah whuti 'ink'ez keyah
whuyaz chah nduhdolhcho nusiya. 'Ink'ez Lizwif
hubuluglez ndi khunek unzoo, 'i be yak'uz
k'ine' whul'en, 'en hubugha wheboodulh'eh.
'Et dune ndunnah buyust'e nduda, 'en ts'iyawh

soo na'bulh'en. 36 'Ink'ez 'ilhunahuwésdel
hubunilh’'en. 'En ts'iyawh nihunentsai k'ah
hanul'en, 'aw ‘'uhooneh ghait'ah. 'Ink'ez

ts'iyaintsuk ladetnik li'hut'en. 'Ants'ih sheepyaz
lhanah'aw hubughunli hoolahli'hint'ah. 37'Ink'ez
yugha hoodul'eh, 'en ndo bulhni, “Alha 'aw

‘et ha' nukat newhuninzut 'ink'ez tl'o mai lhai
suli, 'et whunts'ih ndunnah 'uhut'en, 'en 'aw

soo chahuniltsuk. 38 'Et huwa Yak'usda ha'
nukat whumoodih, 'en 'uyoon 'uhut'en chah

whusaboolh'a, 'et huba tenadoohdli,” hubulhni.

10

Lanezi 'o 'at nanah (12) whel'a huboozi
yuk'e'tegus

1'Etlanezi'o'atnanah (12) Sizi yugha hoodul'eh,
‘en 'ilho 'anih hubudani. Ntsi' nududeh, 'i 'en
ts'iyawh ndet whehilhtus chah, 'ink'ez k'une'
bool'en ka, 'et chah, 'ink'ez ndet hukw'e hinduda
chah, ‘et ts'iyawh 'et whuch'a soo na'botelilh,
‘et chah ts'iyawh butl'ahd'ai. 2 Njan 'et lanezi 'o
'at nanah whel'a huboozi yuk'e'tegus; 'udechoo
Simon, 'en Peter chah hiyulhni; 'en bulhutsin
'‘en Andrew hiyulhni; 'et doo chah James chah
Zebedee buye', 'ink'ez John 'en chah 'en bulhutsin
'int'ah; 3 Philip 'ink'ez Bartholomew; Thomas
'ink'ez sooneya nalhdzooh Matthew hiyulhni;

James 'en chah Alphaeus buye' 'int'ah, 'ink'ez
Lebbaeus 'en buboozi 'udek'elh'az Thaddaeus
hiyulhni; 4'et Simon chah, 'en Canaan yun k'ut

whut'en 'int'ah, 'ink'ez Judas Iscariot 'en 'uja Sizi
be 'onket 'int'ah.

Ndunnah lanezi
hubutelh'alh

5 'Aw 'et ndunnah lanezi 'o 'at nanah, 'en
nts'e 'uhutet'ilh, Sizi whuz hubutelh'alh. 'Et
khunek ulhtus, 'i hubutl'aida'ai hoh ndo blhni,
“Khun 'udun yun k'ut whut'en hubuti ts'ih teh
toohdelh gunih. 'Ink'ez Samaria hubukeyah ts'uti
whuz teh toohdelh gunih. 6 'Et Israel buts'u
hainde, 'en 'ants'ih sheep tinta nilh'az, 'i li'hint'ah,
'en zeh hubuts'un toohdelh. 7 'Aw 'et ahdulh
hoh hubutah lhohdelh, njan 'et hubudutéhnilh,
‘Nts'e na'a yak'uz dune k'une' whul'en, 'aw 'et
nilhdukw suli’ 8 Nduda 'ink'ez buka whul-
hjut, leprosy hiyulhni, 'en chah ts'iyawh soo
na'boolh'en. Yaidla chah dinabuddohlelh. Ntsi'
nududeh, dune hubuts'ah hanabunoohyukw. Ndai
'ants'ith nuhgha nkat, 'i chah 'ants'th huwadohle.
9 Khun teh sooneya nuhsooneya zus be dohdzaih
gunih! 10 Khun téhdulh t'eh hoonliyaz toohla gu-
nih. 'Ezdla 'ink'ez kesgwut, 'i chah 'ink'ez nankoh
ts'oozt'an 'ink'ez nuhtuz. 'Alha ndan 'ut'en, 'en
nts'e na'a ne'ut'en, 'en huba soo "ulzoo dant'i hiye

ndunidzit 'i hubutl'ahd'alh huba' hoont'ah. 11 Ndet
keyah ts'ih téhdulh 'et keyah whuyaz k'us keyah

whuti, 'et ndunnah keyah whut'en, 'en hukwa
boodolhkut k'us ndan simba dune budzi unzoo,
'en bukoo doolhuts'i. 12'Et hubugha dandhdel t'eh,
ndunnah bukoo hudelhts'i 'i ts'iyawh hoonzoo
nuhgha holts'it, nuhwhuba hukwa' nidudzun, ‘et

I

o 'at nanah, ‘'en Sizi

whuz na'a 'et ndubuddohni. 13 'Et ndunnah bukoo
‘et hudelhts'i, 'en huhodont'i hubughu danahdel

t'eh, 'et nuhdzi dant'ah, ts'iyawh hubuts'un be
Oolhnih. 'Aw 'et nduchahit'ah t'eh, daja hubudahni,
'aw nuhwhula'’hooneh ghait'ah. 14 'Et ndunnah
'aw nuhghun nuchahiyal 'ink'ez chanohuhoozil-
hts'ai t'eh, 'et bukoo tinaoohdelh 'et nyoh keyah

whuti 'et chah whuch'a naoohdelh. 'Ink'ez nuhke
ts'iyawh lhez ch'a naoohghat. 15 'Alha ndun

whudusni ndet dzin dune ba nahutedeh whu-
sawhélts'ut t'eh, ndunnah Sodom whut'en 'ink'ez
Gomorrah whut'en chah, njan keyah whut'en
ndunnah nuhghu nuchayal, 'en 'o nus 'uwhultsi'
hubugha dotelts'ulh.

Sizi 'utni, “Si soozi bugha ts'iyannah nuhts'u
dutetnih”
16 “Njan whunulh'en, 'ants'ih sheep yus yugha

wélh'az li'hoont'ah ts'ith whuz nuhwhutelh'a.
'Et huwa tl'ughus k'una'a whunih wahle, 'ink'ez

dut'aiyas, dove hiyulhni, 'i k'una'a 'aw dune
nddolhdah gunih. 17 Bulunah dune buch'a
khahdli. 'En Lizwif naheyelh, 'en hububut
nenodhotelelh. 'Ink'ez Lizwif luglez hubez ts'ih
'et nuhohdotelhtsus. 18 'Et 'ants'th yun k'ut
whumoodih 'ink'ez hubudayi cho chah si sugha
'en hububut nendhotelelh. 'Ink'ez si sugha
wheoobuntelhtun.  'Udun yun k'ut whut'en,
'en chah si sugha wheoobuntelhtun. 19 'Aw ‘et
whutl'anohuhanla t'eh, nts'e na'a daja dutehnilh,
‘et huwu ni wahle gunih. Nts'oh howa whudezulh
whe ndai be yatelhtuk, '1 'et t'ewhunoohzeh.
20 'Alha 'aw nuhwhenich'oh ilah yatelhtuk.
Nuhwhe'aBa buyégha 'i 'uduténilh. 21 'Et dune

dulhutsin datétsah ka whutl'aitelhtelh. Bu'aba
‘en_buzkeh chah whuz hubutelilh. Bubuzkeh
budusnekah chah hubuch'a nehudutedulh ‘et
dahutetsah huwd botelelh. 22 'Ink'ez si soozi
bugha ts'iyannah nuhts'u dutetnik. 'Et whunts'ih

ndunnah 'udek'elh'az whuts'un 'et whechahitsaz,
'aw 'en zeh hudutejih. 23 'Et whunts'ih njan keyah
‘en dzuh nanohahulhdzut t'eh, 'et 'udun keyah
ts'th hubuch'a tdohdelh. 'Et keyah whuti 'et chah
dzuh nunohohulhdeh t'eh, doo chah 'o 'un keyah
hubuch'a tdohdelh. 'Alha’ dusni 'et yinkak dune
ye' whusateyalh whutsuh, 'aw njan Israel hits'uh
hainde, 'en hubukeyah ts'iyawh whutah lhohdelh
ghait'ah. 24 Dune yugha hoodul'eh, 'en 'aw yuba
dune hoodulh'eh hubugha ndoh cha'it'ah. 'Ink'ez
be 'ulhna, 'en chah 'aw dumoodih bugha ndoh
cha'it'ah. 25 Dune yugha hoodul'eh, whuyodulh'eh
k'una'a 'oot'e huba' hoont'ah, 'ink'ez be 'ulhna,
'en dumoodih k'una'a 'oot'e huba' hoont'ah.
'Et si Beelzebul® suhutni t'eh, 'et nuhwheni
sugha hoodul'eh, nuhwheni chah whuz na'a
zeh 'et ndunohoduténilh! 26 'Et huwa 'en bube
noolhujut gunih! Ts'iyaitsuk lubeshi whu'iz 'int'ah
'ink'ez ntelh'i, 'i ts'iyawh ts'et hadotekulh 'ink'ez
ts'iyannah 'et t'ehontezeh.
Yak'usda 'en zeh be noolhujut

27 “Njan daja nuhwhudusni tsahdlhgus ts'et
whucho howu yaoolhtuk. Ndet whu'iz whu-
dahts'o, 'et bun k'ut whuts'un khunekti be howu
yaoolhtuk. 28 Ndun neyust'e hughan 'et 'aw
nezul 'i hizoolhghelh ghait'ah, 'et ndunt'ah, 'en

* 10:25 Ndunnah buboozi, Beelzebul, 'en ntsi' hubumoodihti
'int'ah, ni hoh 'utni.

bube noolhtjut gunih. 'Et whunts'ih Yak'usda
ndun nuhzul nuhyust'e bulh kwuncho yuh ts'ih
nuhtenoh, 'en zeh be noolhujut. 29 'Alha ih ndi
nankoh 'uschas, 'i 'ilho sooneya chaditi, 'i 'et "ult-
suk 'i be oohket? A, 'alha 'uhoont'ah. 'Et whunts'ih
ne'aBa'aw hukwa cha'nizun t'eh, 'aw 'ilhunuh ndi
yun k'ut naoolts'it ghait'ah. 30 'Ink'ez nuhtsigha, 'i
ts'iyawh 'ilhuk'i hoh t'eininzun. 31 'Et huwa khun
whenoolhujut gunih. Nuhwheni 'uschas buch'a
degha nus déhti hoh aht'ah.

Dune nalh Sizi 'en zeh neulhyis 'int'ah uzdooni

32 “FEt huwa ndun dune nalh 'et ndutni, Sizi,
‘en zeh si sulhyis 'int'ah, ndun 'et ndutni, se'aBa
yak'uz usda, 'en dutesnilh, ndun 'en se'ildzun

'int'ah. 33 'Et whunts'ih ndunnah dune nalh si
hubulhyis ilah hutni t'eh, si chah se'aBa yak'uz

usda ndunnah, 'en 'aw se'ildzun chahilah ddosni.

Ndan si sugha dich'oh ye khuna, 't whuladetnik,
‘en ndai ye khuna, 'i nayité'alh
34 “Ts'iyannah lhts'un ts'ah'un 'uhoot'e, ‘et
hukwa ndi yun k'ut whusaya noohzin gunih! 'Aw
lhts'un ts'ah'un 'uhoot'e hubugha ootés'alh hukwa
ilah whusaya. 'Et soh cho li'int'ah, 'i hubugha
ités'alh 'et huba whusaya.
35 Dune bu'aba ch'a niduteyalh 'ink'ez butse' 'en
be'ama ch'a niduteyalh.
'Ink'ez 'en buyas'at 'en dubez ch'a niduteyalh,
‘et hukwa whusaya.
36 Ndunnah dune bukoo huwhut'i,
'en chah hich'a nidutédulh.
37 Ndan bu'aba k'us bu'ama, si sughanus
hubuk'entsi' t'eh, ndunt'ah, 'en 'aw suba soo

cha'hildzooh! 'Ink'ez ndan buye' 'ink'ez butse’
bulh, si sughanus hubuk'entsi' t'eh, 'en 'aw

suba soo cha'ildzooh. 38 'Ink'ez chah ndunnah
bulhdulalhgus chadestil, 'ink'ez suchahunesdulh

t'eh, 'en ts'iyawh suba soo cha'hildzooh. 39 Ndan
dich'oh ye khuna, 'et hoolhyih hukwa 'ut'en, 'en
ye khuna ts'iyawh tinta ooté'alh ho' hoont'ah. 'Et
whunts'ih ndan si sugha dich'oh ye khuna, 'i tinta
ooni'ai, 'en ye khuna, 'i nayité'alh.

Ndan hoont'i hoh danyunilhti, 'en sichah hoont'i
hoh dasunilhti ho' 'int'ah
40 “Ndan hoont'i hoh danyunilhti, 'en si chah

hoont'i hoh dasunilhti li'hoont'ah. Ndan whe-
salh'a, 'en chah hoont'i hoh dainilhti ho' hoont'ah.
41Ndan nus whunilh'en, 'en 'et huwa dune hoont'i
hoh dainilhti. 'Et nts'e na'a buba k'elha whutele,
'et ndan chah whuz na'a zeh buba k'elha whutele.
'Et whuz na'a zeh ndan ts'ah'un dune, 'en 'et

huwa dune hoont'i hoh dainilhti, 'en ndet buba
k'elha whutele, 'et whuz na'a zeh ndunnah chah
ba k'elha whutele. 42'Ink'ez ndunnah si sugha
hoodul'eh, 'ink'ez ndun hubutah k'us hukw'elh'th
'int'ah, 'en sugha hoodul'eh 'int'ah 'et huwa dune
too nezk'uz yubainkai t'eh, 'alha "an whudusni, 'en
whunts'ih buba k'elha whutale ho' hoont'ah.”

11

Nanah John yugha hoodul'eh, 'en John Sizi ts'un
whebalh'a John dune too be 'ulhen, 'en nanah yugha
hoodul’eh, 'en Sizi ts'un whedobalh'a

1'Aw 'et Sizilanezi'o 'at nanah yugha hoodul'eh,
‘ents'iyaintsuk ndo budani 'ustl'e' 'udeja, 'et bughu

whénya. 'Uts'un keyah ts'un whenya dune ho-
dutelh'eh 'ink'ez hubulh yatelhtuk wheni. 2'Aw
‘et John ndalts'ut 'et Christ be 'ut'en k'ah whulh
uduzts'ai. 'Et huwa nanah yugha hoodul'eh, 'en
John Sizi ts'un whedobalh'a. 3 'Et hiyoodulhkut,
“Nyun ih whusatéyalh inli, k'us 'uyoon tulih ka
ts'itdo'en?” 4 'Et Sizi njan ndo bulhni, “John
bugha nanaht'az t'eh, ndet whunélh'en 'ink'ez
ndet whuddhts'o, 'et ts'iyawh nduddohni. 5 'Et
chawhés'en chah 'et honilh'en nasdli. Dzuh
nuhudelh, 'en soo nahudelh nahusdli. Hubuka
whulhjut chah leprosy hiyulhni, butsun hoolah
nasdli, 'ink'ez cha'’hudusts'uk chah 'ahudits'o nas-
dli. Yaidla chah dindhudidel 'ink'ez tel'en chah
khunek unzoo, '1 be hubulh yaintuk ho' hint'ah.

6 'Et ndunnah si sugha 'aw buba dzuh chailel
t'eh, 'en degha nus hoonzoo bugha whults'ut.”
7 'Et ndunnah nanah whehda'az, Sizi ndunnah
'ilhunahuwésdel, 'en njan John bugha hubulh
yawhenilhtuk hoh ndo bulhni, “Di teh'ilh ka dune
chahdot'ih ts'th whéhdel? Tl'o ghazilh nonulhts'i,
i tulih teh'ilh nahzun ih? 8 Ndet simba hukwa
tsi hoohli whuteh'ilh? Dune naih duchut, 'i be
soo naduja, 'en tulih teh'ilh nahzun ih? Sih soo
zelhts'ai, ndunnah naih duchut, 'i be dune unli,
'aw 'en zeh hubudayi cho bukoo hudelhts'i. 9'Et
ndet whuteh'ilh hukwa tsi hoohli? Nus whu-
nilh'en tulih? A, 'alha' hoont'ah. 'Et unhwhudusni,
nus whunilh'en degha nus hoonzoo whunalh'en!
10Ndun 'en bugha 'uk'une'dsduguz, 'i 'et ndutni,

‘Sih soo zelhts'ai 'uyoon khunek suba na'a, 'en

ntsuh telh'alh.
Nts'oh lhutéyalh mba lhaoodutelilh ka.’

11 Ts'ah'un na'a 'in whudusni, ts'iyannah

whuzdli, 'aw John dune too be 'ulh'en degha
nus dezti hoolah. 'Et whunts'ih nts'e yak'uz K'ine'
whul'en, ndan degha nus dezti chailah, 'en degha
nus uncha ho' 'int'ah. 12'Et hoh da John dune
too be 'ulh'en be whe' whudit'en, 'et k'an dzin
whuts'un, yak'uz nts'e k'ine' whul'en, 'et yak'uz
huhoolhdel, 'ink'ez huhoolhdel, 'en ts'iyawh
yak'uz dahudutéoyis hukwa' hut'en. 13 John
whusateyalh whuts'un, nus whunilh'en hube'
dustl'us, 'ink'ez Moses be' dustl'us chah, ndet
dadotenilh hubudani, 'et 'uwhulhni. 14 'Et daja
nuhwhudusni, soo nuhwhuba 'alha' whutet'ilh
t'eh, ndun nus whunilh'en Elijjah whusateyalh,
John 'en 'int'ah, 'et huwa. 15 Ndan budzo
hooni, 'en 'ahoozélhts'a huba' hoont'ah. 16 'Et
yuk'edindeh nts'e na'a simba nuhwhuba lhuzih
neooboosdlelh? Ndez na'a njan duhint'ah hoh
'uskehyaz nduhult'ah 'ink'ez nts'e ts'uyi, i be
'ooket 'et hudelhts'i. 'en dudulh dunekah buts'u
hahuyih hoh ndé buhtni,

17‘Be ts'ujun, 'i nuhwhuba be ts'ujun,
‘et whunts'ih neba chanuzahdak.

'Ink'ez nuhwheni nuhwhuba tso ts'inli,
‘et whunts'ih 'aw wahtso ghait'ah!’

18 'Et John dune taninya hoh 'aw cha'us'al
'ink'ez 'aw tachasnai. 'Et highu yalhtuk ho'
hutni, ‘Nududeh, 'i ntsi' buyudinda,” dahni. 19 'Et
yinkak dune ye', 'en dune hubutaninya hoh
hubula whé'ni'al 'ink'ez hubula tawhénitnai, 'et
'uhutni, ‘Ndun 'en bucha hooncha 'ink'ez mai
too chah 'utnai. Sooneya nalhdzooh 'ink'ez
lubeshi'ulh'en, 'en hubulh dunekah 'int'ah,” dahni.
'Et whunts'ih ndunnah Yak'usda bugha whunih

suli, 'en ts'iyawh ndi hiye whunih, '1 be ts'ah'un
'uhint'ah suli.”

Ndunnah hubeni lht'anahddunoolelh  hukwa
cha’hunizun, 'en dawhultsi’ hubugha Ootelts'ulh

20 'Et hukw'elh'az nts'e keyah whuti totsuk
'ut'en ncha, 'i ba' yilya, '1 ndut'en hukwa'
budani. 'Aw hubeni lht'anahadunoolelh hukwa
cha’hunizun. 21 'Et huwa 'utni, “Nuhwheni
Chorazin whut'en, 'ink'ez nuhwheni Bethsaida
whut'en chah, dawhultsi' 'et nuhts'u whélts'ulh!
Soo cho soozélhts'ai 'uda ndet nduhoolcho hoolhtus
nuhnat ne'whust'en, ndunnah Tyre 'ink'ez Sidon
whut'en, 'en chah bunat 'et nduhooja t'eh, 'uda
da hubeni lht'anahdadunoolelh, 'ink'ez doso naih
be hudelhts'i 'ink'ez lhez tsi la hidudzih wule
da. 22 'Et whunts'ih ndun whudusni, ndet
dzin nuhwhuba whusawhutelts'ulh nts'e na'a
nuhwhuba nahutedeh ka, 'et ndunnah hubulh
dawhutenilh, 'et nuhwheni 'o nus 'uwhultsi'
'et nuhts'u whelts'ulh. 23 'Ink'ez nuhwheni
Capernaum whut'en nduk yak'uz huba soo
aht'ah nahzun ih? 'Awundooh! 'Et kwuncho
yuh ts'ih nuhotelhdulh! 'Alha 'uda ndet hoolhtus
nuhnat ne'whust'en, ndunnah Sodom whut'en,
'en chah bunat 'et ndudhooja t'eh, 'awhuz da
bukeyah 'et whuz'ai wule da. 24 'Et whunts'ih
ts'ah'un 'un whudusni, dahoont'ah nuhwhuba
whusawhutelts'ulh, nts'e na'a nuhwhuba
nahutedeh ka, 'et ndunnah Sodom whut'en
hubulh dawhutenilh, ‘et nuhwheni 'o nus
'uwhultsi' 'et nuhts'u whélts'ulh.”

Sizi ndo bulhni, “Nuhwheni ts'tyawh dez ahdulh
'ink'ez natelhuyis nuhgha ootes'alh”

25 Sizi 'awhuz hubulh yalhtuk 'et ndutni, “’ABa
nyun nyudélhti.  Yak'uz 'ink'ez yun k'ut hu-
Moodihti inli. Whunih 'ink'ez hoodul'eh, 'en
ndi 1 ts'iyawh buch'a whunte'i. 'Et whunts'ih
'uskiyaz li'int'ah, 'en bunalhts'et hahd'ai. 26 'Et
whunts'ih 'aBad ndet 'uhdonla hoonint'i.  Ndoh
honeh. 27 Se'aBa ts'iyawh stl'ahonla, 'ink'ez 'en
buYe' ndan unli ts'iyannah t'ehonizun. Ba'aBa 'aw
'en zeh t'eininzun. 'Ink'ez ndan be'aBa unli, buYe'
'‘aw 'en zeh t'eininzun. 'Ink'ez ndan buYe' 'onghun
ts'iyawh wheoobuntelhtun hukwa' ninzun t'eh,
'en zeh huba' hoont'ah. 28 Nuhwheni ts'iyawh
ndan 'ut'en ulhtus, 'i 'ulh'en 'ink'ez ndan ndaz,
'l nuhle li'aht'ah, nuhwheni ts'iyawh dez ah-
dulh 'ink'ez nats'ulyis nuhgha dotes'alh. 29 Ndai
se' 'ut'en, '1 ulhchoot 'ink'ez neduht'aih li'ahleh
'ink'ez si sugha hoodulhu'eh. 'Aw dune ch'a
nucha'zust'en 'ink'ez ts'iyannah tah te'dudulhu'en
‘et huwa. 'Et whuz na'a nuhzul natelyis huba
nahdh'alh. 30 Ndi tulhchoot, 'i 'aw nuhwhuba
hubugha chahdolnah tele, 'ink'ez se'ut'en k'ah
chah hoondzak tele.”

12

Sizi'en nats'ulyis dzin whunts'th huMoodihti ho
int'ah

1'Aw ‘et 'ilhut dzin 'et Lizwif huba nalyis dzin
huhoolh'i. Hoh da Sizi tl'o k'ut iyalh, 'iInk'ez
yugha hoodul'eh, 'en chah hiyulh hudulh hoh
buye'élts'ul. 'Et tl'o mai huyoonuye 'ink'ez
hiya'alh. 2 'Et ndunnah Pharisee hiya'en ibulh,
Sizi hiyoodulhkut, “Ngha hoodul'eh dahut'en
hubunilh'en ih? K'an dzin nats'ulyis dzin

T

‘uhoont'ah. 'Aw 'et nduhdot'en huba cha'hoot'ah!”
3 'Et Sizi ndo bulhni, “Et hubudayi cho David

daja 'aw ih hukw'e yachasulhtuk? 'Et hoh da
David 'ink'ez hiyulh "'ut'en hubuye'élts'ul? 4'Aw 'et
Yak'usda bukoo daninya ndi lhes ndai Yak'usda
hubugha it'aih, 'i yu'alh 'ink'ez hiyulh 'ut'en, 'en
chah hiyan'al. Nawhulnuk 'aw 'en zeh huyoo'alh
huba' hoont'ah, 'et whunts'ih David 'ink'ez hiyulh
'ut'en 'en chah nduhuja. 35 'Ink'ez Moses be'
dustl'us chah, 'aw buk'eyachasulhtuk hoh ih dahni?
Ndez na'a njan ndutni, ndwhulnuk nats'ulyis dzin
luglez whucho dahunindel 'ink'ez 'et 'uhut'en.
Nts'e na'a 'uhuhoolhdzun, 'et k'uhoninyuz, ‘et

whunts'ih 'aw buk'echahoolts'ulh. ¢ Whuz na'a
ndun whudusni, njan nuhwhutah, 'et 'ilhunuh

'en njan luglez whucho whuch'a degha nus 'ilcho
'int'ah. 7'Et 'uk'e'whusduguz 'et ndutni, “Uyoon
bugha te'untezilh, 'et nuhts'uh hukwa' nuszun.
Ndai Yak'usda bukw'uzdai k'ut hidutelhk'un, 'i
buka cha'nuszun,” ni. 'Et ndi njan ndutni, ‘et
t'eoonahzun t'eh, 'et sih ndan buk'echawhulhts'it,
'en'aw buk'ehoh'alh hukwa aht'enilah! 8 'Et huwa
yinkak dune ye' nats'ulyis dzin 'et whunts'ih 'en
huMoodihti ho' 'int'ah.”

Nats'ulyis dzin 'ut'en unzoo, 'i 'uts'oolh’en
9 'Aw 'et hukw'elh'az bughuh whinya hoh
ndunnah Lizwif hubuluglez ts'ith daninya.
10'TThunuh dune 'en 'et usda 'ink'ez 'aw bula 'aw ye
nucha'ust'en. 'Et Sizi hiyoodulhkut, “’Et nats'ulyis

dzin soo na'uztetnilh huba' hoont'ah ih?” 'Et
hoonliyaz highu nahooté'alh hukwa' hut'en. 11 'Et

ndo bulhni, “Ndan nuhtah 'utenilh sheepyaz
tsak'et 'alts'ut hoh hanaitelhtelh nats'ulyis dzin

'et whunts'ih? 12 'Et dawhulcho, 'i be dune
sheep degha nus dezti ho' 'int'ah? 'Et huwa
netl'awhélts'ut nats'ulyis dzin 'ut'en unzoo, 'i
‘uts'ulh'en whuba.” 13 'Et ndun dune nduyulhni,
“Nyla lhk'unadintsih!” 'Aw 'et lhk'unaidezsi hoh
ilhk'uz ts'th k'una'a séo na'uja. 14 'Et Pharisee 'az
whuhandel 'ink'ez huwu yahalhtuk nts'e na'a
hituzelhghelh hukwa.

Sizi ndan unli, 'aw whebuntelhtun hukwa
cha'ninzun
15 'Et Sizi hituzelhghelh huwu yahalhtuk, ‘et
t'ewhunanzin ibulh bughuh whenaja. Lhanah
nduda hiyuntezdel, 'en ts'iyawh soo nado'balh'en.
16 Khunek ulhtus, 'i be ndo bulhni, “Uyoon ts'un
sughu yaoolhtuk gunih.” 17 'Et nus whunilh'en
Isaiah, daja ni, hoh tuné'whust'en. Ndi khunek
njan ndutni,
18 “Ndun suYe' se'ustlen,
'en 'utahailhti 'int'ah.
'En buk'esi'.
'En bugha suzul tube yé hoont'i.
Suyéghah buk'eidutelhdoh.

'Et nts'e na'a dahoont'ah dune ba nahesyelh,
suYe' whuz na'a zeh 'udun
yun k'ut whut'en ndo buduténilh.
19'Aw dune budulhyah 'udooni ghait'ah.
'"Aw hububulh 'aooldzul ghait'ah.
Tinuya t'eh, 'aw hubulh d6oltul ghait'ah.
20 'Aw tl'oghazilh lhbe né'dujut, 'i whunts'ih
k'udoojis ghait'ah.
'Aw too dezk'un 'aw 'et nanutneh, 'i whunts'ih,
'‘aw nainoolhneh ghait'ah.

'‘Aw 'et Yak'usda lubeshi ba naheyeh 'et whuch'a
nilhde t'eh, whuz na'a zeh suYe' 'utet'ilh.
21 'Ink'ez 'udun yun k'ut whut'en ndun suYe'
se'ustlen,
'en boozi, 'i be 'et whut'anihintetan.”

Ndunnah lhch'a nihudendel, 'en chah hoolah
hutele

22 Njan 'ilhudzin ‘et 'ilhunuh ntsi' nududeh
buyudinda, 'en chawhés'en 'ink'ez yaoolhtuk chah
ghait'ah. 'En Sizi buts'un lhgha hidilhti hoh soo
nd'yinla. 'En 'ahoh yutd'en 'ink'ez yawhenilh-
tuk. 23 'Et 'ilhunahuwésdel ts'iyawh tube huba
hooncha 'ink'ez dich'oh lhulh yahaltuk, “’En 'alha

David buts'u hainzut tulih 'int'ah.” 24 'Et Phar-
isee whulhddants'o hoh 'et 'uhiyulhni, “Ndun Sizi,

'en Beelzebul, ntsi' nududeh bumoodih 'int'ah,
'en be zeh ntsi' nududeh, 'i dune ts'uh hanahin-
uyukw,” hutni. 25 Daja huninzun Sizi t'econinzun
'et ndo bulhni, “Yun k'ut k'une' huwhul'en, 'en
lhch'a nehudindel t'eh, 'en ts'iyawh hoolah hutele.
'Ink'ez keyah whuti whudune k'us bukoo hudel-
hts'i chah, ts'iyawh lhch'a nehudindel t'eh, 'en chah

huhoolah hutele. 26 Whuz na'a Satan dich'oh
dune ts'uh hanainuyukw t'eh, 'et 'alha dich'oh

lhch'a detni ho' 'int'ah. 'Ink'ez nts'e na'a hubu-
dayi cho unli, 'ilhuz whutet'ilh? 27 'Et si Beelze-

bul 'en be 'ust'en t'eh, 'et t'eh sudahni nuh-
wheninuhye'kah, k'us ndan simba ntsi' nududeh,
'l dune ts'uh hanadobunooyukw? 'Et huwa 'en
hubugha t'ewhuntehzeh tink'us udahni! 28 'Et
whunts'ih Yak'usda buyégha be ntsi' nududeh
dune ts'uh handnusyukw t'eh, 'et 'alha’ hoont'ah,
nts'e Yak'usda hubudayi cho unlj, 'aw 'et nuhghu

whults'ut ho' hoont'ah. 29 'Et nts'e na'a 'utenilh
'ilhunuh dune ‘et dune ulhtus bukoo daninya

'ink'ez hoonliyaz yegho telhchulh? 'Aw 'ooneh
ghait'ah. Ndun dune 'udechoo yulhghel t'eh, ‘et
t'eh zeh ts'iyaitsuk yegho telhchulh. 30 Ndunnah
sulh cha'it'ah, 'en sch'a hudetni ho' hint'ah. 'Ink'ez

ndunnah 'aw dune sula 'ilhuchahowesdle 'en
ts'iyawh 'ants'ih yahutedukulh li'hutenilh.

Ndunnah Ndoni ch'a detni be yalhtuk, 'aw buba
whunaoodootnah ghait'ah

31 “Et huwa 'un whuhdusni, lubeshi ts'iyawh

'ink'ez Yak'usda ch'a yalhtuk, ‘et ts'iyawh nuh-

whuba whunaoodutelnah. 'Et whunts'ih Ndoni
ch'a detni be yalhtuk, 'aw buba whunaoodootnah

ghait'ah. 32 'Ink'ez ndunnah yinkak dune ye' ch'a
yalhtuk, daja hutni, soo buba 'un whutelhdulh.
'Et whunts'ih ndunnah Ndoni ch'a yahalhtuk, 'aw
buba 'un whutoolhdelh ghait'ah. K'an dzin k'us
nus de whunts'ih 'aw 'uhoneh ghait'ah.

Duchun bumai gha dant'i duchun 'i t'enahzun

33 “Mai chun unzoo, 'i hanulhyeh t'eh, bumai
unzoo tele. 'Et mai chun untsi', 1 handlhyeh
t'eh, bumai ntsi' tele. 'Et bumai whuzdli t'eh,
dant'i duchun 'int'ah, 'i bumai bugha t'entedzeh.
34 Nuhwheni ts'iyawh poison tl'ughus buzkeh
Ii'aht'ah! Nts'e na'a ahtsi' 'ink'ez khunek unzoo,
'l be yalhtuk? Nuhdzi ndai be dezbun, 'i be zeh
yalhtuk. 35Dune unzoo 'en ndai unzoo, i budzi tuz
'ilhunayoole, 'aw 'i zeh buts'uh haidukat. 'Et dune
untsi’, 'en ndai untsi', i budzi tuz 'ilhunayoole,

'aw 'i zeh buts'uh haidukat. 36 'Et ndun whudusni
ndunnah 'aw khunek cha'it'ah, 'i be yalhtuk, dune

ba nahedelh dzin whusawhélts'ut t'eh, nts'e na'a

khunek 'i be yalhtuk, whuz na'a buba nahut-
edeh. 37 'Et huwa nuhghunek bugha Yak'usda
nalh ts'ah'un dune tehle, k'us nuhghunek bugha
kwuncho yuh ts'ith téhdulh k'una'a, whuz na'a nuh-
whuba nahutedeh.”

Sizi buba 'alha’ cha'it'ah, 'en hoonliyaz hooncha
tune' whut'en, ‘et zeh huho'en hukwa' huninzun

38 'Aw ‘et bulunah Moses be' dustl'us
'uk'ununa'isduguz, 'ink'ez Pharisee, 'en chah

‘uhiyulhni, “Dune hoodulh'eh neba huwa 'et'en
tune' tant'en_nts'uh hukwa' uzninzun.” 39 'Et
ndo bulhni, “K'an ndoh whudezulh dune hintsi',
'ink'ez 'ahoolhyez dune ts'eke bulh tinta' hut'ih.
Hoonliyaz hooncha tune' whut'en, 'et zeh hukwa
hités'en. 'T bugha t'ehondzin. 'Et whunts'ih
honilh'en bugha holts'it ghait'ah. Nts'e na'a
nus whunilh'en Jonah bulh dahooja, 'et zeh
hote'ilh. 40 Njan duhooja, tat dzin 'ink'ez tat 'ulh'ek
Jonah lhook cho chadanda. 'Et whuz na'a zeh
yinkak dune ye' 'en tat dzin 'ink'ez tat 'ulh'ek
yun yuh ts'ih tédalh. 41 'Ink'ez wheghah whezulh
dzin dune ba nahutedeh t'eh, Nineveh whut'en,
nuhwheni k'andoh whudezulh, 'en nuhwhutah
di hudutédulh 'ink'ez nuhwhuba nahoteyeh. Soo
cho whunulh'en, hoh da Jonah hubulh yailhtuk
da, ts'iyawh hububeni lht'anahddunezdla. 'Aw ‘et
soo zélhts'ai, 'ilhunuh 'en Jonah degha nus 'int'ah
k'an nuhtah siyin. 42'Et wheghah whezulh dzin
dune ba nahutedeh t'eh, 'et nyaz de hubudayi cho
ts'eke 'en nuhtah didutéyalh, 'et nuhk'ehootelts'ulh.
Ndi yun k'ut nilhdza hainya, Solomon ye whunih,
'l yudutéts'o ka 'et huwa. 'Et whunts'ih 'ilhunuh
Solomon degha nus whunih k'an nuhtah siyin.”

Dahooja hoh ntsi' nududeh, 't doo chah zeh dune
buyunaidede t'eh

43 'Ink'ez ndo bulhni, “Et ntsi' nududeh
dune ts'uh handdide hoh yun whudezgih, ‘et
whuz nududeh natelyis hukwu nuta. 'Et 'aw
nduhdont'ah nachahdo'al. 44'Et dich'oh na'dudutni,
“Et ndun buyudusda, 'en buts'un zeh natdosja,” ni.
'Et whuz lhghu nadija hoh 'aw hoonli hoolah.
'Et ndun dune budzi yuh chaditsun nawhulhtsi
'ink'ez ts'ah'un na'a 'uja, 'et nahoo'ai. 45'Ink'ez 'et
'uts'un whedande 'ink'ez skwunlai 'o 'at nanah
ntsi' nududeh, 'i 'en degha nus 'ultsi, 'en 'et dune
hiyaindel 'ink'ez 'et nihunina. 'Et ndun dune ndun
hiyudalts'i', 'en 'et whutsuh da 'o nus 'ultsi' suli.
Nuhwheni k'an ndoh nuhwheghah whudezulh,
nuhwheni dune tube untsi' aht'ah, 'et whuz na'a
zeh nuhwhuba 'uwhuténilh!”

Sizi be'ama 'ink'ez bulhutsinkah teh hiyulh
yatelhtuk hukwa' huninzun

46 Sizi 'awhuz 'ilhunahuwésdel hubulh yalhtuk
hoh be'ama 'ink'ez bulhutsinkah teh, 'az
nahudelhuya. 'Et hiyulh yatelhtuk hukwa'
huninzun. 47 'Et 'ilhunuh dune 'uyulhni, “Nilh'en!
Nyu'ama 'ink'ez nyulhutsin 'az nahudelhuya
nyulh yahutelhtuk hukwa' huninzun!” 48 'Et
Sizi ndi yulhni, “Ndan su'ama, 'ink'ez ndan
sulhutsinkah?” 49 'Et Sizi ndunnah yugha
hoodul'eh, 'en butune'ulhge, “Nilh'en ndunnah,
'en  su'ama 'ink'ez sulhutsinkah ‘uhint'ah.
50 Se'aBa 'en yak'uz usda, k'us ndan hik'une'
'ut'en, 'en sulhutsin, sulhtus, 'ink'ez su'ama teh
‘uhint'ah!”

13

Khunek be whuts'odul'eh, 'i 'a'nule bugha

1'Et dzin Sizi koo tininya, 'ink'ez bun taba
natl'adeda. 2'Aw 'et dune lhanah higha wézdel
‘et ts'l beinya, 'ink'ez ts'i bet natl'adeda. 'Et
ts'iyawh taba 'et nahudelhuya. 3 Ndai khunek be
whuts'odul'eh, 'i 'et lhelhdun huwa hubulh yal-
htuk hoh ndo bulhni, “Sih soo zélhts'ai, 'ilhunuh
'a'nule, 'en 'a'ntelelh ts'ih whinya. 4 'Et 'anule
bulah ti nanankat. 'Tdut'aiyaz whusahandel 'ink'ez
ts'iyawh hineldel. 5 'Et bulah tse tah nandankat,
‘et huwa 'i 'ahoh hanusduki, 'ankw'us yun hoolah
huwa. 6 Bughih hoolah 'et huwa hasain'ai hoh
ts'iyawh yanudezgi 'ink'ez hoolah suli. 7 'Et bu-
lah chah whus tah nanankat. 'I chah whus cho
whutah bulh tanenyi 'ink'ez bulh lhéwhuntlah. 8'Et
‘onghoh, 'i yun unzoo, 'i k'ut nanankat hoh soo
hananyi. Bumai buluh lanezi lanezi (100) bumai
suli, buluh lhk'utat lanezi (60) bumai suli, 'ink'ez

buluh tat lanezi (30) bumai suli. 9 Ndan budzo
hoonli, 'en soo cho hiyoozdlhts'a huba' hoont'ah.”

Khunek be whuts'odul'eh, 'i be zeh Sizi hubulh
yalhtuk

10'Aw 'et yugha hoodul'eh highu nindel, 'et hiy-
oodulhkut, 'ink'ez 'uhiyulhni, “Di ka ndi khunek
be whuts'odul'eh, 'i be zeh hubulh yailhtuk?”
11 'Et ndo bulhni, “Yak'uz be k'line' whul'en 'aw
be whe' hoont'ah hooyah, 'i daja ni, nuhwheni
zeh nuhgha whunt'ai. 'Et 'onghun 'aw hubugha

chahdolts'ulh. 'Et huwa whuz na'a zeh hubulh
yalhtuk. 12 'Et huwa njan duhoont'ah, ndun-

nah hoontsoolyaz t'ehoninzun, 'en 'o nus lhat
t'ehoninzun, 'et hubugha whutelts'ulh. 'Et ndunnah

hoonli t'ehonizun, hoontsoolyaz, hodits'o ndai 'aw
i hiyit'i, 'i whunts'ih bughu nayitélchulh. 13 'Et
huwa ndi khunek be whuts'odul'eh, 'i be zeh
hubulh yalhtuk.
'Et doo ka honalh'en 'et whunts'ih 'aw cha-
honilh'en.
'Ink'ez hidits'o 'et whunts'ih 'aw chahodusts'o,
'aw t'ehonoozeh chah ghait'ah. 14 'Et Isa-
iah nus ho'en daja ni 'en bugha ts'iyawh
lhadodulya. Njan ndutni,

“Ahoolhyez whudahts'o ‘et whunts'ih ‘'aw
t'echanuzéhze.
'‘Ahoolhyez whunulh'en ‘et whunts'ih 'aw
ts'ah'un nechadozah'ai.
15 Ndunnah dune budzi 'ants'ih buba' hoont'ah
suli 'et huwa,
'ink'ez 'aw hoonli hoddts'o hoolah,
'ink'ez ndai be 'alha’ hoont'ah,
'l 'aw hinoolh'en hukwa cha’hunizun.
'Et huwa chawhés'en li'hint'ah.
'Et huwa 'aw honodolh'en ghait'ah,
'ink'ez budzo be 'aw hodots'o ghait'ah.

'Ink'ez budzi be 'aw t'ehonoozeh hoolah.

'Et whuz na'a nduchahit'ah t'eh,
‘uda da hubulubeshi ch'a nahulhya wule da,
'Ink'ez da Yak'usda huboolhyih,” ni Isaiah.

16 'Et whunts'ih nuhwheni ndai nuhna be
whunulh'en, ts'ah'un na'a whunulh'en. 'Ink'ez
nuhdzeh hoh soo whudahts'o, 'et huwa degha
nus hoonzoo nuhghd whults'ut. 17 Ts'ah'un
'un whudusni, hoh da lhanah nus whunilh'en
'ink'ez ndunnah ts'ah'un 'uhint'ah, ndai nulh'en,
'l hiyuntelh'ilh hukwa' huninzun, 'et whunts'ih
'‘aw chahiyi'ill Ndet whudahts'o, 'et soo ts'ah'un

hodutéts'o hukwa' huninzun, 'et whunts'ih 'aw
chahodits'il.

Khunek be whuts'odul’eh, 't be 'a'nule, 'en bugha
njan ndutni hoh 'utni

18 “FEt huwa ndi khunek be whuts'odul'eh, 'i
be 'a'nulih, 'en bugha, njan ndutni, 19 ndunnah
yak'uz nts'e na'a 'uhuhoolhdzun whulh "thudits'o
ndi khunek daja ni hoh 'utni 'et whunts'ih bubeni

be 'aw t'ehonuszun. Ndai dune budzi tuz 'ahi-
nanla, 'i ndun ntsi'" whusayih 'ink'ez budzi be

hanaida'aih! Ndi 'i 'int'ah, ti 'anélya, 'i 'int'ah.
20 Ndi ndai da tse tah 'anilya, 'i ndunnah 'i k'una'a
'uhint'ah. Ndi khunek hidits'o t'eh, 'ink'ez soo
'ahoh huhdont'i hoh hiyilhchukw. 21'Et whunts'ih
dich'oh 'aw bughih hoolah li'hint'ah. 'Et huwa
‘astl'iyaz zeh huba 'alha’ hoont'ah. 'Ink'ez ndi
khunek 'i bugha dzuh nuhudeh 'ink'ez 'onghun-

nah buch'a hudetni. 'Et huwa 'ahoh whulahudut-
nih. 22Ndai whus tah 'anankat, 'i li'int'ah, 'en ndez
na'a 'uhint'ah. 'En khunek hidits'o, 'et whunts'ih
ndi yun k'ut huwu ni ts'inli, ndi yun k'ut soo
uzde'a 'uhoont'ah, 'et 'i ts'iyawh whus cho 'i be
bulh lheyullhuk ndult'ah. 'Et huwa 'aw lhahudulya
hoole ghait'ah. 23'Et whunts'th ndet yun unzoo, 'i
k'éninkat, 'i li'int'ah, 'en ndez na'a njan nduhint'ah.
Ndi Yak'usda bughunek hidits'o, 'i t'ehinuzih teh
daja ni hoh 'utni. 'Et huwa bumai lhai lhih
li'hint'ah. Bulah lanezi lanezi (100) suli. 'Et doo
chah bulah Ihk'utat lanezi (60) suli. 'Et doo chah
bulah tat lanezi (30) suli.”

'Uyoo khunek be whuts'odutel'eh, 'i nts'e na'a
yak'uz hubudayi cho 'uhuhoolhdzun

24 Doo chah 'uyoo khunek be nawhutnuk, 'i be
whuts'odul'eh, 'i be hubulh yalhtuk 'et njan ndo
bulhni, “Nts'e na'a yak'uz hubudayi cho 'uhuhool-
hdzun, 'et dez na'a njan nduhoont'ah. Dune
ndi yun buk'ut 'a'nukat. Unzoo, 'i 'anukat, 'i
'ainanla. 25'Awhuz huztez hoh dune yuch'a detni
whusainya. 'Et ndi 'ainanla, 'i unzoo, 'i tah, ndi
'‘anukat, 'i 'ut'antsi' ts'utni, ' yutah 'ainanla, 'ink'ez
whenaja. 26 'Et ts'iyawh handanyi hoh ndi 'ut'antsi’,
'i chah bulh hainanyi. 27'Et bukoo whumoodih be
‘ulhna highu nindel 'ink'ez 'uhiyulhni, ‘Dahooja
nemoodih, di hoh inla ndi unzoo, ihanuyeh bu-

tah 'andnla? Diho' 'int'ah ndi 'ut'antsi' ndult'ah?
28 'Et ndo bulhni, ‘Sch'a detni 'uja.” 'Et be "'ulhna

hiyulhni, ‘Ndi 'ut'an untsi', 'i butah hananyi, 'i
hats'untelelh hukwa' ninzun ih?’ 29 'Et ndo bulhni,
“Awundooh! Whute 'int'ah doo ka sih ndi un-
z00, '1 chah bulh '6ohneh. 30 Whute ndulhdzun
ha' untekulh whuts'un. 'Aw 'et ha' nukat neoon-
inzut t'eh, ha' untelelh, 'en si buddosni, 'udechoo
'ut'antsi' handhle 'ink'ez ulhghel duték'un huba.
'Ink'ez ndai unzoo, 'i ts'iyawh handhle 'ink'ez
haniyeh, 'i ba bukoo whuz dandhle.” ”

Nts'e na'a yak'uz hubudayi cho 'uhuhoolhdzun,
ndi mai, mustard hiyulhni, 't k'una'a 'uhoont'ah
31 Doo chah 'uyoo khunek be nawhutnuk, 'i be
whuts'odul'eh, 'i be hubulh yalhtuk 'et njan ndo
bulhni, “Nts'e na'a yak'uz hubudayi cho 'uhuhool-
hdzun, 'et ndez na'a njan nduhoont'ah. Ndi
mai, mustard hiyulhni, 'i k'una'a 'int'ah. I
dune yilhchoot 'ink'ez hanulhyeh k'et wheyinanla.
32 Ndi mai soo degha nus ninsol, 'i hananyi 'ink'ez
buchun degha nus dincha suli. Ndi mustard

hiyulhni buchun, 1 ndai mai chun ts'iyawh "ut'an
hanulhyeh bugha ndoh suli. 'Et 'i dut'aiyaz buy-
ooschun tah 'ut'o nininla.”

Nts'e na'a yak'uz hubudayi cho 'uhuhoolhdzun,
‘et lhes ntuldoh, 'i ndult'ah
33 Doo chah 'uyoo khunek be nawhutnuk, i be
whuts'odul'eh, 'i be hubulh yalhtuk 'et njan ndo
bulhni, “Nts'e na'a yak'uz hubudayi cho 'uhuhool-
hdzun, 'et ndez na'a njan nduhoont'ah, lhes ntul-
doh, 'i ndult'ah. Ts'eke yilhchoot 'ink'ez lhes
nudzaih, 'i tat tests'ai be lhtayudzih, 'i dezbun. 'Et
yunélhus, 'ink'ez 'udun nininkai hoh untéldoh.”

Khunek be nawhulnuk, 'i be whuts'odul'eh, 'i ‘et
whuz na'azeh Sizi 'ilhunahuwtdulh hubulh yailhtuk
34 Ndi ts'iyai, 'i khunek be nawhutnuk, 'i be
whuts'odul'eh, '1 'et whuz na'a zeh Sizi 'ilhu-
nahuwudulh hubulh yailhtuk. 'Aw 'uts'un na'a

cha'budinil. 'Et ndez na'a zeh hubuddni. 35'Et
whuz na'a ndun nus whunilh'en daja dani, 'et

ts'iyawh lhadoduja hoh njan ndutni,
“Khunek be nawhutnuk, 'i be whuts'odul'eh, 'i be
hubulh yatelhtuk.
Nts'oh huwa whudezulh hoh ndi yun "uyinla
'et whuts'un,
ndai buch'a yuntez'i, i bugha hubudutésnilh.”

Ndi haniyeh, 'i tah 'ut'an ntsi' handnyi, 'i
wheoobuntelhtun daja ni

36 'Et Sizi ‘'ilhohuwezdel, 'en ts'iyawh
whendbalh'a 'ink'ez koo daninya. 'Et yugha
hoodul'eh highu nindel 'ink'ez 'uhiyulhni, “Ndi
khunek be nawhutnuk, 'i be whuts'odul'eh, 'i
ts'ah'un na'a nedini ndi haniyeh, 'i unzoo, 'i tah

'ut'an ntsi' hananyi, 'i 'et daja ni hoh "utni?” 37'Et
ndo bulhni, “Ndai unzoo, 'i hananyi bumai ',
ndun 'ainanla, 'en yinkak dune ye' 'en 'int'ah.
38 Haniyeh Kk'et, 'et ndi yun k'ut nduwhult'ah ho'
hoont'ah. Ndi mai unzoo, '1 yak'uz hubudayi
cho buzkeh, 'en nduhult'ah. 'Et whunts'ih ndi
'ut'an ntsi', 'i ntsi' buzkeh nduhult'ah. 39 'Ink'ez
ndun yuch'a detni, ndi 'ut'an ntsi' 'ainanla, 'en
netsudule. Njan ha'nukat 'et ndéh yun Kk'ut

ts'udelhts'i whulatah ‘et 'uhdont'ah. Ndunnah
ha' untelelh, 'en lizas nduhult'ah. 40 'Et huwa
nts'e na'a ndi 'ut'an ntsi' nahidulhdzooh 'ink'ez
hidelhk'un, whuz na'a zeh njan k'an ndoh

whudezulh whulatah t'eh chah, nduwhutenilh.
41 'Ink'ez yinkak dune ye', 'en bulizas nduhdolcho
ts'th whutl'abutelelh. Nts'e hubudayi cho unlj,
ndunnah hukwaya hoonli tune' 'Ust'en, 'en 'ink'ez
yuk'unucha'ust'en, 'en ts'iyawh 'ilhunaoobotélelh.
42 Nts'e kwun dezk'un huba' hoont'ah, 'et whuz
hubatelhdulh. 'Ink'ez tso yahutelhtuk 'ink'ez
hubughoo lhuhidutek'us. 43 'Et dzin nts'e na'a
sa haddnat, ndunnah ts'ah'un na'a 'int'ah, nts'e
be'aBa hubudayi cho unli, 'en chah whuz na'a zeh

sa k'una'a buts'u haiteduz ho' hoont'ah. Ndunnah
budzo hoonli, 'en soo cho hiyoozdlhts'a huba'

hoont'ah.

Yak'uz k'une' whul'en, daoodelti, 'et ndez na'a
njan nduhoont'ah
44 “Doo chah zeh "in whudusni, yak'uz k'ine'
whul'en, dadodelti, 'et ndez na'a njan nduhoont'ah.
Ndun dune njan yun k'ut hoonzoo, 'et nunuta
hoonliyaz dezti, i nayi'ai. 'Ink'ez 'onghoh nayun-
telh'i. 'Et hoont'i k'et ndun dune ndai hoonli yit'j,

'l ts'iyawh ye 'Onket 'ink'ez ndi yun yuk'ut nayi'ai,
'1 yun ndulhcho whe yonket.

Doo chah zeh yak'uz k'tine' whul'en daoodelti, 'et
ndez na'a njan nduhoont'ah
45 “Doo chah zeh 'in whudusni, yak'uz
k'ine' whul'en, daoodelti, 'et ndez na'a njan
nduhoont'ah. 'Et doo chah 'uyoon dune, 'en
hoonliyaz 'i ts'iyawh yooket. 'Et 'o 'un doo chah
ye nd'oonket. 'En kw'usul kK'us dunezti, i hikunuta.
46 'En 'ilho kw'usul k'us dunezti, 'i naini'ai. Ndun
dune ndai hoonli yit'i, 'i ts'iyawh ye 'Onket hoh ndi
kw'usul k'us dunezti, 'i yoonanket.

Yak'uz k'une' whul'en, 'et lhoombilh tahiyalhdel,
‘et whuz na'a njan nduhoont'ah

47 “Et doo chah zeh '"in whudusni, yak'uz
k'ine' whul'en, 'et ndez na'a njan nduhoont'ah.
Ndez na'a 'uhut'en, lhoombilh tahiyalhdel 'ink'ez
yanahiyigus lhawh dédowh 'i hiyuzdlooh. 48 'Et
yahiyuzguz ts'iyawh lhtahahiyule. Ndai lhook
untsi’, 1 ts'iyawh 'un whehiyulhdelh. ‘'Ink'ez
ndai unzoo, 'i ts'iyawh nts'e 'uhitelh'ilh ts'a whe-
hiyulhdelh. 4% 'Aw ‘et nts'oh whudezulh hoh

huba nedoni'ai, 'et huba whusawhélts'ut t'eh, 'et
hukw'un'a zeh 'uwhuténilh. Lizas whusahut-
edulh, 'en ts'iyawh dune hinzoo 'ink'ez dune

hintsi' lhtahdbotelelh. 59 Ndunnah hintsi', 'en
nts'e kwun dezk'un huba' hoont'ah, 'et whuz
hubotelhdulh. 'Ink'ez tso yahutelhtuk 'ink'ez
hubughoo lhuhidutek'us.” 51 'Aw ‘et Sizi ndo
bulhni, “Njan ndun whudusni, 'et ts'iyawh ih
t'eoondhzun?”  'Et 'uhiyulhni, “A, neMoodihti,
ts'iyawh t'ets'oninzun.” 52 'Et ndo bulhni, “Et

huwa ndan Yak'usda bughunek 'uk'e’'eduguz, 'i
'ink'ez yak'uz k'une' whul'en 'et hubugha whey-
odalh'i, ndun dune 'en bukoo whumoodih, 'en
ndult'ah. 'Ink'ez ndai yit'i, 'i tah ts'iyawh ts'et
hayule, k'an, '1 'ink'ez 'uda, 'i chah. 'Et whuz na'a
dune hoodulh'eh.”

Keyah Nazareth ts'th ndunnah Sizi buba 'alha’
cha’hoot'ah, 'en ts'tyawh hits'u desnih
53 'Et ndi khunek be nawhutnuk, 'i be
whuts'odul'eh, "1 ‘'aw ‘et Sizi ts'iyaintsuk
lhaoodinla hoh njan usda 'et whuch'a nanja.
>4'Ink'ez dich'oh bukeyah ts'ih whénaja hoh Lizwif
hubuluglez 'et whedobudunilh'i. Et ts'iyannah
huba hooncha suli, 'ink'ez 'ulhddutni, “Ndun
dune nts'ez de hahd'ai ndi khunek whunih, 'i
be yalhtuk? 'Ink'ez hooncha tune' 'ut'en nts'e na'a
dat'en hoh 'ut'en? 55'Alha ilah bukoo 'uwhulh'en,
‘en buye' 'int'ah? 'Ink'ez 'en ilah be'ama Mary?
K'us bulhutsinkah 'en James, Joses, Simon, 'ink'ez
Judas? 56 'Et bulhtuskah 'aw ts'iyawh nelh
cha'hit'ah? 'Et ndun dune ndi ts'iyawh nts'ez
de hahénla hoh 'utni?” 57 'Et huwa ts'iyawh hits'u
desnih. 'Et Sizi ndo bulhni, “Ndun nus whunilh'en
unli, 'ents'iyannah yudelhti. 'Et whunts'ih dich'oh
bukeyah whut'en 'ink'ez dich'oh bukoo, 'en chah

'aw chahidilhti.” 58 'Et Sizi 'en 'aw buba 'alha’
cha'yit'ah. 'Et huwa dich'oh bukeyah 'aw lhat

hooncha tunucha'it'il.

14

John dune too be 'ulh’en, 'en hizelhghi
1'Et hoh da wheghah whudezulh hoh hubudayi
cho Herod 'en Sizi yulh udants'o. 2 'Et Herod

bube 'ustl'en ndo bulhni, “Ndun John dune too
be 'ulh'en, 'en 'int'ah. Yaidla tah nakhitna. 'Et

huwa_ 'ut'en hoolhtus tune'it'en.” 3 Ndez na'a
‘uhooja hoh da Herod John hiyilhchoot, hiyul-

hghel 'ink'ez tsak'e hiya'ai. Bulhutsin Philip hiyul-
hni, 'en bu'at Herodias hiyulhni, 'en bula gha
ts'ih 'uhiyinla. 4'Et John 'en Herod ndi yulhni,
“Aw nyun mba ts'ah'un na'a chahoot'ah hoh "uy-
oon bhu'at buzih sinda.” 5 'Et Herod yutuzel-
hghelh hukwa' ninzun. 'Et whunts'ih ts'iyannah
dune John 'en nus whunilh'en 'int'ah huninzun,
'et huwa Herod whenelhutjoot. 6 'Et 'ilhudzin

'et Herod whuzdli dzin 'uhoont'ah hoh Herodia
butse' 'en hububut nunudaih. Herod tube buba
hoonzoo. 7'Et 'ahoh hits'u ndhezya hoh ndi yulhni,

“Ndet sts'o hukwa' ninzun sts'o hukwa' dini.” 8 'Et
ndun ts'eke be'ama, 'en, “Herod oodilhkut John

dune too be 'ulh'en butsi lusyet be stl'ainkaih
doni,” yulhni. 9 'Et hubugha hubudayi cho budzi
Unduda suli. 'Et ts'iyannah ndunnah yuzih hudel-
hts'i, 'en ts'iyawh hidants'o, 'et ts'ekeyaz bughunek
yutl'aida'ai. 'Et huwa whuz na'a 'uhiyooleh huba'
hoont'ah. 10 'Aw ‘et nts'e tsak'esda ts'ith whuz
wheydlh'a, 'ink'ez tsak'esda ghuhinli, 'en John hitsi
K'unéntsel. 11 'Ink'ez lusyet be whusahiyankai,
'ink'ez ndun ts'ekeyaz tl'ahiyankai. 'Ink'ez be'ama
yughah nininkai. 12 Yugha hoodul'eh, 'en whusa-
handel. Hiyust'e hiyilhchoot 'ink'ez whuyihiyal-

hti. 'Et hukw'elh'az Sizi ts'un whehandel 'ink'ez
nduhidani.

5,000 dune Sizi hite'alh, 't hubugha ini'ai
13 'Et Sizi whulh uduzts'ai hoh buch'a nanja
'ink'ez ts'l be inya 'ink'ez nts'e dune nuchasyah

ts'ih whuz whénki. 'Et whunts'ih lhanah dune
t'ehonanzin ibulh nts'e whénki ts'ih, whuz lhel-

hdun keyah whut'en whehinandel. 14 'Et Sizi ts'i
bé hainya hoh dune soo ts'ah'un hulai 'aw 'uz-
dooni ghait'ah, 'en bunilh'en. 'Et 'ahoh hubugha
té'nanzin 'ink'ez nduda chah ts'iyawh soo na'binla.
I5K'an 'aw 'et hulhgha 'uhoont'ah 'et huwa yugha
hoodul'eh, 'en highu nindel 'ink'ez 'uhiyulhni,
“Njan dune nuchasyah 'uhoont'ah. 'Aw ‘et ye
'un whezulh. Ndunnah ts'iyawh 'uts'un keyah
ts'th naoobélh'alh, 'et whuz hite'alh, 'i hiyoket.”
16 'Et whunts'ih Sizi ndo bulhni, “Aw nahutood-
elh huba cha'hdot'ah. Nuhwhenich'oh hubugha
nd'nuht'aih.” 17 'Et 'uhiydlhni, “Aw hoonliyaz
chats'it'ih. Lhes skwunlai 'ink'ez lhook nankoh,
'aw 'i zeh ts'it'i.” 18 'Et ndo bulhni, “De' sughdh
ninahle!” 19 'Et ndunnah 'ilhunahuwésdel, 'en
ts'iyawh tl'oyaz k'ut natl'ahudoolts'ilh hubulhni.
'Et ndi skwunlai lhes 'ink'ez nankoh lhook chah,
1 hitl'ahiyanla, nduk yeta'en hoh suchanailya ni
tenadedli. Lhes taidalhkut 'ink'ez lhook 'i chah
ndiyinla 'ink'ez yugha hoodul'eh butl'ayanla, 'ilho-
huwezdel hubugha hiyoo'alh ka. 20'Et ts'iyawh

'uhan'al 'ink'ez 'uhunesdai. Ndai ts'ih tezkat 'i
ts'iyawh 'ilhunahiwezdla hoh lanezi 'o 'at nankoh

(12) ts'its'ai dezbun. 21 'Et ndunnah dune, 'en

'ankw'us 5000 'uha'al. 'Et 'uskeh 'ink'ez ts'ekoo 'en
chah 'uha'al.

Sizi too k'ut nuya

22 'Aw 'et Sizi yugha hoodul'eh ts'i tuz
whenaoobalh'a hoh, “Sutsuh nyan ahkelh,”
hubnlhni. 'Ink'ez 'ilhunahuwésdel, 'en chah
dukeyah ts'ih whenadobalh'a. 23 'Aw 'et ndunnah

ts'iyawh whenadobalh'a hoh dich'oh ndoh dzulh
k'uz whinya tenadutedli ka. Dich'oh unli hoh
bé nadalhghel. 24 'Aw 'et ts'i bun k'ut taniz hoh
wheghah tatsi cho be nilhts'i be hubududezts'i.

T be tsi hoh nudulduz. 25> 'Aw_'et bundada
haootélh'en hoh Sizi too Kk'ut buts'u tezya.

26 'Et khunyaz yugha hoodul'eh hitelh'en hoh
whehunelhujoot, “Dune tsen 'ut'en!” hutni ibulh
tsoya whehunilhtuk. 27 'Et 'ahoh Sizi hubulh
yatelhtuk, “Nuhdzi ulhtus ulhtsi! Si 'ust'en!
Whenulhujutilah!” 28 Peter ndez na'a yoodulhkut,
“SMoodihti 'alha nyun 'int'en t'eh, too k'ut nts'u
toosya stl'ah6o'aih.” 29'Et 'ahoh ndi yulhni, “’Anih!”
'‘Aw 'et Peter ts'i be hainya 'ink'ez Sizi too k'ut
yuts'u teyalh ka. 30 'Et nyo whunilh'en hoh
nilhtsi tube ulhtus 'ink'ez whenelhujoot 'ink'ez
yuk tezdlat hoh, “SMoodihti, sula 'ineh!” yulhni.
31'Et 'ahoh Sizi yula dughélchoot hoh ndi yulhni,
“Aw soo 'ultsuk, 'i be 'alha’' hoont'ah, 'i chaint'ih.
'Et dahoont'ah huwa mba nawh 'uhoont'ah?”

32 'Et ts'i be nahét'az hoh ‘'ahoh nilhts'i k'ah
na‘ja. 33'Et ndunnah ts'i be hudelhts'i, ts'iyawh

hibut nachanilya 'ink'ez 'uhiyulhni, “Alha nyun
Yak'usda buYe' 'unint'ah!”

Gennesaret whut'en nduda Sizi soo na’bulh'en

34 'Aw 'et nyan Gennesaret ts'ih yahuzki
hoh, 35 'et keyah whut'en Sizi hitelh'en ibulh,
nahiyoolhuts'it hoh lhtunahunek hust'ai. 'Ink'ez
ts'iyawh nduda, 'en hits"in lhgha hobodinla.
36 Hits'utédudlih, “Ndai nyunaih naints'uz, 'i
‘ants'ith yus ts'ih but'ats'ughoonalh,” hiyulhni.
Ts'iyawh ndan hit'aghéznai, 'en ts'iyawh ts'ah'un
na'a soo nd'huja.

15

Ndainedzibeyats'ulhtuk, ibugha ts'intsi’' 'ulhih

1'Aw ‘et Jerusalem keyah whuts'un ndunnah
Moses be' dustl'us 'uk'ununausduguz 'ink'ez
Pharisee, 'en chah ts'iyawh Sizi highu nindel
'ink'ez 'uhutni, 2 “Et di ka ngha hoodul'eh,

netsuh whudelhdzulh 'uda ne'whust'en hukwu
na'a 'aw hukw'unucha'hust'en? @ Whunilh'en,

ndunnah ngha hoodul'eh, 'aw lanacha’hulhude
'uhute'alh whutsuh!” 3 'Et ndo bulhni, “'Et di ka

nuhwhenich'oh nuhk'ah ts'ith huwa Yak'usda
bughunek buk'unucha'zaht'en? 4 Whunulh'en,

nuhwheni nts'e na'a ndaht'en! Yak'usda
bughunek nuhtl'aida'ai hoh njan ndutni, ‘Nyu'aba

'ink'ez nyu'ama bulh hubuddolhti” 'Et doo chah
'udun 'et njan ndutni, ‘Ndan be'ama 'ink'ez be'aba
bulh dzuh ts'th bughu yatelhtuk, 'en daootsah

huba' hoont'ah.’ 5 'Et whunts'ih nuhwheni ndez
na'a 'udahni, ‘Ndan be'aba k'us be'ama njan ndo

bulhni, ndai 'ust'i, 'i be da nuhla 'oost'en wule,
‘et whunts'ih 'i ts‘iyawh Yak'usda bugha inila.

6 'Et whuz na'a nuhwhe'ut'en k'ah be 'aw be'ama
'ink'ez be'aba bulh chabudilhti. 'T be Yak'usda
bughunek nuhtl'aida’ai, 'i 'aw hoonliyaz chailah

sulhtsi! 7 Nuhwheni duba ndhdzoo ahli! Ndun nus

whunilh'en Isaiah, 'en 'uda ho'en 'ink'ez ts'ah'un

na'a 'utni nuhwheni nuhwhugha. Njan ‘et njan

ndutni,

8 ‘Ndunnah dune bughunek be buzek be sudélhti.
'Et whunts'ih budzi sughun nilhdza 'int'ah.

9 Ndunﬁwgh doo ka 'ants'i 'et suts'un teni 'uhunool-
zin.
'Ink'ez ndet dune bube 'ut'en k'ah,

1 Yak'usda bughunek netl'aida’ai, 1 k'una'a
‘uyoon hubuhoodoolh'eh ka' 'uhut'en.” ”

10 'Et Sizi 'ilhunahuwésdel ndo bulhni, “’Anih!
Ndez ahdulh!” 'Et ndo bulhni, “Soo zélhts'ai
'ink'ez soo cho nt'eoonahzeh! 11 Ndai dune
buzai yukat, '1 'aw ‘et ilah hintsi' hulhih. 'Et
whunts'ih ndai khunek 'aw chaizooh, 'i dune
ye yalhtuk, 'i be dune hintsi' 'ulhih.” 12 'Et
yugha hoodul'eh highun nindel hoh 'uhiyulhni,
“T'eooninzun ih ndunnah Pharisee nyuddants'o
daja dini, 'et nduhodolcho huba dzuh "ddenja?”
13 'Et Sizi ndo bulhni, “AB4 yak'uz usda, ndai 'aw
whuyuchainilel, 'i bughih tubulh hahitelhch'ulh.

14 Whute! Ndunnah 'aw buts'ahachaoozah'aih!
'En moodih chawhés'en li'hint'ah. 'Et ndez na'a
njan nduhoont'ah, 'ilhunuh chawhés'en 'ink'ez 'il-

hunuh chawhés'en ghunli t'eh, nahult'ah tsa k'et
hutelts'ulh.” 15 'Et Peter yoodulhkut, “Ndi be
nawhutnuk 'i be whuts'odul'eh, 'i nts'e na'a daja
ni, 'et ts'iyawh whenénilhtun.” 16 'Et ndi yulhni,

“’Aw ih nuhwheni tachaoodulhts'it hoh ih dahni?
17 'Awhuz 1h ts'ah'un nechadozah'ak? Dune ndai
buzai yukat, 1 ts'iyawh bubut zeh be yukat. 'Ink'ez

buyust'e ts'ih handdukat. 18 'Et ndai dune khunek
be yailhtuk, 'i budzi ts'ih hayukat 'i 'int'ah, 'ink'ez
'l dune dilhtsi'. 19 Soo cho whunulh'en, ndi 'et
ndunt'ah, i dune budzi tuz hayukat, be ne-eni
untsi’, 'i dune hutuzelhghelh, 'uyoon dune bu'at
k'us 'uyoon ts'eke buki bulh tinta' ant'en, 'ink'ez
'‘aw lhughudelhuts'i whunts'th whuz na'a zeh
ne'hut'en. 'Uhudunut'ih, 'uyoon ba huwhuts'it,
'ink'ez Yak'usda ch'a yahulhtuk chah. 20'Et njan 'et
nduhoont'ah, nduhoolhchoh dune hintsi' hulhih.
'Et 'aw lanacha'zulhude hoh 'ah'alh, 'aw 'et huwa

ilah hintsi' 'ulhih.”

Ndun ts'eke, 'udun yun k'ut whut'en, 'en buba
‘alha’ hoont'ah hooncha ho' hoont'ah

21 'Aw ‘et Sizi njan usda whuch'a nanja hoh
Tyre keyah 'ink'ez Sidon keyah wheghah nanja.
22 'Et whuts'un 'ilhunuh ts'eke, 'en Canaan
whut'en 'int'ah, 'en yughu ninya. Tso bulh
yalhtuk ho 'uyulhni, “SMoodihti sugha te'ninzeh,
t'enyunuszun David buts'u hainzut "unint'ah!
Sutse', 'en ntsi' nududeh, 'i buyidinda!” 23 'Et
'‘aw daja chaidinil. 'Et yugha hoodul'eh highu
nindel 'ink'ez 'uhiyudlhni, “'Un nailh'alh, 'et tso
bulh yalhtuk 'ustl'e’ 'udéoneh sih.” 24 'Et Sizi,
‘en ndun ts'eke 'uyulhni, “Ndunnah Israel bukoo
whut'i, 'en 'ants'ih sheep tinta nilh'az, 'i li'int'ah,
'‘en zeh buts'un whests'alh'a.” 25 Ndun ts'eke
‘en yughu ninya hoh yubut nachaneti 'ink'ez,
“SMoodihti, sula 'ineh!” yulhni. 26 'Et Sizi 'uytlhni,
“Uskehkah lhes hiyu'alh, 'i lhiyazkah hubugha
ts'iya'aih t'eh 'aw chahdozooh.” 27 'Et ts'eke ndi
yulhni, “SMoodihti 'alha’ dini. 'Et whunts'ih ndai
moodihti bukw'uzdai k'ut tukat, 'i lhiyazkah
hiyeldel.” 28 'Et Sizi ndi yulhni, “O ts'eke ndi mba
be 'alha’' hoont'ah, 'et hooncha ho' hoont'ah. 'Et

huwa hukwa' ninzun k'una'a 'uhoneh.” 'Et soo
ndoh wheghah whezulh, buts'e' soo na'uja.

Lhanah hunduda, 'en Sizi usda highu nindel
'ink'ez ts'tyawh soo nd'balh'en

29 'Aw ‘et Sizi bughu natesja Galilee bun
ghah lhunasja hoh, ndoh dzulh k'uz whenya,
‘et natl'adeda. 30 'Et khunyaz lhanah dune, 'en
highu nindel. Ndunnah nuchahusdel, chawheés'en,

yachahulhtuk, buyust'e hubodi'ai, ‘'ink'ez
'uyoon chah, 'en ts'iyawh hits'un hubuninla.
Hibut nebaninla 'ink'ez ts'iyawh soo na'hubinla.
31 Yachahulhtuk chah yawhehunilhtuk, buyust'e
hubodi'ai, 'en chah soo na’huja. Nuchdhsdel chah
nahudelh nahusdli, chahuwhés'en chah honilh'en
nahusdli. Ts'iyannah bunalh'en hoh tube huba
hooncha 'ink'ez Israel budune, 'en buYak'usda 'en
'o nus hidalhti.

Sizi 4,000 dune gha' ni'ai

32 Sizi yugha hoodul'eh, 'en 'anih hubulhni
'ink'ez ndo bulhni, “Ts'iyawh ndunnah dune
hubugha té'nuszun. Tat dzin whuts'un njan suzih
hudelhts'i 'ink'ez 'aw huya'alh, '1 chahit'ih. 'Et
'‘aw cha'hus'al hoh bukeyah ts'ih nabutoolh'a
ghait'ah. 'Et ndubusdla t'eh, nahedulh hoh sih
bukaootoozit.” 33 Yugha hoodul'eh hiyulhni,
“Njan keyah 'aw dune hoolah 'uhoont'ah. Nts'ez
de simba soo 'ultsuk, 'i tet'alh, 1 nats'dolelh dune
lhe'huneltsuk lah?” 34 'Et Sizi ndo bulhni, “Daltsuk

lhes sut'e aht'i?” ‘Skwunlai 'o at nankoh i lhes
sut'e 'ink'ez lhook nsolyaz bulh,” hiyulhni. 35'Et

'ilhuhowezdel, 'en natl'adulhtts'ih hubulhni. 36 'Et

ndi lhes skwunlai 'o at nankoh (7) lhook bulh
yilhchoot 'ink'ez suchanailya ni hoh tenadidli.

Taidalhkut 'ink'ez yugha hoodul'eh butl'ayankai.
T ts'iyawh natl'ahudelts'i, ‘'en butahininik.
37Ts'iyawh na'het'al 'ink'ez 'uhunesdai. 'Et yugha
hoodul'eh skwunlai 'o at nankoh K'its'ai dezbun
'i higha' wez'al, 'i 'ilhunahiwezdla. 384,000 dune
bat'en 'uha'al. 'Uskiyaz 'ink'ez ts'ekoo 'en chah
'uha'al. 3% 'Aw ‘et Sizi 'ilhunahuwésdel bukeyah

ts'ith whuz whenadobalh'a, 'et ts'i be naja 'ink'ez
yun Magdala huwhutni ts'th whuz whehanki.

16

Pharisee 'ink'ez Sadducee chah, 'en huwa 'ét'en
huba’ hooleh hukwa hiyoodulhkut

1'Aw 'et ndunnah Pharisee 'ink'ez Sadducee
chah, 'en highu nindel 'ink'ez hiydolhdzih hoh

hiyoodulhkut, “’Aw ih yak'uz whuts'un hooncha
tune' whut'en, whunénolhtun ghait'ah?” 2 'Et ndo
bulhni, “Et hulhgha ts'ih nduk whunulh'en. 'Et
whudulk'un t'eh, 'et dzin hoonzoo tele dahni. 3'Et
bundada kw'us bulh dulk'un suli whunulh'en
t'eh, 'aw 'et zeh whudutetsi' dahni. Nuhwheni
duba nahdzoo ahli! 'Et nduk dawhut'en,
‘et t'eoondhzun. 'Et whunts'ih ndoh whugha
whudezulh dawhut'en, 'et ndet 'uwhulhni, 'aw
t'eoonuzahzun! 4 Njan k'an ndoh whudezulh,

'en lubeshi ts'un ne'hut'en 'uhint'ah. 'Ink'ez
‘ahoolhyez dune ts'eke bulh tinta' hutet'ilh, 'et

zeh whuts'un hunint'uk. 'Ink'ez hooncha huwa
'ét'en whuntelh'ilh hukwa' nahzun. 'Et whunts'ih
'‘aw hooh'en nuhghu holts'it ghait'ah. 'Et nts'e na'a
Jonah bulh dahooja inle, 'et zeh whuteh'ilh ho'

hoont'ah!” hubulhni, 'ink'ez bughu whengja.

Pharisee 'ink'ez Herod bules untuldoh, 'i ch'a
hughohle hubtlhni

>'Aw 'et nyan yahuzki hoh yugha hoodul'eh lhes
nahodelhunah. 6'Et Sizi ndo bulhni, “’Ahoolhyez
wheni khahdli ndunnah Pharisee 'ink'ez Sad-
ducee chah, 'en bules untuldoh, 'i ch'a.” 7 'Et 'ahoh
lhulh yawhehunilhtuk, “Et 'aw lhes chats'it'ih
'et huwa 'utni.” 8 'Et Sizi t'eoonanzin, 'et ndo
bulhni, “Nuhwheni be 'alha' hoont'ah, 'i unsol!

'Et huwa 'udahni. 'Aw lhes whusachah'al, 'et
huwa ih 'et howu yalhtuk? 9 'Awhuz ih 'aw

ts'ah'un t'eoonuzahzun? 'Aw whunachazulhu-
nik hoh ih skwulai lhes 'i be 5,000 hubugha

nah'ai, 'ink'ez daltsuk k'its'ai ts'utezkat, 'i 'ilhu-
nawehla? 10'Et doo chah skwunlai 'o at nankoh
lhes 1 be 4,000 hubugha indh'ai, 'et daneltsuk
k'its'ai ts'uhtézkat, 'i 'ilhunawehla? 11 'Et nts'e
na'a aht'ah t'eoonuzahzun, 'aw lhes hubugha no-
hwhulh yachasulhtuk? 'Uda ndun whudusni,
ndunnah Pharisee 'ink'ez Sadducee chah, 'en
bules untuldoh, 'i bughohle, 'i bughi yalhtuk ho'

dusni.” 12 'Et 'ahoh t'ehoninzun ndunnah Phar-
isee 'ink'ez Sadducee chah, dune huhodulh'eh, 'et
whuch'a buch'a huwahli, 'et 'uwhulhni. Ndi lhes
bulh untuldoh, 'i ch'a huwahli ni ilah hoh "utni.

Sizi 'en Christ 'int'ah 'et Peter howu yalhtuk

13'Et Sizi Caesarea Philippi buyun k'uz whinya
hoh yugha hoodul'eh, 'en huboodulhkut, “Si
yinkak dune ye' 'ust'ah. 'Et whunts'ih n'awh dune,
ndan hoh 'ust'ah hutni?” 14 'Et 'uhiyulhni, “Bu-
lunah, 'en nyun John dune too be 'ulh'en 'int'ah
hutni. 'Et bulunah chah, nyun Eljjah 'int'ah hutni.
'Et'onghunnah chah, nyun Jeremiah 'int'ah hutni.
'Ink'ez bulunah nyun nus whunilh'en ‘ilhunuh
'int'ah hutni.” 15 'Et ndo bulhni, “Nuhwheni do,
ndan 'ust'ah dahni?” 16 'Et Simon Peter yatelh-
tuk hoh ndi ydlhni, “Nyun ndun Christ, Yak'usda
khuna, 'en buYe' 'unint'ah.” 17 'Et Sizi ndi yulhni,
“Simon Jonah buye', degha nus hoonzoo ngha
whults'ut! Ndet sudini, 'et 'aw ndi yun k'ut dune,
'en ilah nyunalhts'et haho'ai. Se'aBa yak'uz usda,
'en nyunalhts'et haho'ai. 18 'Ink'ez nyun Peter

'int'ah. 'Et ndi tse 'i1 k'ut suluglez neootes'alh. Njan
ndun kwuncho ulhtus, '1 yuh ts'ih haindel, 'en
whunts'ih 'aw whuch'a' hoolhdeh ghait'ah. 19Nts'e
yak'uz hubudayi cho usda, whuz be da'dutut'aih,
'i ntl'ates'alh. 'Et ndi yun k'ut ndai whedinguz, 'i
‘et 'uda yak'uz chah whuz na'a zeh whedint'uk.
'Et ndai ndi yun k'ut k'unada'uk, 'i 'et yak'uz chah
'uda whuz na'a zeh k'una'tet'uk.” 20 'Et yugha
hoodul'eh khunekti be ndo bulhni, “Khun teh "uy-
oon ddohni gunih, si Sizi ndun Christ, 'en 'ust'ah.”

Dzuh nutezut 'ink'ez datétsah, 'et Sizi huwu yalh-
tuk

21 'Et wheghah whezulh whuts'un Sizi yugha
hoodul'eh, 'en whedobunulhtun nus daootenilh
‘et. Nts'e na'a Jerusalem ts'ih teyalh. 'Et keyah
ndunnah dune netsuh whudelhdzulh, 'ink'ez
nawhulnuk bumoodih, 'ink'ez Moses be' dustl'us
'uk'ununa'isduguz chah, 'en bube lhat hoh dzuh
nuhitelhdzut, 'ink'ez hituzelhghelh. 'Et whulh
tat dzin, 'et dinadutédalh. 22 'Et Peter, 'en Sizi
yilhchoot, 'udun neinilhti 'ink'ez hukwa' yudani,
“SMoodihti nyun Yak'usda ngha te'untezeh! 'Aw
nyulh 'et nduhoneh ghait'ah!” 23 Peter yuts'un
nalhu'a 'ink'ez ndi yulhni, “Satan sut'ak nininyih!
Nyun yooya suzilhts'i! Yak'usda nts'e na'a dat'en,
‘et 'aw howu nuni chanuzinzut. Ndi yun Kk'ut
dune nts'oh tuné'hut'en, 'et hukw'una'a zeh nuni
ninzut!”

Ndan Sizi Gri yuntooya hukwa' ninzun, 'en ye
dulhdulalhgus yoolhchoot 'ink'ez yuntooya

24 'Et Sizi yugha hoodul'eh ndo bulhni, “Ndan
dune se'ut'en k'ah oot'en ka sunteyalh hukwa'

ninzun t'eh, ndi yun k'ut dats'int'ah, 'et ts'iyawh
whula dootnih, 'ink'ez dulhdulalhgus ydolhchoot
'ink'ez suntooya. 25'Et huwa ndan ye khuna hotel-
hyih hukwa' ninzun t'eh, 'en tinta hote'alh. 'Et
whunts'ih ndan ye khuna si sugha tinta ooni'ai
t'eh, 'en ye khuna 'i nahite'alh. 26 'Et huwa dune
ndi yun i ndulhcho bube'ildzun yuzdli t'eh, 'ink'ez
duzul 'i tinta ini'ai t'eh, ndet buba whutézoo?
'Ink'ez dich'oh duzul nayitélcholh hukwa' ninzun
t'eh, di k'elha simba duzul nahiyoket? 27 'Et huwa
yinkak dune ye' whusateyalh, ndai be'aBa ye
dezti, '1 'ink'ez bulizas, 'en hubulh, 'et whusainya
t'eh, nts'e na'a ts'iyannah dahét'en, whuz na'a 'il-
hunah hoh buba k'elha whutele. 28 Spo ts'ah'un
na'a ndun whudusni, bulunah njan nuhudelhuya,
'en dahutetsah whutsuh 'et whuts'un yinkak dune
ye' nts'e na'a hubudayi cho tele, 'en whuz de tyalh
huyuntelh'ilh.”

17

Sizi 'uts'un onent'en suli
1'Aw 'et whulh lhk'utat dzin inle hoh Sizi 'en
Peter, James, 'ink'ez dulhutsin John chah, 'en ndoh

dzulh k'uz dulh hobélya. 2 Khunyaz hubunalh

‘'uts'un oonent'en suli. Bunen 'ants'ih sa k'una'a
buts'u ha'dnduz, 'ink'ez bunaih 'i chah khunyaz

lhiyul suli, 'ink'ez 'i chah buts'u ha 'anduz. 3 'Et
khunyaz Moses 'ink'ez Elijah hubunalh hube
whédilts'ai 'ink'ez Sizi hubulh yawhénilhtuk.
4 Peter, 'en Sizi 'uyulhni, “NeMoodihti njan
uzdelhts'i hoonzoo. Hukwa' ninzun t'eh, tat
whut'ah 'uts'otelilh. 'Tlhunuh nyun mba, ‘et
'ilhunuh Moses ba, 'ilhunuh chah Elijjah ba.”

5> Peter yalhtuk hoh khunyaz kw'us be tidet'en hoh
buk'eyinde. Kw'us tah ts'ith khunyaz 'uwhutni,
“Ndun suYe' degha nus buk'esi' 'int'ah. 'En
bulh héonust'i. 'En zeh 'oozélhts'ail” 6 Yugha
hoodul'eh hidants'o hoh hibut nachaneldel, 'ink'ez
tube whehunelhujoot. 7 Sizi bughu ninya 'ink'ez
but'agheznai hoh ndo bulhni, “Dinadahdelh
'ink'ez whenlhujut ilah!” 8 'Et nduk nahitat'en,
'‘aw 'uyoon hoolah. Sizi dich'oh zeh hiya'en.
9Ndet dzulh k'ut whenahedidel, 'et yuk nahidulh,
Sizi khunek ulhtus, 'i be hubulh yalhtuk 'et ndo
bulhni, “Yinkak dune ye' yaidla tah dinadutédalh
whuts'un ndet whunelh'en, ‘et khun 'uyoon
ndudéohtni gunih!” 10 'Et yugha hoodul'eh, 'en
hiyoodulhkut, “Ndunnah Moses be' dustl'us
‘uk'ununa'usduguz, 'et di ka' hutni, Elijah 'en choo
whusateyalh huba' hoont'ah hutni?” 11 'Et Sizi
ndo bulhni, “'Et 'alha Elijah 'en choo whusateyalh
'ink'ez ndai hoonliyaz ts'iyawh lhanaidutedlilh.
12 'Et whunts'th ndun whudusni, Elijah 'uda
whusainya ho''int'ah. 'Ink'ez 'en'aw t'ehinizun. 'Et
hukwa' huninzun k'una'a 'uhiyinla. 'Et whuz na'a
zeh 'en hubula be yinkak dune ye' dzuh nutezut.”
13"'Et yugha hoodul'eh, 'en ts'iyawh John dune too
be 'ulh'en, 'en yughu yalhtuk t'ehonanzin.

'Uski, 'en ntsi' nududeh, 'i buyudinda, 'en Sizi soo
nd'yinla
14 'Aw 'et 'ilhohuwezdel 'en butanahundel hoh
'ilhunuh dune yughu ninya 'ink'ez yubut dugwtsi
be neninya. 'Ink'ez 'utni, 15 “SMoodihti suye'
'en bugha te'nonzeh! Bukaootuzuk 'ink'ez tube
dzuh nuzut. Lhat tsudults'uk 'ink'ez talts'uk

chah 'ut'i. 16 'Et ngha hoodul'eh bughi nilhti 'et
whunts'ih 'aw soo na'hiyooleh ghait'ah.” 17 'Et
Sizindo bulhni, “Nuhwheni k'an ndoh whudezulh,
nuhwheni 'aw be 'alha' hoont'ah, 'i chaht'ih,
'ink'ez tink'us zeh 'eht'ilh. 'Et dawhuldzah nuh-
whutah tesdalh? 'Ink'ez dawhuldzah nuhwhuba
‘et ndutest'ilh? De', nye' 'en sugha ninilhtih!”
18 'Et ntsi' nududeh, 'i buyudinda, Sizi 'en ts'un
khunek ulhtus, '1 be hukwa' yudani. 'Et whulh
hulhgha zeh yuts'u handja 'ink'ez ndun "uski soo
na'uja. 19'Et Sizi yugha hoodul'eh, 'en dune hoolah
ts'th highu nindel hoh 'uhiyulhni, “’Et dahoont'ah
huwa ndun 'uski, 'en ntsi' nududeh, 'i 'aw buts'u
hanats'inooyoot ghait'ah?” 20 'Et Sizi ndo bulhni,
“Aw nuhwhuba 'alha' cha'hoot'ah 'et huwa 'aw
'oohleh ghait'ah. 'Alha "in whudusni ndi 'anukat,
'1lhe'niltsol, '1 mustard hiyulhni, 'i k'una'a be nuh-
whuba 'alha’ hoont'ah, 'i 'et 'ulcho t'eh, 'et ndez
'una'a da 'udoohni. Ndi dzulh njan whuts'un, 'et
nguz nailts'ut dahni t'eh, 'ahoh 'et ndutenilh. 'Et
whuz na'a ts'iyaitsuk whuz na'a 'udahni t'eh, 'et
ndutét'ilh. 21 'Et whunts'ih ndi ntsi' nududeh, 'i
netenadudli, 'i 'ink'ez sahd'delya, 'et t'eh zeh dune
buts'u hanats'iyunteyolh ho' hoont'ah.”

Sizi datetsah, 'et doo chah huwu yalhtuk

22 'Aw 'et Sizi 'ink'ez yugha hoodul'eh, 'en
Galilee yun k'ut hudelhts'i 'et ndo bulhni, “Aw
‘et nilhdukw yinkak dune ye', 'en 'uyoon dune
tl'ahitelhtelh. 23 Hituzelhghelh 'ink'ez whulh tat
dzin inle t'eh, dinadutédalh.” 'Et hoddants'o hoh
ts'lyawh tube tso huzdli.

Sizi 'en chah luglez whucho whuzooneya
yuk'elha hoolh'i

24 'Aw 'et keyah Capernaum whuz hunindel
hoh 'ilhunuh sooneya 'ilhunanowes'aih, 'en Pe-
ter yughu ninya 'ink'ez yoodulhkut, “Nuhwheni
whunohodulh'eh 'en chah ilah luglez whucho
whuzooneya yuk'elha hoolh'i?” 25'Et, “A,” ni. 'Et
Peter koo daninya. 'Et Sizi 'ahoh yulh yatélhtuk
'ink'ez ndi yulhni, “Simon, daja ninzun? Ndi ndai
sooneya dune buba k'elha yutele, 1 ndi yun k'ut
hubudayi cho 'en ndi sooneya 'ilhunanowes'aih?

Dich'oh_buzkehkah tulih k'us n'awh whut'en
tulih?” 26 'Et Peter ndi yulhni, “’Aw n'awh whut'en,

'‘aw 'en zeh.” Sizi ndi yulhni, “Et 'alha’ dini.
Hubudayi cho dich'oh bubuzkehkah 'en 'aw huba
k'elha hole ghait'ah. 27 'Et whunts'ih ndunnah
Capernaum whut'en, 'en nelh hanilch'e hukw'u
na'a hubuts'oolh'en ghait'ah. 'Et huwa ndi luglez
whucho whuzooneya, 'i huba k'elha ts'iyoolhtsilh.
‘Aw 'et, bun k'uz ts'inyalh 'ink'ez oolhjas. Soo
‘udechoo lhook silhjus, i buzek lhch'a 'uhoonleh.
'Et sooneya naité'alh. 'T ilhchoot 'ink'ez si 'ink'ez
nyun bulh neba bugha iyo'alh.”

18

Yak'uz hubudayi cho dilhts'i ndan simba degha
nus dezti?
1'Et hoh da zeh Sizi yugha hoodul'eh, 'en highu
nindel 'ink'ez hiyoodulhkut, “Yak'uz hubudayi
cho delhts'i ndan simba k'us dezti?” 2'Et Sizi ndun
'uskiyaz 'anih yulhni, 'ink'ez hubutah neinilhti.
3 'Ink'ez ndo bulhni, “Et soo ts'ah'un na'a 'un
whudusni, 'aw 'uts'un na'a nahcha'ahnil, 'ink'ez
'uskehyaz k'ah ts'ih sahli t'eh, 'aw 'et zeh huwa,
nts'e yak'uz hubudayi cho unli whuz toohdelh

ghait'ah. 4'Et huwa ndun 'uskiyaz, ndan yuk'ah
ts'ith 'int'ah, whuz na'a dich'oh te'dudil’'en, 'et
ndunt'ah, 'en nts'e yak'uz k'une' whul'en, 'en
hubutah k'us hidelhti tele ho' 'int'ah. 5 'Ink'ez
ndun dune 'uskiyaz, ndan yuk'ah ts'ih 'int'ah
huhoont'i, i bulh highu nuseya, si chah whuz na'a
zeh 'usuhinla.”

Dune 'en bugha 'uyoon lubeshi yutélhcholh t'eh,
ndun dune nduja, 'et dahoolts'i' 'et whute'ilh

6 “Et ndunnah 'uskehyaz huba 'alha' 'ust'ah,
'uskehyaz hoontsi' ts'ih hubonilht'uk, ndun dune
‘et nduja, 'en tse cho buts'ilchun yehudinguz
'ink'ez k'us takhulh 'et tabuhano t'eh, 'et 'o nus
whitezoo. 7 Ndi yun k'ut hudelhts'i, 'en ndunnah
hukwaya hoonli tune' 'uhut'en, 'en dawhultsi',
‘et buts'u whélts'ulh ho' hint'ah. 'Alha njan huk-
waya hoonli tune' hutet'en ho' hoont'ah. 'Et
whunts'ih ndan bugha ‘et '"hooja, 'en dawhultsi’,

‘et hote'ilh ho' hoont'ah! 8 'Et nla k'us nke 'i
be hukwaya hoonli tune' 'int'en t'eh, k'unint'as

'ink'ez 'un tilh'is! 'Et dzuh ninya k'us nyust'e
bodin'ai, 'et whuz na'a 'ilhuz be ts'ukhuna, 'i
nghalts'ut t'eh, 'et whuz na'a degha nus mba

whutezoo. 'Et whunts'ih nke 'anelht'et 'ink'ez nla
'anelht'et chah bulh 'int'ah hoh kwun nachanusne,

'itanyanino t'eh, degha nus mba whutétsi'. 9'Ink'ez
nyuna be hukwaya hoonli tune' whut'en whu-
nilh'en t'eh, nyuna hand'alh 'ink'ez 'un ntolh'is!
'Et nyuna 'ilho bulh zeh, 'et whuz na'a 'ilhuz be
ts'ukhuna, 'i ngha ninzut t'eh, degha nus mba
whutezoo. 'Et whunts'ih nyuna 'anelht'et bulh
kwun nachanusne, 'i tanyanino t'eh, degha nus
mba whutétsi'.



Matthew 18:10 Ixxii Matthew 18:17

Ndunnah tinta huninkat, 'en Sizi hubutelhyih ka,

‘et huba whusainya
10 “Et ndunnah ‘'uskehka Kkhun buka
chanuzoohzin gunih! ‘Alha lizas yak'uz

hudelhts'i, 'en bughu hinli 'ink'ez se'aBa yak'uz
usda, bulizas 'en 'ahoolhyez hinalh ne'ut'en. 11 'Et
huwa ndunnah tinta huninkat, 'en yinkak dune
ye' hubutelhyih ka, 'et huba whusainya. 12 Nts'e
na'a daja nahzun? 'Et dune 'en lanezi lanezi
(100) sheep 'ut'i hoh 'en hubutah 'ilhunuh tinta
ninya 'et bulah 'et nébuninla 'ink'ez ndai lhuk'i
tinta ninya, 'en dzulh k'uz yukawhendntai. 13 'Et
nayilhtit'eh, ts'ah'un na'a 'un whudusni, ndunnah
bulah ‘et nébuninla, 'en bugha whunelhnik. 'Et
whunts'ih ndai lhuk'i tinta ninya, nayilhti t'eh, 'en
bugha dahoolcho 'i be simba 'o nus whuntélhnik!

14 "Et whuz na'a_zeh ndunnah ‘'uskehkah ‘et
'ilhunuh whunts'ih kwuncho yuh ts'ih teyalh

t'eh, nuhwhe'aB4 yak'uz usda, 'en 'aw hukwa
cha'nizun.

Nyulhutsin lubeshi be dulya 'uja t'eh, datdnlilh?

15 “Et nyulhutsin lubeshi be nch'ani t'eh, ‘et
buzih nininya 'ink'ez di ka sch'adini, 'et doni.
'Et nyun 'ink'ez nyulhutsin bulh nuhwhenich'oh
lhanadodoohle. 'Et nghunek yilhchoot t'eh, nyul-
hutsin whuch'a nanilde ho' hoont'ah. 16 'Et 'aw
chanyoozilhts'ai t'eh, 'ilhunuh k'us nanah teh ilh-
choot 'ink'ez 'et bukoo ts'ih natoohdelh. Nanah
k'us tanah teh mba lhgha "Ghudeja t'eh, 'et whuz
na'a 'uhdt'e. 'Et 'i be daja hutni, ts'iyai I Kkhunek
ts'ah'un na'a 'uhoneh. 17 'Et whunts'ih 'et chah
'aw chanhozilhts'ai t'eh, 'et Yak'usda ba 'ilhu-
nahuwésdel, 'en chah budodohni. 'Et 'en chah

'aw chaboozilhts'ai t'eh, 'et ndan 'aw huba 'alha’
chahoot'ah k'us ndan sooneya 'ilhunanowes'aih,
'et ndun lubeshi be nch'ani, 'et 'en buk'una'a
noolh'en. 18 'Alha’' dusni ho' dusni, nuhwheni
ndai ndi yun k'ut whuladehtnik t'eh, 'et nduk
yak'uz chah bulaoodutetnih. 'Et ndi yun k'ut ndai
lhgha 'Ghudeja t'eh, 'et ndoh yak'uz chah lhgha
"whutenilh. 19 Doo chah "in whudusni, ndai buka
yoodutelhkut, '1 'ink'ez nanah k'us tanah ndi yun
k'ut lhgha nuhwhuba soo' hoont'ah t'eh, 'et se'aBa
yak'uz usda, 'en nuhwhuba 'uwhutelilh. 20 'Et
huwa nts'e soozi bugha nanah k'us tanah 'ilhu-
nahuwésdel t'eh, 'et sih si chah nuhtah "ust'ah ho'
hoont'ah.”

Lhba whunats'odoolnah
21 'Et Peter yughu ninya 'ink'ez yoodulhkut,

“SMoodihti ndun sulhutsin 'en lubeshi be sch'a
'uja. Dawhultsuk whe lubeshi be sch'a 'utet'ilh

'ink'ez buba whunaoodutelhtinah? Skwunlai 'o
'at nankoh (7) tulih 'et 'uwhuneltsuk?” 22 'Et
Sizi ndi yulhni, “’Aw skwunlai 'o 'at nankoh (7)

'1 chaduzusnih. 'Et skwunlai 'o 'at nankoh lanezi
(70) k'us 'o 'un tulih 'et 'uwhuneltsuk dusni ho'
dusni. 23'Et yak'uz k'ine' whul'en, 'et ndez na'a
njan duhoont'ah. Ilhunuh hubudayi cho unli da,
'et be 'ulhna, 'en daneltsuk be buts't whulh'ai,
i ts'iyawh ye bubulh lhanaoodutélilh, 'et hukwa'
ninzun. 24'Et ho' whunilh'en 'ilhunuh be 'ulhna
dahinilhti. Ndai ye yuts'd whulh'ai, 'i 10,000
sooneya dezti, 'i 'et 'uneltsuk. 25 Hoolah! Yuk'elha
yoolhtsilh, 'i hoolah. 'Et ndun hubudayi cho
bughunek be 'et ndi yulhni, 'et ndun dune, bu'at,
bubuzkeh, 'ink'ez ndai yit'i, 'i chah, '1 ts'iyawh
ye 'Oket. 'Et t'eh soo suba k'elha whutelhtsilh.

26'Et huwa ndun be 'ulhna yubut nachdneti 'ink'ez
yuts'un tedudlih hoh ndi yulhni, ‘Sumoodih k'at,
suba ilh'i! Ts'iyawh mba k'elha whutelhsilh!
27 Bumoodih tube yugha te'nanzin. 'Et ndai ye
yuts'u whulh'ai, 'i ts'iyawh yuba whunaoodel-
hunah, 'ink'ez whenayalh'a. 28 'En 'ulhna zeh
'‘az whinya hoh doo chah 'ilhunuh dudulh 'ul-
hna, 'en nayilhti. 'En lanezi lanezi (100) sooneya
ch'aditi, 'i 'et 'uneltsuk yuts'u whulh'ai. Yuzool
ilhchoot hoh ndi yulhni, ‘Daneltsuk ngunelh'ai, 'i
suba buk'elha hoolhtsi!” 29 Ndun yubut dugwutsi
be nininya 'ink'ez yuts'u tedudlih hoh ndi yulhni,
‘K'at, subailh'l. Ts'iyawh mba k'elha whutelhsilh!
30 'Et whunts'ih 'aw chayoozilhts'ai. 'Et whunts'i
‘ayan'ai ndai yughi nelh'ai, 'i ts'iyawh yuba k'elha
whutelhtsilh 'et whuts'un. 31 'Et 'onghoh 'ulhna,
‘en ts'iyawh honalh'en 'et dahooja. 'Et ts'iyawh

howu ni huzdli. 'Et huwa hubumoodih ts'un whe-
handel 'ink'ez ts'iyawh nduhidani. 32 'Et ndun

‘et nduyja, 'en bumoodih 'anih yudani 'ink'ez ‘et
ndo bulhni, ‘Nyun 'ulhna k'us ntsi' zeh 'int'ah!
Suts'un tedindlih ka 'et huwa ndai be sts'o zilh'ai,
i ts'iyawh mba whunaoodelhunah! 33 Nts'e na'a
ngha te'nazin, 'et whuz na'a 'oneh mba' hoont'ah,
nyulh 'ulhna ts'un!” yulhni. 34 'Et bumoodih
yulh hunilch'e. 'Et ndunnah dune dzuh nuhul-
hdeh, 'en butl'ayalhti. 'Et ndai yughi nelh'ai, 'i
ts'iyawh yuba k'elha whutelhtsilh whuts'un. 35 'Et
nuhwheni chah nuhwhulhutsinka tinta' hant'en,
'iInk'ez nuhdzi ndulhcho, 'i be 'aw buba whu-
nachaooduzulhuhnah t'eh, 'et sih se'aBa yak'uz
usda, 'en chah whuz na'a zeh 'aw nuhwhuba whu-
naoodoolnah ghait'ah.”

19

Dune lhghu delhts't lhch'a nahusdel, 'et huwa

Sizi hubodulh'eh
1'Aw 'et Sizi hubulh yalhtuk 'ustl'e' 'udeja hoh

njan Galilee yun k'ut whuch'a nanja. 'EtJudea yun
k'ut Jordan koh whuch'az whuz ninya. 2 Lhanah
dune 'et whuz hahinandel. 'Et soo na'balh'en. 3'Et
ndunnah Pharisee, 'en chah highu nindel hiy-
ootélhdzih ka. 'Et hiyoodulhkut, “’Et ndet huwa
ne'atkah 'ants'ih hoh hubugha buch'a naztedalh
t'eh, 'et Moses khunek netl'aida'ai, 'i buk'una'a ih
'uhoont'ah?” 4 Sizi ndo bulhni, “'Et ndi dustl'us
k'ut 'uk'e’'eduguz, 'i 'aw ih buk'eyachasulhtuk? Njan
'et ndutni, 'udechoo ho' whewhudit'en da ndun
dune inla, 'en dune 'ink'ez ts'eke bulh 'obinla da.
5'Ink'ez 'et ndutni, ‘Njan huwa dune be'aba 'ink'ez
be'ama bulh buch'a ooya huba' hoont'ah, 'ink'ez
bu'at bulh lhulh zeh 'uhoot'e huba' hoont'ah. 'Et
whuz na'a nahult'oh 'ilho hutele.’ 6 'Et whuz na'a
'aw 'o0 'un nanah chahilah, 'ilho zeh hinli suli. 'Et
huwa ndun Yak'usda lhgha hubunilhti, 'aw dune
lhch'a nabdolhtelh huba cha'hoot'ah.” 7'Et hiyul-
hni, “Et di ka Moses hoh da whuz na'a netl'ahé'ai
'ink'ez dustl'us chah neba inla inle hoh dune,
'en bu'at tl'aydolhchoos 'ink'ez naitoolh'a.” 8 'Et
ndo bulhni, “Nuhwhenich'oh nuhdzi dulhts'un, 'et
huwa Moses nuh'at whuch'a naoohja nuhtl'ah¢'ai.
'Et whunts'ih whe'whudit'en whuts'un, 'aw 'et
duchahoot'ah. 9 'Et 'un whudusni, dune bu'at 'en
'uyoon dune bulh tinta' 'ant’'en t'eoonanzin t'eh,
‘et sih zeh ndi dustl'us ndai ye 'ustl'e’ itelilh, 'i
bu'at tl'ayoolhchoos. 'En bu'at 'aw tinta cha'it'il
t'eh 'et whunts'ih ndi dustl'us yutl'ayalhchooz,
'ink'ez 'uyoon ts'eke yughu nasda t'eh, 'et sih dune

ts'eke bulh tinta' 'ant'en suli. 'Ink'ez ndun dune
bu'at 'ustl'e’ 'uyinla 'ink'ez 'uyoon dune yughu

nasda t'eh, ndun dune 'en chah dune ts'eke bulh
tinta' 'ant'en tele.” 10 'Et Sizi yugha hoodul'eh,
‘en 'uhiyulhni, “Et dune bu'at bulh whuz na'a
'uhutet'ilh t'eh, 'aw lhghu chahikah t'eh, 'et 'o nus
soo' hoont'ah.” 11'Et ndo bulhni, “Ndi khunek, 'i
'‘aw ts'iyannah ba cha'it'ah. Ndan bugha whunt'ai,

'‘aw 'en zeh buba' hoont'ah. 12 'Et bulunah dune
'‘aw bughez hoolah hoh huwhuzdli. 'Et 'onghun-

nah 'et whuz na'a dune 'ubinla. 'Ink'ez nts'e
yak'uz hubudayi cho, bulunah 'en ba whuz na'a

soo whulh "utet'ilh, 'en whuz na'a whulh "Gthoot'e.”

Sizi 'uskehyaz bula be hubuk'edalnik

13 'Aw ‘et 'uskehyaz highu buninla. Khun

teh buk'édolnih 'ink'ez buba tenadoodli ka. 'Et
whunts'ih yugha hoodul'eh, 'en dah hubuhttni.

14 'Et Sizi ndo bulhni, “Whute 'uskehyaz sts'un
hutoodelh. Khun teh dah buddohni gunih! Ndun-
nah Yak'usda hubudayi cho unli whuz delhts'i, 'en
ndunnah 'uskehyaz hubunduhult'ah ho' hint'ah.”
15 Bula be hubuk'edilnik, 'ink'ez buch'a nanja.

Dune soode'a 'int'ah

16 'Aw 'et 'ilhunuh dune Sizi yughu ninya 'ink'ez
yoodulhkut “Dune hoodulh’'eh unzoo, nts'e
na'a hoonzoo k'una'a 'utest'ilh 'ilhuz khutenalh
whuch'a ootélhdoh?” 17 "Et Sizi ndi yulhni,

“Et di ka nuszoo sudml? 'Aw 'ilhunuh unzoo
hoolah. Yak'usda 'aw 'en zeh unzoo ho' 'int'ah. 'Et
whunts'ih 'ilhuz be hukhutenalh hukwa' ninzun
t'eh, ndai Yak'usda khunek dune tl'aida'ai, 'i
buk'une' ‘inten da.” 18 'Et ndi yulhni, “Et K'us

ndai ho' dini?” ‘'Ink'ez Sizi ndi yulhni, “Dune

sOolhghelh gunih! Ts'ekoo bulh tinta' 'ont'en gunih!
'Undunont'ih gunih! 'Uyoon ba honts'it gunih!
19 Nye'aba 'ink'ez nye'ama bulh hubuddlhti! Nts'e
na'a nyunch'oh k'enaindutsi, whuz na'a zeh
nyulh dune buk'eontsi'!” 20 'Et ndun chilh ndi
yulhni, “Nusol da whuts'un, ndi ts'iyawh buk'une'
zust'en. Nts'e na'a 'o 'un datést'ilh?” 21 Sizi ndi
yulhni, “Lhadulya ‘'utant'ilh hukwa' ninzun
t'eh, ndai 'int'i, 'i ts'iyawh be 'Onket, 'ink'ez tel'en
butaininle. 'Et sih nduk yak'uz ndai 'ilhuwenla,

1 'et mba telalh. 'Ink'ez 'anih se'ut'en k'ah tune’
Ont'en ka sunanyalh.” 22 'Et ndun chilh ndi khunek

yudants'o hoh tube budzi nduda hoh yuch'a nanja.
Tube soode'a 'int'ah 'et huwa.

Dune 'uhuhooleh ghait'ah, 'et whunts'ih Yakusda
ba huwa chahoolnah ho' hoont'ah

23 'Et Sizi yugha hoodul'eh ndo bulhni, “Ndi 'i
be soo ts'ah'un na'a "in whudusni, yak'uz ts'ih,
nts'e hubudayi cho unli, tube howa whulna hoh
dune soode'a 'et whuz teyalh. 24 Doo chah
zeh 'un whudusni, ndi khunai ncha, 'i camel
hiyulhni, 'i buba howa whulna hoh ughabatsoh
bula tah bukoni'a hukwa téyalh. 'Et whunts'ih
'o0 nus howa whulna hoh dune soo de'a, 'en
Yak'usda hubudayi cho unli whuz dateyalh.”
25 'Et yugha hoodul'eh, 'en hidants'o hoh buba
hooncha 'ink'ez 'et nduhutni, “Ndan zeh dutejih
ho' 'udini?” 26 Sizi hubunilh'en 'ink'ez ndo bulhni,
“Dune, 'aw ndet 'uhuhooleh ghait'ah, 'et whunts'ih

Yak'usda ba huwa chahoolnah ho' hoont'ah.”
27 'Et Peter yatelhtuk hoh Sizi njan ndi yulhni,

“Whunilh'en, ndai ts'ut'i, 'i ts'iyawh bulazdetnik,
'ink'ez nye 'ut'en k'ah ts'th ts'oot'en ka nyuts'un

ts'utezdel. 'Et huwa ndai negha ninkat?” 28 'Et Sizi
ndo bulhni, “Ts'ah'un na'a "in whudusni, nts'oh
whuye whudezulh ts'iyaintsuk k'an, 'i natedleh,
‘et wheghah whudezulh hoh yinkak dune ye',
yuk'usda cho dezti, 'i yuk'etl'adutedalh. 'Et nuh-
wheni suntehdel inle, nuhwheni chah lanezi 'o
'at nankoh kw'uts'uzda, 'i dune huba nahuteyeh
ka, 'et dutelhuts'ilh. 'Et Israel buts'u hainde,
'en lanezi 'o 'at nanah (12) lhendoh dédowh, 'en
huba nahutehyeh. 29 'Ink'ez ndan bukoo huwu
tezya, k'us dulhutsinkah, k'us dulhtuskah, k'us
bu'aba 'ink'ez be'ama, k'us bu'at, k'us buzkehkah,
k'us dukeyah chah, njan si soozi bugha huwu
tezya t'eh, 'en lanezi lanezi (100) 'et 'uwhuneltsuk
butl'anaootedikulh. 'Ink'ez 'ilhuz be ts'ukhuna,
‘et chah hubugha dotelts'ulh. 30 'Et whunts'ih
Ihanah 'udechoo 'uhint'ah, 'en 'udek'elh'az nahut-
edleh. 'Ink'ez lhanah 'udek'elh'az hinli, 'en 'udet-
sah nahutedleh.”
20

Khunek be nawhutnuk, 't be whuts'odul'eh,
Yak'usda nts'e na'a be nek'une' whul'en
1 “Yak'uz ts'e Yak'usda hubudayi cho, 'en

ts'iyawh k'une' whul'en, 'et ndez na'a njan
nduhoont'ah, 'ilhunuh dune 'en ndi yun k'ut
yun ut'i. 'Et mai too chun haniyeh k'et, 'et huba

'utet'ilh ka' ninzun. Bundada 'uda 'et dune telh'alh
ka whuz whinya. 2'Et ndunnah hubalh'a 'ilhuk'i

sooneya chaditi 'i dzin nduhoolyez hoh hik'elha
utet'ilh, huhoost'et. 'Et huwa mai too chun
haniyeh k'ez whebalh'a. 3 'Et hukw'elh'az 9:00
bat'en, ts'uyl be '6oket daninya dune bunilh'en,
'ants'th hoh nahudelhtiya. 4 'Et njan ndo bulhni,

‘Nuhwheni chah whuz mai too chun haniyeh
ts'ith ahdulh. 'Ink'ez nts'e na'a sooneya ts'ah'un
'iInt'ah, '1 nuhwhuba k'elha telhsilh.’ 'Ink'ez

whuz whehdndel. 5 'Et doo chah hukw'elh'az
dzetniz bat'en k'us 3:00 bat'en chah whuz whinya.

'Et whuz na'a zeh 'uja. 6 Doo chah hulhgha
ts'ith bat'en whuz whinya 'ink'ez 'uyoon chah
'ants'th hoh nadelhuya hubunilh'en. 'En chah
ndo bulhni, “Et di ka dzin nduwhulyez 'ants'ih
hoh nudelhuya?” 7 “Et 'aw dune nechalh'ah,
‘et huwa 'uts'int'ah,” hiyulhni. 'Et ndo bulhni,
‘Nuhwheni chah whuz mai too chun haniyeh ts'ih
ahdulh. 'Ink'ez nts'e na'a sooneya ts'ah'un 'int'ah,
'i nuhwhuba k'elha télhsilh.” 8 'Aw 'et hulhgha
ts'ih dune 'ustl'e’ hut'ih ndun mai too chun 'ut'i,
‘en bughunli 'anih yudani 'ink'ez ndi yulhni,
“Uhut'en ts'iyawh whusabinle, 'ink'ez huba k'elha
hoolhtsi. 'Et ndun 'udek'elh'az whe'dit'en, 'en choo
huba k'elha holhtsi” 9 Ndunnah hulhgha ts'ih

bat'en ul'a whusahandel 'ilhunah hinli 'ilhuk'i
sooneya chaditi, i buba k'elha yulhtsi. 10 'Et
ndunnah 'udechoo ul'a, 'en chah whusahandel.
'O nus lhai duba Kk'elha tele huninzun. 'Et
whunts'ith whuz na'a zeh 'ilhunah hinli 'ilhuk'i
sooneya chaditi, 'i buba k'elha yulhtsi. 11 'En

ts'iyawh buba 'uk'elha whuzdli hukw'elh'az,
'et ndun yun ut'i hich'a yawhenilhtuk. 12 'Et
‘uhiyulhni, ‘Ndunnah 'udek'ah whedobalh'a, 'en

'ilhoh sadzi hukw'e' hoonist'ah zeh 'uhet'en,
'Ink'ez wheni dzin nduhoolyez hoh sa ulhtus, 'i

niz 'uts'et'en. 'Et whunts'ih 'en nelhulhtgha zeh
buba 'uk'elha whuzilhtsi.” 13 'Et ndun yun ut'i 'et
ndo bulhni, ‘Sulh dunekah 'aw hoonliyaz tink'us
na'a cha'unwhuslil. 'Et ts'iyawh nuhwhuba soo'

hoont'ah 'ilhuk'i sooneya chaditi, 1 mba k'elha

silhsi. 14 'Aw 'et ndai nuhwhe'ildzun ulhchoot
'ink'ez nahdulh. 'Et ndunnah 'udek'elh'az
hubalh'a, 'en nuhwheni nuhk'una'a zeh ‘et
'uneltsuk 'i zeh buba k'elha tesilh 'et hukwa'
nuszun. 15 'Alha ilah ih ndai ust'i, 'i nts'e na'a
hukwa' nuszun tune' "alh'en? Nuszoo 'et huwa
ih sugha 'aoonilh ahli?” hubulhni.” 16 'Et 'awhuz

Sizi njan howu yalhtuk ndo bulhni, “Ndunnah
'udek'ah hinli, 'en 'udechoo nahutedleh. 'Ink'ez
ndunnah 'udechoo hinlj, 'en 'udek'ah nahutedleh.
'Et huwa Yak'usda lhanah 'anih dani, 'et whunts'ih
ntsoolyaz zeh 'utahadobanla.”

Sizi datetsah 'ink'ez dinadutedalh ‘et whulh tat
huwi yatelhtuk

17 'Aw ‘et Sizi Jerusalem ts'ih tezya. 'Ink'ez
ndunnah lanezi 'o 'at nanah ndunnah yugha
hoodul'eh, 'en 'udun nibuninla 'ink'ez ndo blhni,
18 “Soo zulhts'ai, Jerusalem ts'iztedulh 'ink'ez
yinkak dune ye', 'en ndunnah nawhulnuk moodih,
'ink'ez Moses be' dustl'us 'uk'ununausduguz
chah, 'aw 'et butl'ahitelhtelh, datetsah ka hiba
nahuteyeh. 19 'Ink'ez 'udun yun k'ut whut'en
butl'ahitelhtelh. 'En highu tedloh, hiyootelhtsus,
'ink'ez 'et lhdulalhgus Kk'ehitelhtelh. 'Ink'ez
hukw'elh'az whulh tat dzin dinadutédalh.”

James 'ink'ez John hube'ama, 'en hoonli hukwa
Sizi yoodulhkut

20 'Aw 'et Zebedee buzkeh hube'ama, 'et Sizi
hits'un tezdel hiyoodutelhkut ka. Hube'ama
yubut nachaniti. 21 'Et Sizi ndi yulhni, “Ndet sts'o
hukwa' ninzun?” 'Et ts'eke "utni, “Nts'e hubudayi
cho inli, ndunnah nanah suzkeh, 'en 'ilhunuh

nalhnih ts'ih tedalh 'ink'ez 'ilhunuh intl'as ts'ih
tedalh, sugha Goni'ai.” 22'Et Sizi njan ndutni, “Ndet

hukwa' hoodulhkut 'aw t'eoonuzahzun. Ndi lubot
'aw 'et be' tesnilh, 'i nuhwheni chah be' tehnilh
nahzun ih? 'Ink'ez ndai dune be too be 'ul'en,
'i be 'usotelilh. Nuhwheni chah whuz na'a zeh
ih too be' tehnilh?” 'Et ndi hiyulhni, “A, ‘et
sih nduts'déoneh!” 23 'Et ndo bulhni, “'Alha su-
lubot be' tehnilh, 'ink'ez be too be' lhuya, 'i too
be' tehnilh. 'Et 'aw doosni ghait'ah ndan nal-

hnih ts'ih sts'un tedalh 'ink'ez ndan intl'as ts'ih
sts'un tedalh. Ndunnah se'aBa huba lhadodinla,

'aw 'en zeh buba' hoont'ah.” 24 'Et 'onghunnah
lanezi hidants'o hoh, 'aw 'et ndunnah nanah lhul-
hutsinkah huba dzuh 'uhudeja. 25'Et Sizi ndun-
nah ts'iyawh 'anih hubudani 'ink'ez ndo bulhni,
“Nuhwheni t'eoonahzun ndunnah ‘udun yun k'ut
whut'en bumoodih, 'en dune k'une' buhul'en.
'Ink'ez ndunnah ncha, 'en ndunnah bumoodih
huba hubugha ndoh 'uhint'ah. 'Et whuz na'a hube

‘'ut'en k'ah hooni. 26 'Et whunts'ih nuhwheni nuh-
tah whuz na'a 'uteht'ilh ndohzin gunih. 'Et ndan

nuhtah ncha tele hukwa' ninzun, 'en nuhwhuba
nedt'en wule. 27 'Et ndan nuhtah 'udechoo tele
hukwa' ninzun, 'en nuhwhe'ulhna wule. 28 Whuz
na'a yinkak dune ye', 'aw ba ne'whutet'en hukwa
whusdachaiyal. 'Et dune buba ne'ut'en tele 'ink'ez
buba datetsah, 'et whuz na'a lhanah naootekulh,
‘et hukwa whusainya.”

Nanah chawhés'en, 'en honilh'en nasdli

29 'Aw 'et hukw'elh'az Jericho keyah whuch'a
nahusdel hoh lhanah dune hiyuntezdel. 30 Nanah
chawhés'en ti whuzih huzke. 'Et Sizi wheghah
uyalh hoh hiduzts'ai. Soo tube cho hits'uh

hahuyih, “Moodihti, David buts'u hainzut,
negha te'nonzeh!” 31 'Et 'ilhunahuwésdel, 'en

“T'eduzahnih!”  hubuhutni. = 'Et whunts'ih ‘o
nus 'uhutni, “Moodihti, David buts'u hainzut,

negha te'nonzeh!” 32 'Et Sizi bughah nininya
'ink'ez ndo bulhni, “Dez ah'us. Ndet nuhwhuba
'uwhutesdlilh hukwa' nahzun?” 33 “NeMoodihti
nena be ts'onolh'en hukwa' uzninzun,” hiyulhni.

34 'Ink'ez Sizi hubugha te'nanzin hoh bula be
hubuna yut'agheznai. 'Et 'ahoh honilh'en suli.
'‘Aw 'et hiyuntez'az.

21

Lhanah huhoost'et hoh Sizi keyah Jerusalem
ninya

1 'Aw ‘et Jerusalem wheghah hedulh keyah
whuyaz Bethphage huwhutni, 'et whuz hunin-
del. 'T dzulh yenun, Olive huwhutni. 'Et Sizi
nanah yugha hoodul'eh, 'en dutsuh whébalh'a, 2 'et
ndo bulhni, “Njan keyah whuyaz nuhgha nch'az
whuz ah'us. 'Et whuz lhgha dah'az t'eh, 'et 'ahoh
yeztliyaz, donkey hiyulhni, buyaz bulh whe-
hudint'uk, 'et whunoolh'en. Sk'unaoobudooh'uk
'ink'ez dez sts'un naoobutoohlooh. 3 'Et dune
nuhoodulhkut, ‘Di ka 'ulh'en? nuhuwhtni t'eh,
‘NeMoodihti yuka' ninzun,” dodohtni. 'Et 'ahoh
sts'un bula ddohtnih.” 4'Et whuz na'a ndi ts'iyawh
tune' whust'en, 'i be nus hon'en daja ni, 'et ndulh-
cho 'et duhooja. 'Et njan ndutni,
5> “Zion bukeyah whuti whut'en,

whunulh'en! Nuhhubudayi cho te'dudil'en
hoh nuhts'u teyalh.

Donkey buyaz, 'en yuk'usda.



Matthew 21:6 Ixxxiii Matthew 21:13

'En be nuhts'u teyalh.”

6 'Et ndez na'a njan duhooja, Sizi yugha
hoodul'eh whuz wheha'az, 'ink'ez Sizi daja
hubulhni, hoh tunehust'en. 7 'Et whuz na'a
Donkey buyaz bulh hits'u hinilhti.  Dunaih
hik'ehiyinla'ink'ez 'on dus de Sizi hik'etl'ahidilhda.
8 Lhanah dune dunaih ti hiba néhiyuzbus nts'oh
lhuteyalh. 'Ink'ez 'onghunnah, 'en chah 'ul

nanehidutselh 'ink'ez ti hiba nehidenla. 9 'Aw 'et
'ilhunahuwésdel bulunah butsuh 'ink'ez bulunah
buk'ah ts'ih hedulh 'ink'ez tube cho hahuyih ho'

hutni,

“David buts'u hainzut ba ts'odélhti!
NeMoodihti boozi be whuz de uyalh.

'En degha nus hoonzoo bugha whults'ut.
'Et soo deghan doh hidélhti!” hutni.

10'Aw ‘et Sizi keyah Jerusalem whuz ninya, 'et
keyah whut'en khunahuntesdel hoh 'ulhddutni,

“Ndan dune ho' 'int'ah?” 11 'Et 'ilhunahuwésdel
hubuhttni, “Ndun 'en Sizi nus whunilh'en, 'en
'int'ah. Keyah Nazareth yun k'ut Galilee whuz'ai,

whuz de hainya 'int'ah.”

Ndunnah luglez whucho ‘ooket 'ink'ez 'e'ooket,
‘en ts'tyawh Sizi tinaoobunenyoot

12 'Aw 'et Jerusalem hubuluglez whucho
whuna'neztl'oo daninya 'et ndunnah 'ooket 'ink'ez
'e'Ooket, 'en ts'iyawh tenabunenyoot. Sooneya
lhk'enaduleh bukw'uzdai 'i chah ts'iyawh buch'a
yuntez'ai. Ndunnah dut'aiyaz, dove hiyulhni, be
'Ooket, 'en bukw'usuda 'i chah buch'a yuntez'ai.
13 'Et ndo bulhni, “Uk'e'eduguz hoh njan ndutni,
‘Njan sukoo tenadudli ba koo dahni,’ 'et whunts'ih
‘et chah njan ndutni, “Undunut'ih, 'en bukoo

whuzulhtsi” ” 14 'Et luglez whucho 'et chawhés'en
'ink'ez bukechun nduda, 'en highu nindel, 'et soo

na’balh'en. 15 Ndunnah nawhulnuk bumoodih
'ink'ez Moses be' dustl'us 'uk'ununa'usduguz, 'en

njan huwa 'ét'en tune' 'ust'en hinalh'en. 'Ink'ez
'uskeh 'en chah luglez whucho sulyahalhtuk
‘et njan nduhutni, “David buts'u hainzut buba
ts'odélhti!” 'Et njan ts'iyawh honalh'en hoh hukwa
hanilch'e. 16 'Ink'ez Sizi 'et ndi hiyulhni, “Ndi daja
hutni huboozélhts'ai ih?” 'Et ndo bulhni, “A, 'ink'ez
dahuja 'aw hukw'uyachasulhtuk hoh ih dahni?
Ndez na'a 'uk'e'wheduguz 'et njan ndutni,
“Uskeh 'ink'ez 'uskehyaz chah,

'en bughunek 'i be' hutni, ts'ah'un na'a suba

hodilhti hubulhtsi.’ ”
17"Et ndunnah 'aw 'et buch'a nanja 'ink'ez keyah

whuti huwu whendja. 'Ink'ez keyah whuyaz
Bethany ts'un ninya 'et usda.

Ndi duchun mai buts'u haniyeh, 'i Sizi yek'éhanya
18 'Et 'om bun 'uda 'et keyah whuti whutsu
hédulh hoh khunyaz buye'élts'ul. 19 'Et ti whuzih
khunyaz ndi mai chun, fig hiyulhni, yutelh'en. 'Et
i yuts'un lhgha dinya hoh 'et 'aw bumai bughoh
hoolah. 'Ut'an zeh bugha hoonli hoh ndi yulhni,
“Et 'aw 'ilhuz nyumai hootélah.” Ni ibulh ndi
duchun "'uyulhni, 'i dezgi.

Ndi duchun, fig hiyulhni, i be whuts'odutel'eh
20 Ndunnah yugha hoodul'eh hiya'en hoh tube
huba hooncha. 'Et 'uhutni, “Nyoo mai chun, fig
hiyulhni, daja hoh 'uja khunyaz dezgi?” 21'Et Sizi
ndo bulhni, “’Alha 'un whudusi, bé 'alha’ hoont'ah,
'1 aht'i, 'ink'ez 'aw nuhwhuba nawh cha'whutést'il

t'eh, 'et ndi mai chun khunsih doogi. 'Aw ‘et
zeh ilah, njan dzulhyaz, ‘Didilhts'i 'ink'ez bun
k'ut whucho ts'ih tailhts'i, 'i dahtni t'eh, 'et whuz
na'a 'et ndoh whutenilh. 22 'Et ndai buka' dahni
tenadudli be, nuhwhuba 'alha' hoont'ah t'eh, 'i

ts'iyawh nuhgha tékulh.”

Sizindanbughadune ghandoh 'int'ah, 'et hukwa
hiyoodulhkut

23 'Aw ‘et luglez whucho daninya 'et hudélhts'i
wheoobudunilh'i. 'Et nawhulnuk degha nus
dézti 'ink'ez dune netsuh whudelhdzulh chah,
'‘en highu nindel 'ink'ez 'uhiyulhni, “Nedini
ndan bugha dune gha ndoh 'unint'ah njan
dint'en. K'us ndan ntl'ahd'ai dune gha ndoh
'unint'ah?” 24 'Et Sizi ndo bulhni, “Si chah 'ilhun
hukwa nuhoodutelhkut. 'Et ndusudahni t'eh,
‘et nuhwhudutesnilh ndan bugha dune gha
ndoh ‘'ust'ah. 25 Nts'e na'a John dune too be
"ulh'en? Ndan yutl'aho'ai dune too be telilh huba?
Yak'uz ts'ih tulih hawheélts'ut, k'us dune tulih ts'ih
hawhélts'ut?”  Dich'oh lhtah howu yahalhtuk
'ink'ez 'uhutni, “’Et yak'uz ts'th hawhélts'ut ts'utni
t'eh, 'et neundudoni, “Et di ka John nuhwhuba
'alha' cha'dusnih?’ 26 'Et whunts'ih, ‘Dune ts'ih
hawhélts'ut whutéla 'uhoont'ah,” ts'utni t'eh, 'aw
uzdooni ghait'ah, dune hububéznuljut, ts'iyanah
John 'en nus whunilh'en 'int'ah huninzun ‘et
huwa.” 27 'Et Sizi ndi hiyulhni, “Aw nts'ez de
hawhélts'ut nt'ets'onizun.” 'Ink'ez Sizi ndo bulhni,
“Ndan be dune bugha ndoh 'ust'ah ndi njan
nduwhulh'en, 'et si chah 'aw ndun whuddosni
ghait'ah.”

~ Ndunnah nanah ndet be'abd huba hukwa'
ninzun, k'us nts'oh tune'hut'en

28 “Njan hubugha daja nahzun? 'TThunuh dune
nanah buye'. 'En 'udechoo yughu ninya 'ink'ez
ndi yulhni, ‘Suye' mai too chun haniyeh ts'ih
whuz inyalh 'ink'ez suba 'int'en.” 29 'Et yuch'a
tsi'desnih.  'Et whunts'ih hukw'elh'az ndunat'e
'ink'ez whuz whinya. 30 'Et bulh nat buye',
'en chah yughu ninya 'ink'ez ndi yulhni. ‘A,
whuz toosya 'ink'ez 'oost'en!” ni. 'Et whunts'ih
'‘aw whuz chatiyal.” 31 'Et Sizi 'utni, “Ndunnah
nanah k'us ndan ndet be'aba huba hukwa' ninzun
hoh teh hukw'une' hust'en?” “Et 'udechoo, 'en
zeh,” hutni. 'Et Sizi ndo bulhni, “Ts'ah'un "in
whudusni, ndunnah sooneya nalhdzooh 'ink'ez
ts'ekoo 'ul'en chah, nts'e Yak'usda hubudayi cho
unli, whuz nuhtsuh hutedulh. 32 Soo whunulh'en,
be ts'ah'un 'uhoont'ah, 'i be John dune too be
‘ulh'en nuhts'uh whusainya, 'ink'ez 'aw nuh-
whuba 'alha’ cha'hoot'ah. 'Et whunts'ih sooneya
nalhdzooh 'ink'ez ts'ekoo "ul'en, 'en ts'iyawh huba

'alha' hoont'ah. 'Et nuhwheni whunulh'en ‘et
whunts'ih 'aw nuwhenik'ah nacha'ahlil, 'ink'ez 'aw
nuhwhuba 'alha' cha'’hoot'ah.”

Mai haniyeh k'et whulh'ai, 'en bugha whtits'odul'eh
33 “Njan ‘'uyoo be nawhutnuk, 'i be

nuhwhudutésnilh.  Sih soozoélhts'al  'TlThunuh
bukoo whumoodih, 'en haniyeh k'et 'uhoonla,

'ink'ez mai too mai too chun 'ananla. 'Ink'ez
whunaneztl'oo. 'Et tsak'et hahdnkai mai too
'utahahulhtsus, 'et chah nedoni'ai. 'Ink'ez buk'ut
yutest'en, 'i chah wheni 'uhinla. 'En njan haniyeh
k'et ndunnah ha' nulhyeh butl'ahd'ai, 'ink'ez
nilhdza keyah ts'ih whinya. 34 'Aw ‘et 'oonuje

neooninzut hoh bukoo whumoodih 'en 'ulhna, 'en
whuz whebalh'a 'ink'ez ndun 'uhut'en, 'en buts'un
mai hitelhchulh ka. 35'Et ndunnah ha' nulhyeh,

‘en bukoo whumoodih 'en 'ulhna hubilhchoot.
'Ink'ez 'ilhunuh soo yayalhchus. 'Tlhunuh chah

hizelhghi. 'Tlhunuh chah tse be yahiyalh'uz.
36 'Et doo chah zeh 'onghunnah 'ulhna 'o nus

'uhuneltsuk whuz whebalh'a. 'En chah whuz
na'a zeh 'et ndo buhinla. 37 'Et 'udek'elh'az bukoo
whumoodih buye' whuz buts'a wheyalh'a. “En

tulih hiddolhti, ni. 38 'Et whunts'ih ndunnah
bughu whulh'ai hitelh'en hoh ‘et 'ulhddutni,
‘Ndun 'en nyoo haniyeh Kk'et bube'ildzun, 'en
buye' 'ut'en. Ts'uzoolhghelh! 'Et t'eh ndet buts'i
telts'ulh, ts'iyawh ‘et nduhodolcho ts'ohodlhchoot!
39'Et hiyilhchoot 'ink'ez njan haniyeh k'et tinahinino
'ink'ez hizelhghi. 40 'Et huwa 'et njan mai too
chun haniyeh, 'en bube'ildzun, 'en whusateyalh.
Whusainya t'eh, 'et dabdoleh simba?” 41 'Et
ndi hiyulhni, “Et ndunnah untsi’, 'en hooncha
hukw'un'a hoolah hubutelhtsilh ‘'ink'ez njan
haniyeh k'et 'uyoon ha' untelhyeh bugho télh'alh.
'Et whuz na'a niwhuzuk totsuk ndi mai higha'
hitelelh.” 42 'Et Sizi ndo bulhni, “Aw ih hukw'e
yachazulhtuk Yak'usda bughunek daja ni inle da?
'Et ndez k'e'eduguz,

‘Ndunnah 'en ndi tse be koo 'uwhulh'en 'i "in
hidutelh'us,

'1ba koo buk'uwhuz'ai huba soo degha nus tse
'int'ah, 'i suli.
'Et Moodihti whuz na'a 'uhoonla.

'Ink'ez nuwheni tube neba hooncha ho'
hoont'ah,’ ni.

43 'Et huwa nuhwhudusni, nts'e Yak'usda hubu-
dayi cho unlj, 'et ts'iyawh nuhghu nahootélchulh
'ink'ez 'uyoon hudedowh butl'adote'alh. 'En "ut'en
unzoo, 'i buts'u hadokat. 44 'Ink'ez ndunnah ndi
tse hik'elts'ut, 'en ts'iyawh yahidutélhkulh. 'Ink'ez
ndunnah ndi tse buk'édilts'ut, 'en ts'iyawh hoolah
hutele.” 45 'Et ndunnah Lizwif ndawhulnuk bu-
moodih 'ink'ez Pharisee chah, 'en ndi khunek be
nawhutnuk, 'i whulh "Ghudants'o hoh t'ehonanzin
Sizi 'en didut bughu yalhtuk. 46 Nts'e na'a simba

Sizi hitelhchulh 'et hukwa' hut'en. 'Et whunts'ih
dune yé hunuljut. 'En Sizi 'en nus whunilh'en

'int'ah huninzun 'et huwa.

22

Yak'uz k'une' whul'en, 'et hubudayi cho buye'’
bu'at whutele, 'et ndult'ah
1'Et doo chah zeh Sizi be nawhutnuk, 'i be
whuts'odul'eh, 'i be hubulh yalhtuk ‘et ndo
bulhni, 2 “'Et yak'uz k'une' whul'en, ndez na'a njan
doohoont'ah, 'ilhunuh hubudayi cho buye' bu'at
whutele, 'en huba lhadutenilh. 3 'Ink'ez ndunnah
bughu nuseya, de'ulhna buts'u whebaoolh'a, 'anih
hubadooni ka, 'et whunts'ih buch'a tséhudesnih.
4 'Et doo chah zeh 'uyoon chah de'ulhna whuz
whedolh'a. Ndunnah bughu nusja suba budoohni,
“Aw ‘et ts'uyi, '1 lhadint'ah. Njan musdus ts'iyawh
ndai nilhuk'a, 'i ts'iyawh suba nahiyanghan dune
yute'alh whuba. Ts'iyai '1 lhadint'ah. 'Aw ‘et
ndunnah lhghusduke hubulh na'uztet'alh. Soo

'a dezdhdulh! suba hubudgohni’ 5 'Et whunts'ih
ndunnah bughu nusja huba 'ants'th 'uhoont'ah.

Ts'iyawh lhents'un whehandel. Bulunah chah
ha' hunulhyeh ts'ih whenahedel. 'Et bulunah

chah hube 'ut'en k'ah whuz'ai ts'th whendahedel.
6 Bulunah hubudayi cho be 'ulhna hubihilhchoot

'ink'ez dzuh ne'buhalh’en 'ink'ez hubuhanghan.
7 'Et hubudayi cho whulh udants'o hoh tube
hunilch'e. Ndunnah nehughan hubit'i ts'iyawh
whuz whebalh'a. Ndunnah be 'ulhna inghan,
‘en ts'iyawh hoolah hubulhtsi 'ink'ez bukeyah
ts'iyawh hoddlhk'un. & 'Et hukw'elh'az 'uyoon
chah be 'ulhna, 'en ndo bulhni, “Aw 'et na'tet'alh
lhaoodint'ah, 'et whunts'th bughu nusja, 'aw

huba soo chahildzooh.” 9 'Et huwa 'aw 'et ti
ts'th ahdulh. 'Ants'ih lhanah cho nahla t'eh, 'en

ts'iyawh bughu néhdelh. 10'Et ndun be 'ulhna ti
ts'ih whehandel. Ndan nabuhinla, ntsi' 'ink'ez
unzoo tubulh 'ilho ts'iyawh whusdbahanla. 'Aw

‘et na’hutet'alh bukoo whudezbun. 1 'Aw ‘et
hubudayi cho buts'un daninya bughu nusja

hubuntelh'ilh ka. 'Et 'ilhunuh dune 'en 'aw naih
dune lhghu delhts'i whunaih be dune chailah

hoh yutelh'en. 12'Et ndi yulhni, ‘Sulh dune 'aw
dune lhghu delhts'i whunaih be dune chainlah.
'Ink'ez nts'e na'a daninya? 'Et ndun dune 'aw
whé 'uyoodoni hoolel. 13'Et hubudayi cho duba
ne'ut'en ndo bulhni, ‘Ndun dune ulhchoot 'ink'ez
ulhghel. 'Ink'ez 'az tsaholhgus yuh ts'ih tahneh!
'Et whuz tetso 'ink'ez dughoo lheidutelhk'us.
14 Njan 'et ndutni hoh 'utni, lhanah ghu nusja
‘et whunts'ih bulunah zeh 'utahalya.”

Yun k'elha huhoolh'i hukwa' hoodulhkut
15 'Aw 'et ndunnah Pharisee 'udun nehunindel
'ink'ez howu yahalhtuk, nts'e na'a Sizi ye yalh-
tuk, 'i be hitelhzah hukwa' hut'en. 16 'Et Phar-
isee hubugha hoodul'eh 'ink'ez Herod dédowh

chah, 'en Sizi ts'un wheoobuhalh'a. 'Et ndi
hiyulhni, “Dune hoodulh'eh t'ets'oninzun nyun
ts'ah'un dune 'int'ah 'ink'ez khunek 'alha’ 'int'ah,
'i be Yak'usda k'una'a dune hodilh'eh. Ts'iyannah
mba lhgha 'int'ah. Nts'e na'a dune dahut'en 'et
whunts'ih mba 'ants'ih 'uhoont'ah. 17 'Et huwa
nedini, ndi yun hik'elha hiyilh'i, i 'et ts'ah'un tulih
'uhoont'ah hoh hubudayi cho Caeser 'en tulih
buba k'elha ts'uyoolhtselh, k'us 'awundooh tulih?
Daja ninzun?” 18 'Et Sizi t'eooninzun nts'e na'a
hoontsi' k'ah ts'ih 'uhoont'ah, 'et huwa ndo bulhni,
“Et di kah soolhdzih? Nuhwheni ts'iyawh duba
nahdudzoo aht'ah! 19De' nyoo sooneya sunalh ts'et
nah'a!” 'Tlhuk'i sooneya chaditi, 'i hitl'ahina'ai.
20 'Et ndo bulhni, “Ndan bunen 'ink'ez boozi chah
buk'e'eduguz?” 21 “Hubudayi cho Caesar,” hiyul-
hni. 'Et ndo bulhni, “’Et huwa ndai hubudayi cho
Caeser bube'ildzun, 'i butl'andyahle. 'Ink'ez ndai
Yak'usda bube'ildzun, 'i Yak'usda butl'anayahle.”
22'Et hidants'o hoh ts'iyawh huba hooncha 'ink'ez
hich'a nandel.

Nat ts'ukhitnaih hukwa Sizi hiyoodulhkut

23 'Et dzin zeh ndunnah Sadducee, 'en highu

nindel. =~ 'En ‘'uhutni_datszsai 'ink'ez 'aw
nats'ukhdotnah ghait'ah. 24'Et ndi hiyulhni, “Dune

hoodulh'eh Moses ndez na'a njan ndutni, ‘et

dune 'aw buzkeh hoolah hoh dazsai 'ink'ez bu'at
zeh khuna t'eh, 'et bulhutsin 'en yughu naooda

huba' hoont'ah. 'Et ndun bulhutsin 'en dughe
yughu nasda t'eh, 'en ts'un dulhutsin ba buzkeh

whutele. 25 'Et netah skwunlai 'o 'at nanah
lhulhutsinka, 'en 'udetsah whudelhdzulh, 'en
'at ut'i. 'Ink'ez 'aw buzkeh hoolah hoh dazsai.

'En bu'at dulhutsin ba nayoosdzi. 26 Whulh
nanah whuz na'a zeh dazsai. 'Et whulh tat, 'en
chah whuz na'a zeh 'uja. 'Et nduwhulyez hoh
skwunlai 'o 'at nanah ts'iyawh yahadla. 27 'Et

'udek'elh'az ndun ts'eke 'en chah dazsai. 28 'Et
huwa nedini 'ilhudzin whusawhutelts'ulh hoh
ts'iyannah dinadutédulh, 'et t'eh ndun ts'eke ndan

bu'at tele? 'Et whunulh'en skwunlai 'o 'at nanah
ts'iyawh hubughinda.” 29 'Et Sizi ndo bulhni,

“Nuhwhenich'oh na'dunaht'ah! 'Aw Yak'usda
bughunek nt'enuzahzun. Ye ulhtus, 'i chah 'aw

nt'enuzahzun. 30 'Et ndet dzin dune dinadidel
t'eh, 'aw lhghu chahudutelhts'il 'et huwa. Dune

dinadidel, 'en Yak'usda bulizas k'una'a 'uhutet'ilh
ho' hoont'ah. 31 'Et daja sudahni yaidla tah
dinadutédalh hubugha, Yak'usda daja ni, 'aw
ih hukw'u yachazulhtuk? Njan ndutni, 32 ‘Si
Abraham, Isaac, 'ink'ez Jacob, hubuYak'usda
'ust'ah.” 'Aw yaidla hubuYak'usda ilah 'int'ah.

Hukhuna 'en hubuYak'usda nusli unli 'et huwa.”
33 'Et 'ilhunahuwésdel 'en dahoont'ah hubugha

hubudani tube huba hooncha.

'Tlhuk'i khunek degha nus dezti, 'i netl'aida'ai

34 'Et Pharisee whulh 'dhudants'o nts'e na'a Sizi
ndunnah Sadducee hubudani, 'et hukwa Sad-
ducee 'aw yahutoolhdih ghait'ah hoh hinat 'ilhu-
nahuwésdel. 35'Aw 'et 'ilhunuh hubutah, Moses be'
dustl'us k'ut, daja ni hoh beni hoonli be yalhtuk
unli, 'en Sizi ydolhdzih hoh yoodulhkut, 36 “Dune
hoodilh'eh k'us undai khunek neba yutulhuhezya,
i kK'us degha nus dezti?” 37 'Et Sizi ndi yul-
hni, “ ‘Yak'usda nyuMoodihti ndzi ndulhcho 'i
be, nzul ndulhcho 'i be, nyunut'uk ts'iyawh 'i
be, 'iInk'ez nyeni ts'iyawh 'i be chah, 'et whuz

na'a 'en buk'eoontsi'” 38 Ndi ndai nuhwhuba
yutulhuhezya, 'i 'udechoo 'ink'ez degha nus dezti,

D 'int'ah. 39 'Et bulh nankoh, 'i 'udechoo, 'i
k'una'a 'int'ah, ndez na'a njan ndutni, “Et da-
hoont'ah hukw'una'a nyunch'oh k'enaindutsi’, 'et
whuz na'a zeh 'onghunnah chah buk'eoontsi'’
40 Ndi nankoh khunek nuhtl'adélts'ut, 'i be Moses
be' dustl'us, 'ink'ez nus whunilh'en hube dustl'us
chah, 'i ts'lyawh 'ants'ih koo buk'ut whuz'ai, 'i
li'int'ah.”
Christ ndan unli 'int'ah?

41 'Et 'awhuz ndunnah Pharisee ‘ilhu-
nahuwésdel hoh Sizi huboodulhkut, 42 “Christ
ndan unli 'int'ah nahzun? K'us ndan yuts'u
hainzut simba 'int'ah?” “'En David yuts'u hainzut
'int'ah,” hiyulhni. 43'Et ndo bulhni, “Nts'e na'a
'int'ah David Ndoni be nyun sMoodihti 'int'ah
nyudusni ni 'et ndez na'a njan ndutni,

44 ‘Moodihti 'en sMoodihti ndi yulhni,
nalhnih ts'ih sinda t'eh nch'a detni, 'en buk'ut
nke nadolyis mba hdlhsilh.’

45 'Et whuz na'a David, ‘SMoodihti,” 'uyulhni.
Nts'e na'a simba 'en yuts'u hainzut wule?” 46'Aw
dune yuts'u yatoolhdih hoolah. 'Et ts'iyannah
whehunuljut 'aw 'o 'un hiyoodolhkut ghait'ah.

23

Moses be' dustl'us 'uk'ununa'usduguz 'ink'ez
Pharisee chah, 'en dawhultsi' 'et buts'u whélts'ulh

1 'Aw ‘et Sizi ndunnah ‘ilhunahuwésdel
'en 'ink'ez yugha hoodul'eh chah hubulh

yawhenilhtuk hoh ndutni, 2 “Ndun Moses be'
dustl'us 'uk'ununa'usduguz 'ink'ez Pharisee, 'en

chah 'en dune hodutelh'eh 'et wheni Moses
yuk'usda, 'i k'ut natl'ahudelts'i. 3 'Et ndai khunek

hiye nohwhulh yalhtuk, 'i 'et ts'iyawh wulhchoot

'ink'ez buk'une' 'ooht'en. 'Et whunts'ih khun
hubuk'una'a ne'doht'en gunih. 'Et 'alha daja hutni,

hoh tunucha'hust'en. 4'Et ndez na'a né'hut'en, lhai
cho lhughel tube howa whulna dune neyughe
huba. Dune buwus k'ehiyile. 'Et hedich'oh
hubulasgek lhuk'i whunts'ih nuhighoolhnah
ghait'ah. 5 Ndai 'uhiyulh'en, 'i 'uyoon yunoolh'en
huba 'uhiyulh'en. 'Ink'ez ndi Yak'usda bughunek
zus, Phylacteries hiyulhni, 'o nus ncha hiyilh'i
ts'iyannah hinoolh'en ka. 'Ink'ez ndi nayiduts'uz
'l tenahududli teh nahuyits'uz, 'i chah butsuh
'0 nus 'udelyez nahiyulhtsih. 6 'Et 'uhuté'alh
'ink'ez luglez chah soo k'us hoonzoo 'et zeh

hudutelts ilh hukwa' huninzun. 7 'Ink'ez ndet
ts'uyi, 'i be 'Ooket, 'et ts'iyannah hubodélhti hoh

dahooja hubuhutni, 'et huhdont'i. 'Ink'ez ts'iyawh
'thunah hinli hoh, ‘Rabbi! Nehodulh'eh!” huba

huddoni hukwa' huninzun. 8'Et whunts'ih khun
teh 'uyoon ‘Rabbi,” nuhodooni gunih! 'Aw 'ilhunuh

zeh whenohodulh'eh hoonli 'et huwa, Christ 'en
‘int'ah. 'Et nuhwheni ts'iyawh lhulhutsinkah
ahli. 9 'Et ndi yun k'ut 'ants'ih ndan, “Aba,
hubuddohni gunih. 'Aw 'ilhunuh zeh nuh'aB4 unli
'et huwa, Yak'uz usda, 'en 'int'ah. 10'Ink'ez khun
teh 'uyoon ‘Nemoodihti’ nuhwhuddoni gunih.
'Aw 'ilhunuh zeh nuhMoodihti hoonli 'et huwa,
Christ 'en 'int'ah. 11 Ndunnah nuhtah hincha,

'en_ nuhwhuba ne'hut'en wule. 12 'Ink'ez ndan
dich'oh ncha nadudil'i, 'en deghanyuk tel'en tele.

'Et ndan deghanyuk 'ududildzun, 'en degha ndoh
ncha tele.” 13 'Et nuhwheni Moses be' dustl'us

'uk'ununa'isduguz nuhwheni Pharisee chah,

nuhwheni duba nahdudzoo aht'ah! Dawhultsi'
‘et nuhts'u whélts'ulh. Ndez na'a njan ndaht'en,

nts'e hubudayi cho yak'uz usda, 'et whudati
dune ch'a dana'dehtan. Nuhwhenich'oh whunts'ih
dadohya ghait'ah. 'Ink'ez ndunnah whuz hedulh,
'en chah 'aw dabdohlelh ghait'ah. 14 Nuhwheni
Moses be' dustl'us 'uk'ununa‘isduguz, nuhwheni
Pharisee chah, nuhwheni duba naduhdzoo aht'ah!
Dawhultsi' 'et nuhts'u whélts'ulh! Tsandelh
hubukoo hubugha haoondunaht'ah. 'Et ndi

tenadudli 'i be whuz na'a zeh 'aoonilhka sa cho
tenadahdli. 'Et huwa 'o nus 'uwhulcho nuhwhuba
nahutedeh. 15 Nuhwheni Moses be' dustl'us
'uk'ununa'isduguz, nuhwheni Pharisee chah,

nuhwheni duba naduhdzoo aht'ah! Dawhultsi'
‘et nuhts'u whélts'ulh! Ndi yun k'ut ndulhcho
hoh nahdelh 'ink'ez too k'ut ndulhcho hoh nahke,
'ilhunuh tulih nuhwhenich'oh nuhk'una'a 'int'ah
wulhtsilh. 'Et whuch'a nulhde t'eh, 'et sih ndan nat
‘uwhultsi' hoh nuhghanus kwuncho yuh whuye'
tele. 16 Nuhwheni chawhés'en li'aht'ah, dawhultsi’'

nuhts'u whélts'ulh. Lhe'aht'ah whuzeh'en ‘et
whunts'ih dune ti wheoobuntelhtun hukwa'
aht'en. 'Et ndez na'a dune whubodulh'eh, njan

luglez whucho boozi be dune nahuhezya t'eh,
‘et 'ants'th 'uhoont'ah. 'Et whunts'ih luglez
whucho ‘et gold 'ink'ez silver bulh 'uhoolya, 'et
'l be whuz na'a nahuhezya t'eh, 'et whuz na'a
'uhuhooleh huba' hoont'ah, ddhni. 17 Nuhwheni

whuzdahnik 'ink'ez chaoozéh'en ahli! K'us ndet
degha nus whudezti? Luglez whucho k'us gold

bulh "dhoolya, 'et 'i tulih? 'Et luglez whucho ‘et
degha nus whudezti. 'Et gold bulh 'uhoolya, 'i
‘ants'ih Yak'usda ba 'udun neninkat, 'i 'int'ah.



Matthew 23:18 XCcvV Matthew 23:23

18 Ndi 'i chah dune whubodulh'eh, ndan Yak'usda
bukw'uzdai 'i be hoonliyaz yuts'u nahezya, 'et
‘ants'ih 'uhoont'ah. 'Et whunts'ih ndai 'ants'ih
huwa t'aih, 'i Yak'usda bukw'uzdai k'eyin'ai, 'et 'i
be dune yuts'u nahezya t'eh, 'et nduyooleh huba'

hoont'ah. 'Et whuz na'a dune whubodulh'eh.
19 Nuhwheni whuzahnik 'ink'ez chaoozéh'en
ahli. K'us ndet degha nus whudezti? 'Ants'ih
huwa t'aih, '1 tulih k'us Yak'usda bukw'uzdai
tulih? Ndi Yak'usda bukw'uzdai '1 degha nus
dezti! Ndi 'ants'et huwa t'aih, 'I Yak'usda
bukw'uzdai 'i bugha Yak'usda bube'ildzun suli

'et huwa. 20 'Et huwa ndan Yak'usda bukw'uzdai
1 be hoonliyaz yuts'u nahezya, ndi Yak'usda

bukw'uzdai 'ink'ez buk'uyuzdla, 'i ts'iyawh 'i be
yuts'u nahezya. 21 'Ink'ez ndan luglez whucho
yuts'u nahezya, luglez whucho 'ink'ez Yak'usda
usda, 'et ts'iyawh yuts'u nahezya. 22 'Ink'ez ndan
yak'uz yuts'u nahezya, Yak'usda yuk'usda cho
dezti, i 'ink'ez ndan yuk'usda, 'en be yuts'u
nahezya. 23 Nuhwheni Moses be' dustl'us
'uk'ununa'isduguz, nuhwheni Pharisee chah,

nuhwheni duba nahdzoo aht'ah! Dawhultsi'
‘et nuhts'u whélts'ulh! Ndez na'a njan daht'en,

ndai haniyeh, 'i 'ut'an sooltsun, 'i chah, anise
hiyulhni, 'i chah, 'ink'ez cummin hiyulhni, 'i
chah, 'i bulah zeh, 10%, '1 Yak'usda ghah'aih.
'Et whunts'ih Moses be' dustl'us k'ut degha nus
whudezti, 'et ts'iyawh whuladehtnik. Ndez na'a
ts'ah'un 'uhoont'ah. Njan ndet ts'ah'un na'a
ne'dht'en, ye negha te'untezeh, 'i chah, 'ink'ez
be néba 'alha’ hoont'ah, 'i chah, njan ‘et ts'iyawh
whuladehtnik, 'et whunts'ih whuz na'a ndéht'en
huba' hoont'ah, 'ink'ez 'onghun, 'i chah 'aw



Matthew 23:24 XCVi Matthew 23:30

lhachaduzahle bula doohtnih gunih. 24Lhe'aht'ah
whuzeh'en 'et whunts'ih, dune ti whubuntelhtun
hukwa' aht'en. Lhe'aht'en, ndai ahnai, 'i sts'uz
yé tat'o t'eh, 'i ahguz 'et whunts'ih nuhwheni
ndi khunai cho, camel hiyulhni, 'i telhnoh
li'hoont'ah! 25 Nuhwheni Moses be' dustl'us
‘uk'ununa'dsduguz, nuhwheni Pharisee chah,
nuhwheni duba nahdzoo aht'ah. Dawhultsi' 'et
nuhts'u whélts'ulh! Lusyet 'ink'ez lubot chah yoo
'az ts'ih toonahgus. 'Et whunts'ih bet ts'ih ‘et ndai
'uyoon be, bé whulhts'it, 'i 'ink'ez nts'e na'a hukwa'
nahzun tune' aht'en 'et 'i be nuhlusyet 'ink'ez
nuhlubot teh dezbun. 26 Nuhwheni Pharisee
chawhés'en ahli! Ndi lusyet 'ink'ez lubot bulh
‘udechoo bet ts'ih téonawhahgus 'et t'eh yoo 'az
chah 'aw chaditsun wule. 27 Nuhwheni Moses be'
dustl'us 'uk'ununa'usduguz, Pharisee nuhwheni
chah, duba nahdzoo aht'ah! Dawhultsi'
'et nuhts'u whélts'ulh! '‘Ants'ith ts'un Kk'ut
whuduchun dustl'us 'i li'aht'ah. yoo 'az ts'ih
tube soo 'awhut'en, 'ink'ez bet ts'ith whudutsun
'ink'ez dune ts'un be whudezbun. 28 'Et whuz
na'a zeh dune nalh nuhyust'e yoo 'az ts'ih
ts'ah'un dune hinli ndoonéht'en. 'Et whunts'ih
nuhyuh ts'ih ts'ah'un cha'aht'ah. Ndai duba
nahdzoo 'ink'ez 'uk'Unucha'ust'en, '1 chah, 1 be
whudezbun. 2% Nuhwheni Moses be' dustl'us
'uk'ununa'isduguz, Pharisee nuhwheni chah,
duba nahdzoo aht'ah! Dawhultsi' 'et nuhts'u
wheélts'ulh! Nuhwheni nus whunilh'en, 'en
buba tse bet 'ahudutelhtelh 'uwhulh'en. 'Ink'ez
ts'ah'un 'int'ah, 'en buts'un k'ut hoonzoo whulhtsi.
30 'Ink'ez ndez na'a njan nduddahtni, ‘Hoh da
netsuh whudelhdzulh hubulh ts'ukhuna inle
nducha. Hoh da ts'ukhuna t'eh, 'et nus whunilh'en

hubuhughan da, 'aw bulah ts'oot'en ghait'ah inle.’
31 'Et ndi njan nduddhtni, 'i be nuhwhenich'oh
ch'a déhtni. Ts'iyannah hobunulhtun ‘aw
‘uyoon ndunnah nus whunilh'en hubahanghan,

nuhwheni 'en buts'uh hade ahli! 32 'Aw 'et ndai
'ut'en untsi', 'i nuhwhubakah whe'hidilh'en, 'et

ts'iyawh lhadodahla. 33 TI'ughus poison buzkehkah
li'aht'ah! Njan kwuncho yuh wheni nuhwhuba
nahutedeh, nts'e na'a 'utehnilh wheghoo tehdulh?
'‘Aw 'uhéneh ghait'ah! 34 'Et hukwa soo cho
soo zélhts'ai, 'et nus whunilh'en, 'ink'ez dune
huwhunih, 'ink'ez Yak'usda bughunek hodulh'eh
chah, 'en ts'iyawh nuhts'un butelh'alh. 'En
bulunah butehghan. 'Et whuz na'a lhdulalhgus
hubunduntélht'ah. Bulunah nuhluglez bez
ts'th 'et hubootelhtsus. 'Ink'ez lhelhdun keyah
totsuk zah nohbutelhzut. 35 'Ink'ez 'et huwa 'et
ndez na'a nuhk'edotelts'ulh, Ndunnah ts'ah'un
‘int'ah buzkai yun k'ut ndjul, 'en bughda "utehnilh
nuhk'edotelts'ulh. Hoh da Abel 'en 'uja buzkai
yun k'ut najul. 'Et njan Zechariah buzkai yun
k'ut ndjul 'et whuts'un. 'En 'int'ah Berechiah
buye'. Ndun 'en njan luglez whucho 'et Yak'usda
bukw'uzdai ye guz 'et nuhtsuh whudelhdzulh, 'en
hizelhghi inle. 36 Ts'ah'un na'a be "in whudusni
k'an whudelhdzulh, 'et nuhwheni hukw'elha
whutelhtsilh ho' aht'ah.

Jerusalem whut'en, ‘en hubugha Sizi budzi
nduda suli
37 “Nuhwheni Jerusalem whut'en, dawhultsi'

nuhts'u whélts'ulh! Nuhwheni aht'en nus
whunilh'en ahghan. ’'Ink'ez ndunnah nuhts'u

télh'a, 'en chah tse be hubahghan. Dant'ah ligok

duduzkeh dints'un be huboontun, whuz na'a
nuhwheni chah lhat hoh ‘'ilhunanohwutésdlelh
hukwa' nuszun, 'et whunts'ih 'aw hukwa

chamnahzun. 38 Soo cho whunulh'en, 'aw
‘et nuhwheni Jerusalem whut'en nuhkeyah
'aw  hoonli hoolah suli hoh nuhwhuba
'et nenawhults'ut, 'et whuz na'a Yak'usda
nuhladutetnih. 39 'Et 'un whudusni, 'aw 'o 'un
chasutuzeh'il. 'Et ndet dzin whusaootélts'ulh,
'et ndudutehnilh, ‘Ndun Yak'usda boozi be
whusatéyalh, 'en degha nus hoonzoo buts'o
telts'ulh,” 'et k'an zeh suteh'ilh!”

24

Njan Lizwif hubuluglez whucho hoolah
whutéleh, ‘et Sizi huwu yalhtuk

1'Aw 'et njan luglez whucho Sizi 'az whenaja
hoh yugha hoodul'eh highu nindel. Njan luglez
whucho nts'e na'a 'uhoOolya 'et whuhinulhtun.
2 'Et Sizi ndo bulhni, “Njan ts'iyawh 'aw
chaoonuzulh'en 'th? Ts'ah'un na'a "in whudusni,
'‘aw  lhuk'i tse lhk'uchadutésdla, ts'iyawh
naduntejulh ho' hoont'ah.”

Ndet hoh wheooduteltsilh, 'et huwa nt'ets'onoozeh

3 'Aw 'et haoodet'aiyaz dzulh Olive hiyulhni,
‘et usda. 'Et ndunnah yugha hoodul'eh ts'iyawh
highu nindel, 'ink'ez whu'izyaz hiyoodulhkut,
“Njan nket'ah 'uwhuténilh? Nts'oh whudezulh
hoh whusanatandalh, 'ink'ez nts'oh huwa
whudezulh hoh whulatah whutele? Ndet hoh
whedoduteltsilh, 'et huwa nt'ets'onoozeh? 'Et
nendudini!” 4 'Aw 'et Sizi ndo bulhni, “Soo cho
howabhli. Khun teh dune nanohwhunoo'ah
gunih. 5'Alha lhanah soozi bugha whusahutedulh

'iInk'ez 'uhudutenilh, ndun Christ unli, si "ust'ah,

nduhutni hoh lhanah nahunte'ah. 6 Dune
nehughan whulh ‘'udutéhts'o. 'Ink'ez dune

lhutegan chah howu yahutelhtuk. 'Et chah
whudutéhts'o. Khun teh whénoolhujut gunih.
Njan dawhutenilh, 'et ts'iyawh nduwhutenilh, ‘et

whunts'ih 'awhuz whulatah ilah 'uhoont'ah. 7 'Et
huwa lhelhdowh dédowh lhch'az nehudutadulh.
'Ink'ez yinkak ndulhcho hubudayi cho be

'ustl'ennah, 'en chah lhehutedulh. 'Et dai whuteleh,
'ink'ez dada chah whutéleh. 'Et lhelhdun yun
nutughetnah. 8 Ndi ts'iyawh be dzuh nuts'udeh,
' k'an be whewhudit'en. 9 'Et neooninzut t'eh,

'et dzuh nunohotilhdeh ka whutl'anohotelelh.
Bulunah nuhoteghan. 'Ink'ez si soozi bugha

'udun yun k'ut whut'en nuhts'o dutetnik. 10 'Et
hukw'elh'az 'et lhanah huba dzuh tele, 'ink'ez
nuhwhenich'oh nuhtah lhgha hawhutelhyih

'ink'ez lhts'udutehtnih. 11 Lhanah whuts'it be nus
whunilh'en hinli, 'en lhanah dune nahunte'ah.

12 'Ink'ez ndunnah 'uk'unucha'ust'en, 'en 'o nus
'uhultsi' tele. Dune ye lhk'etsi, 'i chah k'ah

‘'utenilh. 13'Et whunts'ih ndunnah soo whulatah
whuts'un whechahitsaz, 'aw 'en zeh hudutejih.

14'Et nts'e na'a Yak'usda yak'uz ts'un dune k'une'
whul'en, 'en bugha khunek unzoo, 'i yun k'ut
ndulcho hoh be yatetuk. 'T be 'udun yun Kk'ut
whut'en, 'en huba whubuntelhtun tele. 'Et zeh
'aw 'et whulatah whusawhételts'ulh.”

Degha nus whewhunujut

15 “Et huwa ndi degha nus be whunujut, 'en
hoolah yutelhtsilh, 'en degha nus whudezti
ts'th siyin hoh nulh'en t'eh, ndun Daniel nus
whunilh'en hoh da howu yalhtuk inle. (Soo

zélhts'ai, ndi ndan yuk'eyalhtuk, 'en soo cho
bubeni tadodoolts'it). 16 'Et ndan Judea yun k'ut
hudelhts'i, dzulhyaz k'uz tsihutoolhdelh. 17 Ndan
bukoo hukw'usda khun teh nanadoja 'ink'ez
bukoo ts'ih na'éolhchoot gunih. 18 Ndan haniyeh
k'et 'ut'en, 'en khun bukoo ts'ih dunaih kunadoda
gunih. 19'Et hoh t'eh, ndan ts'ekoo helchan, 'ink'ez
ndan buzkeh ye'ulht'ukw, 'en huba tube 'o nus
whutetsi'. 20 Nket'ah whuch'a tsiz telhdulh, khi
k'us nats'ulyis dzin, 'et teh 'uhoneh gunih, ‘et
huba tenadahdli. 2! 'Et 'alha whusawhélts'ut
t'eh, hooncha dune dzuh nuhutedeh. 'Et ndi
yun k'ut whe'whudit'en da, 'ink'ez k'an dzin
whuts'un, 'aw whuz na'a doo chah zeh ndo6 honeh
ghait'ah, 'ilhuh zeh 'uwhutenilh. 22Hoh t'eh nts'oh
whugha whudezulh hoondukw nachahwhdhdlel
t'eh, 'aw dune hudoojih hoolah. 'Et whunts'ih
'utahdlya, 'en hubugha hoondukw whutelhtsilh.
23 'Et ndun Christ njan usda k'us nwun usda,
'et ndun nuhwhuhutni t'eh, khun nuhwhuba
'alha hudooni gunih. 24'Alha lhanah whuts'it be
Christla'dadil'i 'ink'ez whuts'it be nus whunilh'en,
'en lhanah nuhtah whutele. 'Ink'ez nuhtah

tube hooncha tune'hutet'en. 'Ink'ez huwa 'et'en
chah nuhtah ne'hutet'en. 'Et ndi njan ndétet'ilh,
khun teh 'utahdlya nabonoo'ah huninzun, ‘et
hukwa' hutet'ilh. 25'Et sih soo zulhts'ai, whutsuh
whudelhdzulh 'uda nuhwhuddni. 26 'Et huwa
dune ndun whulhni t'eh, ‘Nulh'en nda 'et dune
chahoot'ih 'et usda!” hutni t'eh, khun whuz
toohdelh gunih. K'us, “Et bukoo bez ts'ih usda,’
hutni t'eh, khun nuhwhuba 'alha hudooni gunih.
27 Ndez na'a njan nduwhttenilh, 'et ditnik kwun
ndaz de hadanat 'ink'ez nuk ts'un whedanat. 'Et

ts'iyannah dune yunoolh'en ka, 'et whuz na'a
yinkak dune ye' whusanatedalh. 28 'Et huwa nts'e
neyust'e sulht'i, 'et sbalyan 'ilhuwezdel.

Yinkak dune ye' whusandtedalh
29 “Et dune dzuh nuhutedeh,
‘et nduhooja t'eh, hukw'elh'az 'ahoh sa dulhgus

tele.
'Ulh'ek ooza chah 'aw be chahoodest'en tele.
Sum chah ts'iyawh ndus de hantejulh.

'Ink'ez ndai yak'uz whelhtus ndulhcho hoh
notughetnah.

30 'Et njan nduhodoja t'e, ts'iyannah dune
yunoolh'en ka yinkak dune ye' yak'uz ts'ih
be hooduteltsilh. 'Et hoh wheghah whezulh
t'eh, 'et dune ndi yun Kk'ut ndulhcho tso
yahutelhtuk. 'Et yinkak dune ye' whuz de
Uyalh hiyuntelh'ilh. Kw'us k'ut yak'uz ts'ih
hatéyalh. Ye dezti, 'i 'ink'ez ye ulhtus, 'i be' tenilh.
31 Be ts'ujih, 'i tube cho be' duts'o hoh bulizas
whuz hadobutelh'alh.  'Utahdlya, 'en ts'iyawh

'ilhunaooboohootélelh. Diwh hukw'un'a hutedulh
'ink'ez yaz ndulhcho notedulh. 'Et ndulhcho hoh

'ilhunaooboohootélelh.

Mai, fig hiyulhni, buduchun, 'i be nawhutnuk be
whuts'odul'eh

32 “Ndi mai, fig hiyulhni, buduchun, 'i be
nawhutnuk be whuts'odul'eh. Ndi "1 'int'ah,
buzooschum 'ulghih teh, 'Aw 'et but'an whulhlhih,
'i bugha t'ewhunahzun 'aw 'et dain nilhdukw suli.
33 Nuhwheni chah whuz na'a zeh ndi ts'iyawh

nuhwhudusni. 'Et hoh nket'ah nulh'en 'aw
'et t'ewhunohzin, 'en nuhwheghah. 'Ants'ih

ndati siyin li'hoont'ah. 34 'Alha ts'ah'un na'a

'"un whudusni, k'an ndoh whudezulh ‘aw
yachahutesdla, 'et ndi nd6 tenilh ts'iyawh ‘et
lhawhudutenilh, 'et whuts'un. 35 Yaz 'ink'ez ndi
yun k'ut i chah hoolah whutele. 'Et whunts'ih
ndi sughunek 'aw hoolah chatesdle. 36 Ndet dzin
'ink'ez nts'oh whugha whudezulh 'uwhutenilh,
'aw dune nt'echaoonizun. Lizas yak'uz hudelhts'i,
‘en whunts'ith 'aw nt'ehonizun. Se'aBa yak'uz
usda, 'aw 'en zeh nt'eooninzun. 37 'Et hoh da
Noah khuna da, dune dahant'e, 'et whuz na'a zeh
‘uwhutét'ilh hoh yinkak dune ye' whusanatedalh.
38 Soo cho whunulh'en, yinkak too be' whutenilh
da, whutsuh da, ts'iyannah 'a'alh 'ink'ez 'uhutnai.
Dune 'ink'ez ts'ekoo bulh lhgho delhts'i, Noah ts'i
cho be teyalh 'et whuts'un. 39 Dune 'aw t'ehonizun
nket'ah too hadutébilh. 'Aw 'et hadambun hoh
ts'iyawh too hubanghan. 'Et whuz na'a zeh
yinkak dune ye' whusanatedalh t'eh, 'et ndo
tenilh. 40'Et dzin nanah, 'en haniyeh k'et 'uhut'en.
'TThunuh, 'en hitélhcholh 'ink'ez 'ilhunuh 'aw
'et tedalh. 41 Nanah hite'ulh, 'i hidunulhduz.

'"TThunuh hitélhcholh 'ink'ez 'ilhunuh 'aw 'et tedalh.
42 'Et huwa soo cho huwahli! Nts'oh huwa
whezulh hoh nuhMoodihti whusateyalh 'aw

nt'eoonuzahzun. 43 'Et ndi nuwheni taoonahle,
ndun bukoo moodih, nts'oh huwa whudezulh
undunut'ih whusateyalh, 'et t'ewhuninzun t'eh,
'et soo ts'ah'un da huwole, 'ink'ez 'aw hikoo
da'éoyis ghait'ah. 44 'Et huwa nuhwheni chah
lhaddoht'e. 'Alha nts'oh huwa whudezulh, ‘et
buka tsih chawhahlih, 'et yinkak dune ye', ‘et
whusanatedalh.”

'Ulhna ts'ah'un 'int'ah



Matthew 24:45 ciii Matthew 25:4

45 “K'us ndan 'ulhna, 'en ts'ah'un 'int'ah 'ink'ez
whunih 'int'ah? ‘'en 'int'ah, bumoodih dich'oh
‘en 'onghunnah 'ulhna bukoo humoodih yutel-
htsilh. 'Et soo hoh hite'alh, 'i hubugha ite'alh.
46 'Et bumoodih whusanaja teh 'ink'ez 'ulhna
whuz na'a nduja, 'en degha nus hoonzoo buts'uh
whélts'ulh. 47 'Alha "in whudusni, ndai yit'i, i chah
ts'iyawh k'une' yul'en yutelhtsilh. 48 'Et whunts'ih
ndun be 'ulhna ntsi' dich'oh budzi yuh 'et ndun-
inzun, ‘SMoodih sa sla whusanadaih.” 49 'Et
khunyaz 'onghunnah dudulh 'ulhna hububeyih,
'ink'ez tatnai chah hubula whe'ni'al 'ink'ez hubula
tawhénitnai. 59 Ndet dzin ndun bumoodih whu-
sandtedalh 'ink'ez nts'o huwa_ 'uhunit'oh utenilh
'‘aw t'ewhunizun, 'et wheghah 'uhunet'oh whu-
sandatedalh. 51'Etlhulcholhk'ube' yutelht'oh'ink'ez
ndunnah duba nahudzoo 'en hubuts'itekulh, 'i
bulah buts'itekulh. 'Et whuz na'a tso bulh dughoo
lhidutelhk'us.”

25

Ndi be nawhutnuk 'i be whuts'odul'eh, 'i lanezi-
nah t'etdukah 'en dune t'ehunizun, skwunlanah, 'en
huwhunih 'ink'ez skwunlanah, 'en huwhusnik ‘et
hubugha

1 “Yak'uz nts'e hubudayi cho usda ndi yun
k'ut whusawhélts'ut teh, 'et ndez na'a ndé tenilh,
lanezi t'etdukah 'en dune t'ehunizun, ndi kwun
be whét'en, 'i hiyilhchoot 'ink'ez ndun dune 'at
tet'ilh 'az 'et hibalh'i. 2 Skwunlanah, 'en huwhunih
'ink'ez skwunlanah, 'en huwhusnik. 3 Ndunnah
huwhusnik ndi too dezk'un hit'i 'et whunts'ih
ndi too dezk'un hiye ndhitelhdzoh, '1 hi'et 'uja.
4'Et huwhunih 'en too dezk'un dendhitelhdzoh, 'i

chah hitez'ai. 5 'Et 'at tet'ilh sa sla whusayih.
'Et ts'iyawh nehunentsai 'ink'ez ts'iyawh bulh

buk'edodilts'ut hoh nahunéstez. 6 Tuzniz bat'en
'ilhunuh hahuyih, “Aw 'et 'at tet'ilh 'az de iyalh.
Dinadahdelh 'ink'ez bududéhdelh!” 7 'Et ndunnah
t'etdukah ts'iyawh dihudindel 'ink'ez too dezk'un,
i ts'iyawh nahidulhk'an. 8 Huwhusnik, 'en ndun-
nah huwhunih hubuhutni, ‘Too dezk'un negha
nulhdzeh, netoo dezk'un 'aw 'et bé haooduk'aih!’
9 'Et ndunnah huwhunih, “Awundooh!” hutni
‘Nuhgha nidulze t'eh, nuhwheni 'ink'ez nuwheni
chah 'aw neba soo cha'iltsuk.’ 'Et hubuhutni,
“E'éoket ts'ih whuz ahdulh, 'ink'ez nuhwhenich'oh
'Gohket.’ 10 'Et whuz whehandel, 'at tet'ilh
buk'elh’'at whusainya. 'Ink'ez ndunnah yuba
lhadint'ah, 'en na'’hutet'alh ts'ih hiyulh danindel,
'ink'ez ndati dana'hudentan, 'ink'ez dana'hude'ai.

11'Et hukw'elh'az ndunnah t'etdukah huwhusnik
whusdnahedel hoh, ‘Nemoodih, nemoodih, neba

dana'dutintih!” hiyulhni. 12'Et ndo bulhni, “Alha

'aw nt'enwhunuzuszun!” 13 'Et whuz na'a nuh-
wheni chah soo cho huwahli! 'Alha ndet dzin
'ink'ez nts'oh whugha whezulh hoh yinkak dune

ye' whusanatedalh, 'aw dune t'eoonizun hoolah.”

Dune dude 'ulhna, ndai yit'i, 'i butl'ayanla, 'et
yak'uz hubudayi cho usda ndult'ah be nawhutnuk

14 “Yak'uz ndet hubudayi cho usda, ndi yun
k'ut whusawhélts'ut teh, 'et whuz na'a ndo tenilh,
ndun dune dukeyah huwu teyalh. 'Et teyalh
whutsuh dude 'ulhna 'anih hubudani. Ndai yit'i,
'l hubutl'ayanla. 15 'Tlhunuh skwunlai sooneya
dezti, 'i yutl'aina'ai. 'Et 'ilhunuh chah nankoh
sooneya dezti, 'i yutl'ainanzai. 'Et doo chah

'ilhunuh 'en 'ilho zeh yutl'ainanzai. 'TThunuh

hinli hoh nts'e na'a_soo hoonzoo hukw'un'a
hiye' whutelilh, 'et wheni butl'ainanzai. 16 'Et

hukw'elh'az 'aw 'et whinya. 'Et 'ilhunuh skwunlai
yutl'ainanzai, 'en 'o 'un skwunlai uneltsuk, 'i ye
na'yinla. 17'Et whuz na'a zeh 'ilhunuh 'en nankoh
yutl'ainanzai hoh nankoh ye yuba na'yinla. 18 'Et
whunts'ih ‘ilhunuh lhuk'i zeh yutl'aina'ai, 'en
yun hahonkai 'ink'ez whuz dumoodih buzooneya
yuntelh'i. 19 'Et hukw'elh'az sa inle hoh ndunnah
‘ulhna hubumoodih whusandja. 'Et nahooté'alh
hukwa' ninzun nts'e na'a dahiyinla. 20 'Et ndun
skwunlai yutl'ainanzai, 'en skwunlai be 'o 'un
'uneltsuk, 1 yuba whusandinanzai. 'Et ndi yulhni,
‘Sumoodih skwunlai sooneya dezti, 'i stl'ananzai.

Nah! Nilh'en skwunlai be 'o nus mba na'usdla.’
21'Et bumoodih ndi yulhni, ‘Tube soo 'inja! Nyun

tube inzoo. Nduhdolhcho k'une' nyutelh'en. Nyun
tube 'ulhna unzoo inli. 'Et hoontsoolyaz k'une'
nyutelh'en inle. 'Et k'an n'un hoh lhai ghu tanleh.
‘Anih! Ndai nyumoodih ye hoont'i, 'i nyun chah
be hootant'i” 22 'Et 'ilhunuh nankoh sooneya
dezti, '1 yutl'ainanzai, 'en chah whusainya. 'Et
ndi yulhni, ‘Sumoodih nankoh sooneya dezti, 'i

stl'ananzai. Nah! Nilh'en nankoh be 'o nus mba
na'usdla.’ 23 'Et bumoodih ndi yulhni, ‘Tube soo

'inja! Nyun chah tube inzoo. Nduhdolhcho k'une’
nyutelh’'en. Nyun chah tube 'ulhna unzoo inli.
'Et nyun chah hoontsolyaz k'une' nyutelh'en
inle. 'Et k'an nyun chah n'un hoh lhai ghu
tanlelh. 'Et nyun chah 'anih! Ndai nyumoodih
ye hoont'i, 'i nyun chah be hootant'i” 24 'Et doo
chah 'ilhunuh 'ilhuk'i sooneya dezti yutl'aindnzai,

‘'en chah whusainya 'ink'ez ndi yudlhni, ‘Sumoodih
t'eoonuszun nyun 'aw t'echaninzun 'unint'ah.

Nts'e ‘'acha'ninlel 'et whunts'ih ‘et ha'ninle.
Nts'e haneyeh whuyuchaninlel 'et whunts'ih ‘et

chah ha'ninle. 25 Tube whenlhujut 'et huwa ndi
sooneya dezti yun yuh ts'ih ntélh'i. Nah! Nilh'en
ndi stl'ana'ai, 'i ntl'ananus'aih.” 26 'Et bumoodih
‘uydlhni, ‘Nyun nintsi' 'ink'ez tsi'dintnik "ulhna
'iInt'ah. 'Alha t'eooninzun nts'e 'achanuzusdlah,

‘et whunts'ih 'et chah ha' nusdle. 'Ink'ez nts'e
haniyeh whucha'nusdlel, 'et whunts'ih 'et chah

ha' nusdle. 27 'Et huwa hoh da ndez na'a
njan ndonleh huba' hoont'ah. Ndi uszooneya

ntl'anadzai, 'i sooneya lhk'enadunudzih, 'en
butl'achainuzinzai. 'Et t'eh da uszooneya 'o nus
‘uneltsuk, 'i be na'éotneh wule da.’ 28'Et huwa ndo
bulhni, ‘Ndunnah ndi uszooneya dezti, 'i bugha
nailhuchoot. Ndun lanezi sooneya dezti, 'i yit'i, 'en
bugha inéhzaih. 29 'Et ndan yulah zeh ut'i, 'en 'o
nus lhai bugha itélts'ulh. 'Et whuz na'a lhai tet'ilh.
'Et whunts'ih ndan ntsoolyaz ut'i, 'i whunts'ih
bughu nayutéichulh. 30 'Aw 'et ndun 'ulhna ntsi',
ulhchoot 'ink'ez 'az tsaholhgus yuh ts'ih téhnoh’
'Et whuz tso bulh dughoo lhudoolhk'us sih.”

Yinkak dune ye' whusandtedalh teh, 'et t'eh
yinkak dune, 'en ts'tyawh huba nahuteyeh

31 “Aw 'et yinkak dune ye' nket'ah buts'u
ha 'anduz hoh whusanatedalh teh, 'et ndunnah
lizas lubeshi bughoh hoolah, ‘'en hiyulh
whusanatedulh. 'Et 'ink'ez yuk'usda cho dezti, 'i
k'ut nandtl'adutedalh. 32 'Et 'ink'ez yinkak dune,
‘en ts'iyawh hibut ‘ilhunaoobuhootélelh. 'Et
sheep ghunli k'una'a sheep, 'i sbai tahanaitelelh.

33 Sheepyaz 'en nalhnih ts'un ts'ih nebutelelh.
'Ink'ez sbai 'en 'intl'as ts'un ts'ih nebutelelh. 34 'Et
hubudayi cho 'et ndunnah nalhnih ts'un ts'ih
'Int'ah 'et whuz na'a ndubudutenilh, ‘Nuhwheni
se'aBa degha nus hoonzoo nuhgha whults'ut ahli.
'Et huwa 'anih! Ndi yun "utelnilh whutsuh, ndet
hubudayi cho yak'uz usda, 'et ndet nuhwhuba
lhaoodinla, 'et k'an zeh nuhtl'aootelts'ulh. 35 Soo
cho whunulh'en, suye'élts'ul hoh 'ates'alh, 'i sugha
nah'ai. Ta'oosde hoh ndai tesnilh, 'i sugha nahkai.
'Uts'un whut'en usdli 'et whunts'ith nuhwhukoo
ts'ih dasunulhti. 36 'Aw naih chaust'i hoh 'endsalhti.
Ndusda hoh sts'un nusahdel. Stsak'esida hoh
suts'un nusahdel.’ 37 'Ink'ez ndunnah ts'ah'un
‘int'ah  hiyoodutélhkut, ‘NeMoodihti nkeda
nye'élts'ul hoh nts'a'en 'ink'ez ta'alh, 'i nghézni'ai?
'Ink'ez ta'donde hoh tantnilh, 'i nghazninkai?
38 'Et nkeda "uts'un whut'en inli hoh dants'unilhti
inle? K'us naih chaint'ih hoh naih nghdzninla
inle? 39 Nkeda ndinda hoh nts'unalh'en k'us
tsak'esinda hoh nts'un nuts'uzdel inle?” 40 'Et
hubudayi cho njan ndoh dubudutenilh, “Alha, 'i be
"Uun whudusni, ndunnah sulhutsinkah, ndunnah
'aw ncha chailah, 'en 'illhunuh whunts'ih whuz
na'a 'et nddbahla t'eh, 'et si 'usahla ho' hoont'ah.’
41 'Aw 'et ndunnah 'intl'as ts'ih 'int'ah, ndez na'a
ndo ba duténilh, ‘Ndai Yak'usda ye hunilch'e, 'i
nuwhulh 'int'ah sahli! Sch'a nanahdelh! 'Aw 'et
ndi kwun 'aw nachanusne, 'i netsudule bulizas
huba 'uhdolya, 'et nuhwheni chah whuz tehdulh!
42 Suye'élts'ul inle 'et whunts'ih 'aw tes'alh, 'i
sugha chah'al. Ta'6osde 'et whunts'ih 'aw tesnilh,
'i sugha chahkal. 43 'Uts'un whut'en usdli, 'aw
'et dachasulhtel. Hoh da 'aw naih chast'ih 'et
whunts'ih 'aw be oosda, 'i hoolah naih sugha

chahlel. Hoh da ndusda hoh 'ink'ez tsak'esida, 'aw
suts'un nuchahdulh.” 44 'Et dez na'a 'uhidutenilh,
‘NeMoodihti nkeda da nts'a'en ho' dini? Nkeda
nye'ilts'ul 'ink'ez ta'onde? K'us 'uts'un whut'en
inle, k'us be dune onle, 'i chaint'ih? K'us ndinda
'ink'ez tsak'esinda? 'Et whuz na'a nts'a'en 'et
whunts'ih 'aw hoonliyaz hoh nlacha'ts'inil dini?’
45 'Et ndoh budutenilh, “Alha 'i be 'un whudusni,
ndunnah sulhutsinkah 'aw ncha chahilah, 'et 'aw
'ilhunuh whunts'ih whuz na'a nuchaoobahlil. 'Et
huwa si chah 'aw nduchadsahlil li'hoont'ah.” 46 'Et
nduhint'ah, 'en 'ilhuz wheni dzuh nahutedoh ts'ih
hutedulh. 'Et whunts'ih ndunnah ts'ah'un 'int'ah,
‘en 'ilhuz hoh ts'ukhuna hubugha ootékulh.”

26

Sizi whu'izyaz hikuntita hituzelhghelh ka

1 'Aw ‘et Sizi ts'iyaintsuk lhaduja yugha
hoodul'eh 'et ndo bulhni, 2 “Et t'eoonahzun
'‘aw 'et nat dzin whuz'ai butus lhuseya ‘et
whunahutelnih. 'Et 'ink'ez yinkak dune ye'
'‘aw ‘et butl'ahitelhtelh ‘'ink'ez lhdulalhgus
k'ehiyutelhtelh.” 3'Et soo wheghah whezulh hoh,
'et nahuwhulnuk degha ndoh, 'ink'ez Moses be'
dustl'us 'uk'ununa'usduguz, 'ink'ez dune netsuh
whudelhdzulh chah, 'en ts'iyawh nawhulnuk
degha nus dezti, 'en Caiaphas hiyulhni, bukoo

so0' whulcho ‘et 'ilhunahuwutédulh. 4 'Et 'ilho
yahalhtuk 'ink'ez huwhuts'it hoh hoonli hiba'

hoonla hoh Sizi hitélhcholh 'ink'ez hituzelhghelh.
> “Et whunts'ih 'et njan butus lhuseya 'et whutah
'uts'inla t'eh, 'ethukwa dune lhtahahoét'alh.” hutni.

Datetsah whutsuh ts'eke Sizi k'unuts'jul, 't yutsi
k'eyilhdze

6 'Aw 'et keyah whuyaz Bethany huwhtni, 'et
Simon buka whulhjut inle, leprosy hiyulhni, bukoo
‘et Sizi yuzih usda. 7 'Et 'ilhunuh ts'eke bughu
daninya hoh 'en ndi tse dezti, 'i Alabaster hiyulhni,
'i be ndi luboodai 'ulya, 'i ye'alh. Ndi k'unutsutjul
sooltsun, '1 tube dezti ho' 'int'ah. 'Et kw'uzdai
k'ut na'ut'alh hoh yutsi k'eyilhdze. 8 'Et ndunnah
yugha hoodul'eh hinilh'en hukwa chahunizun.
'Ink'ez 'en ndulhodutni, “'Et di ka ndi 'ants'ih tinta'
yulh'ih? 9 Ndi yoo dezti, i bé' ts'onket 'ink'ez,
1 ts'iyawh tehel'en, 'en hubugha its'oodzaih wule
da!” 10'Et Sizi t'eoonanzin 'et ndo bulhni, “Ndun
ts'eke 'aw buts'ahachaoozah'ak. 'Ut'en unzoo, i suba
'uyinla ho' 'int'ah. 11'Ahoolhyez tehel'en hubulh
aht'ah, 'et whunts'ih si 'ahoolhyez 'aw nohwhulh
cha'tuzest'il. 12'Alha ndi k'unutsutjul sooltsun, 'i
'adutestelh huba suyust'e yuk'eyilhdze hoh 'ut'en.

'Et whuz na'a lhasudinla. 13'Alha 'un Whudusm ndi
yun k'ut ndulhcho ndi khunek unzoo, i nudutékat,

ndun ts'eke ndet 'uhoonla, 'et hukw'u naootitnuk
‘et hoh dune yunatelnih.”

Judas 'en Sizi be 'Ootekulh hukwa' ninzun

14 'Aw 'et ndunnah lanezi 'o 'at nanah, 'en
hubutah ‘ilhunuh Judas Iscariot hiyulhni, 'en
nawhulnuk bumoodih buts'uh whinya. 15'Et ndo
bulhni, “Daltsuk sugha ntéh'alh ndun dune nuh-
whutl'ailhti t'eh?” “Et tat lanezi sooneya, silver,”
hiyulhni, 'et 'uneltsuk hiba hiyoodalhto. 16 'Et
whuts'un nts'e na'a butl'aitelhtelh 'et hukwunta.

Sizi 'en yugha hoodul'eh butus lhuséya hubulh
na'ut'alh

17 'Et k'an 'aw 'et ndi lhes chantildoh dzm
whusawhélts'ut hoh ndunnah Sizi yugha

hoodul'eh, 'en highu nindel 'ink'ez huyoodulhkut,
“Njan Hubutus Lhuseya 'ute'alh, nts'e mba
lhats'odutelilh hukwa' ninzun?” 18 'Et ndo blhni,
“Nyooz keyah whuti whuz ahdulh. ‘'Tlhunuh
dune suba nduddohtni, ‘Nehodulh'eh njan ndutni,

'‘aw 'et suba nilhdukw whezulh. NKkoo ts'ih
ndunnah sugha hoodul'eh njan butus lhuseya,

‘et 'ilho hubulh whunatelnih” ” 19 'Ink'ez
yugha hoodul'eh Sizi daja hubudani, 'et whuz

na'a nduhuja. 'Ink'ez njan Hubutus Lhuseya ‘et
wheni lhahaduja. 20'Aw 'et hulhgha whusahonzut
lanezi 'o 'at nanah yugha hoodul'eh, 'en hubulh

natl'adeda hubula na'tet'alh ka. 21 'Et 'uha'alh
hubutah ndo bulhni, “Alha '"in whudusni njan

nuhtah ‘'ilhunuh whutl'asutelhtelh.” 22 'Et
ts'iyawh ni huzdli, 'ink'ez 'ilhunah hinli hoh
hiyoodulhkut, “SMoodihti si tulih sudini?” 23 'Et
ndo bulhni, “Ndan dules sulh toonayuz'ai, 'en
'utenilh whutl'asutelhtelh. 24 'Alha yinkak dune
ye' nts'e na'a ba 'uk'e’eduguz, whuz na'a 'utenilh
datetsah. 'Et dune ndan whutl'ayalhti, 'en dune
degha nus hoontsi' bugha ootélts'ulh. Ndun dune
'aw cha'hdolel t'eh, 'et sih 'o nus buba ho6zoo wule
da.” 25'Et Judas, ndun whutl'aitelhtelh, 'en Sizi
yoodulhkut, “Rabbi si ih sudini?” 'Et ndi yulhni,
“Nyunch'oh 'udini.”

Sizi 'udek’elh’az na'ut'alh
26 'Aw 'et 'uhan'al hoh Sizi lhes yilhchoot.
Suchanailya ni hoh tenadedli. Taidalhkut 'ink'ez

yugha hoodul'eh hubutaininik. 'Et ndo bulhni,
“Ulhchoot 'ink'ez ah'alh. Ndi suyust'e 'int'ah.” 27 'Et
lubot 'i chah yilhchoot 'ink'ez suchanailya ni hoh
tenadedli. 'Et ndo bulhni, “Nuhwheni ts'iyawh

ndi wahnaj. 28 Ndi k'andit khunek 'i suzkai be
nuhts'u nahuziya. Lhanah ba nadutelt'ih. 'Et 'i

be bulubeshi huba hoolah natedleh. 29 Njan 'et
'un whudusni, ndi mai too, doo chah zeh 'aw
chatuzésnil. 'Et whunts'ih ndi mai too k'an, 'i
nuwhulh tesnilh. Nts'e se'aBa hubudayi cho unlj,
‘et whuz lhgha dahdel, 'et dzin nuhwhubulh tes-
nilh.” 30'Et Yak'usda buyun be héjun 'ink'ez ndoh
dzulhyaz k'uz Olive hiyulhni, whuz whehandel.
31'Aw 'et Sizi ndo bulhni, “K'an 'ulh'ek nuhwheni
ts'iyawh skahdoyatehle. Ndez na'a 'uk'e’'eduguz
hoh ndutni,
‘Sheep ghunlj, tuzelghelh huba whutl'aitelhtelh.
'Ink'ez 'et sheep ts'iyawh lhtatelh'us.’

32 'Et dinadusja hukw'elh'az t'eh, 'et yun Kk'ut

Galilee ts'th nuhwhutsah tesyalh.”

Sizi, 'en Peter ndi yulhni, “T"echasunuzinzun du-
tanilh”

33 'Et Peter ndi yulhni, “Et ts'iyawh
nyun nkayahutele, ‘et whunts'ih si ‘'aw
nkaydachatuzésdle.” 34 'Et Sizi njan ndi yulhni,
“Alha, 'i be 'un nyudusni, 'et k'an 'ulh'ek ligok
dune 'uduténilh whutsuh, 'et tat t'echasunuzinzun
dutanilh.” 35 'Et Peter 'utni, “Nyulh datesah
t'eh, 'et whunts'ih 'aw t'echanyunuzuszun doosni
ghait'ah.” 'Et 'onghun yugha hoodul'eh, 'en chah
whuz na'a zeh 'uhutni.

Sizi Gethsemane 'et tenadedli

36 'Et ‘'ilhunuh haniyeh Kk'et Gethsemane
huwhutni ts'ith whuz hunindel hoh Sizi yugha
hoodul'eh ndo bulhni, “Nuhwheni njan delhuts'i.
'Et si ye'at tenadutesdli.” 37 Peter 'ink'ez Zebedee
buzkeh, nanah, 'en hubilhchoot 'ink'ez dulh

whebeldel. 'Aw 'et tso cho buk'édilts'ut 'ink'ez
budzi tube yuk 'uja. 38 'Ink'ez ndo bulhni, “Suzul

tube tso suli k'et 'aw ‘et datesah li'ust'ah. Njan
delhuts'i 'ink'ez sula huwahli.” 39 'O 'unyaz
whinya hoh 'et nachaneti 'ink'ez tenawhéndunidli
'ink'ez njan ndutni, “ABa ndi lubot be dzuh
nuteszut, I whuz na'a 'int'ah t'eh, 'et whute
sengholts'it. 'Et whunts'ih 'aw si hukwa' nuszun
k'una'a ilah. Nyun hukwa' ninzun hukw'un'a
‘et 'uhoneh.” 40 'Et ndunnah yugha hoodul'eh
nahunistez hoh bughu nanja. 'Et Peter ndi
yulhni, “’Aw ih lhuk'i hukw'e'uhunint'o whuts'un
sula ghonle ghait'ah? 41 Tink'us nint'uk whuch'a
howinli 'ink'ez tenadinli! 'Alha dune yéghah
whuz na'a hukwa' ninzun, 'et whunts'ih buyust'e
lait'ah.” 42 'Et doo chah zeh whulh nat bugho
whenaja tenadutedli ka. 'Et njan ndutni, “ABa
ndi lubot ts'iyawh usnai t'eh, 'et k'an zeh sughu
natalcholh. 'Et whuz na'a zeh hukwa' ninzun t'eh,

‘et ndo hot'e.” 43 'Et doo chah zeh nahuneztez
hoh bughu nanja. Bulh huba yilhtus k'et 'aw

hitdo'en ghait'ah. 44 'Aw 'et bugho whenaja 'ink'ez
whulh tat, 'i khunek 'i be zeh tenadedli. 45'Aw
‘et yugha hoodul'eh bughu nanja 'ink'ez ndo
bulhni, “Awhuz nalhuyis 'ink'ez sahtez ho ih

aht'ah? Soo zélhts'ai 'aw 'et suba whusawhélts'ut.
Yinkak dune ye' 'en ndunnah lubeshi 'uhulh'en,

'en butl'asatelhtelh. 46 Soo 'a dinadahdelh! 'Aw 'et

uztoodelh sih! Whunulh'en ndun butl'asutelhtelh,
'‘aw 'et seghah uyalh!”

Sizi 'aw ‘et hiyilhchoot

47 'Awhuz yalhtuk hoh 'et khunyaz Judas, 'en
whusainya, 'en ndunnah lanezi 'o 'at nanah
whuhél'a, 'en ndun 'ilhunuh 'int'ah. 'En bulh
lhanah dune yulh whusaindel. Bulunah soh cho
nuhule, 'ink'ez bulunah be netunuzdult'o nad-
ule. Nawhulnuk bumoodih 'ink'ez dune netsuh
whudelhdzulh, 'en whusaoohdbahalh'a. 48 'Aw 'et
ndun Sizi hubutl'aitelhtelh, 'en 'ilhunahuwésdel
ndo bulhni, “Ndan nandunests'ooz, 'en 'uduisni. 'En
'ahoh olhchoot!” 49 'Et 'ahoh Sizi yughu ninya
hoh “Dahooja Rabbi,” yulhni 'ink'ez 'en nain-
dunants'ooz. 350 'Et Sizi ndutni, “Sulh dune di ka
whusainya?” 'Aw 'et whusahandel 'ink'ez Sizi 'aw
‘et hiyilhchoot. 51'Et khunyaz 'ilhunuh Sizi yulh
'int'ah ndi soh cho hayalhtsus 'ink'ez nawhulnuk
degha nus dezti be 'ulhna, 'en yudzo yuts'ah habé'
yalht'o. 52 'Et Sizi ndi yulhni, “Nyoo soh cho
t'unadintih! 'Alha ndunnah 'et nduhut'en, 'en 'et
hukw'e dahutetsah. 33'Et si hukwa' nuszun t'eh,
se'aBa oodalhkut t'eh 'ink'ez k'an 'ahoh 70,000
lizas 'o 'un 'uhuneltsuk, 'en da sts'o tl'aboolelh
wule da sula hutenilh ka. 'Et 'aw t'eoonuzinzun
hoh 'int'en. 54 'Et zeh ndust'en t'eh, nts'e na'a
Yak'usda bughunek lhadutenilh? Nts'e na'a sts'un
dawhut'ih, 'et whuz na'a 'uhéneh huba' hoont'ah.”
55 'Aw 'et wheghah 'uhunet'oh hoh Sizi 'ilhu-
nahuwésdel ndo bulhni, “’Et dika soh cho 'ink'ez be
netunuzdult'o chah nudahle 'ink'ez 'undunaht'ih
hukw'u n'a'a skaootéhdel? Dzin totsuk luglez whu-

cho 'et nuhwhutah sida 'ink'ez whunohodulh'eh.
'Et whunts'ih 'aw chastlhchulh. 56 'Et huwa,

nus whunilh'en bube' dustl'us hukw'e'eduguz, 'et
ts'iyawh lhawhudutenilh.” 'Aw 'et higha hoodul'eh,
'en whulahudetnik 'ink'ez highut sitélhdel.

Sizi naheyelh hububut nininya

57 'Aw 'et ndunnah Sizi hiyilhchoot, ‘en
nawhulnuk degha nus dezti, Caiaphas hiyulhni,
ghu hinilhti. Moses be' dustl'us 'uk'ununausduguz,
'ink'ez dune tsuh whudelhdzulh chah, whuz

'ilhunahuwésdel. 58 'Et Peter 'o niz de
hubuneyalh hoh nawhulnuk degha nus dezti

bukoo whuna'nezdutl'oo whuz nibunenya. Whuz
hubughu daninya hoh nélhghel buzih natl'adeda
'ink'ez na'dunildzilh, daootenilh whuntelh'ilh 'et
hukwa. 59 'Et nawhulnuk bumoodih, 'ink'ez dune
netsuh whudelhdzulh chah, 'ink'ez nahuheyelh
chah, 'en ts'iyawh hoonliyaz whuts'it hubugha
highu nahd¢'alh hukwa' hut'en hituzelhghelh
ka. 60'Et whunts'ih 'aw hiyulh nédho'alh hoolah.

Lhanah dune whusahdndel 'ink'ez huwhuts'it
be highu yalhtuk. 'Et whunts'ih 'awhuz hoonli

hiyulh nachawhus'ai. 'Et khunyaz nanah dune
huwhuts'it whuz haha'az 61 hoh nduhutni, “'Et
ndun dune 'utni Yak'usda hubuluglez whucho

hoolah whutelhtsilh 'ink'ez tat dzin whutah 'udun
na'whutelilh ni,” hutni. 62'Aw 'et nawhulnuk degha

nus dezti didinya 'ink'ez Sizi yoodulhkut, “’Aw ih
daja chaddhnil? Daja hutni 'et hubugha daja

ninzun?” 63 'Et Sizi 'aw nt'edusnih. 'Et ndwhulnuk
degha nus dezti, 'en 'uyulhni, “Ndun Yak'usda

khuna, 'en be nyudusni yatalhtuk huba' hoont'ah.

1 be mba nahutedeh. Nedini Christ Yak'usda
buYe', 'en ih 'unint'ah?” 64 'Et Sizi ndi yulhni,

“Nyunch oh 'et'udini. 'Et njan hubugha nohwhulh

yalhtuk, nk'atlih t'eh yinkak dune ye', 'en ndun
be hoolhtus, 'en nalhnih ts'ih yughu usda, ‘et
whuteh'ilh. 'Ink'ez kw'us k'ut ndus de hatéyalh, 'et
chah whuteh'ilh.” 65'Et ndwhulnuk degha nus dezti
ye usda, '1 bubut gha lhts'e yalhch'ul 'ink'ez 'utni,
“Yak'usda ch'a detni hoh yalhtuk. 'Aw 'uyoon

neddéni hukwa cha'uznizun. K'an whunulh'en
Yak'usda ch'a detni ts'iyawh nuhwheni nuhnalh

"'utni. 66 Dajanahzun?” 'Et 'uhutni, “Dadotsah huba
'uhoont'ah!” 67 Hinen ts'ih huyoodunuzewh.
Huyoolhchis 'ink'ez bulunah hiyoonukat. 68 'Et
whuz na'a nduhiyulhni, “Neba nus whutan'ilh.
Nyun 'int'ah Christ inli t'eh, ndan 'unyinla
nyunézkuk?” hiyulhni.

Peter 'utni, “Sizi 'aw t'echanuziiszun”

69 'Et Peter n'az whunanesdutl'oo whez ts'ih
usda hoh ts'ekeyaz yughu ninya. 'Ink'ez ndi

yulhni, “Ndun Sizi Galilee whut'en, nyun chah
bulh 'int'en inle!” 70 'Et ts'iyawh hububut
whuts'oodedlai hoh ndutni, “Daja dini 'aw
nt'echaoonuzuszun.” 71'Et'az tinanja. 'Uyoon ts'eke
chah yunilh'en, 'ink'ez hoh nahudelhtya, 'en ndo
bulhni, “Ndun 'en chah Sizi Nazareth whut'en bulh
'int'ah inle.” 72'Et doo chah zeh neghan ndoh nalh
whuts'oodésdlat hoh ndutni, “Ndun dune 'aw
nt'echanuzuszun!” 73 Hukw'elh'az ndunnah yuzih
nuhudelhuya, 'en highu nindel hoh 'uhiyulhni,
“Alha ndunnah yulh 'uhant'e, 'en nyun chah
'ilhunuh 'int'ah. Nts'e na'a yailhtuk, 'et huwa
t'ents'uninzun.” 74 'Et Peter ndutni, “Yak'usda
sts'e'telhtsus 'aw ts'ah'un cha'duzusnih t'eh, ndun
dune 'udahni, 'aw t'echanuzuszun.” 'Et 'ahoh ligok
dune 'udéja. 75 'Et Sizi daja ni 'et Peter whunalnik

hoh njan ndutni, “Et ligok dune ‘uduténilh
whutsuh, tat 'aw t'echasunuzinzun dutenilh.”
'Et 'az whenaja 'ink'ez tube cho howintse.

27

Sizi, 'en Pilate but nininya

1'Et 'om bun bundada 'uda nawhulnuk bu-
moodih, 'en ts'iyawh, dune netsuh whudelhdzulh,
'en chah, 'en Sizi hich'a detni hoh howu yahalhtuk
hituzelhghelh hukwa. 2'Et Sizi hiyulhghel 'ink'ez
yun k'ut whumoodih, 'en Pontius Pilate hiyulhni,
hits'un hinilhti.

Judas tsend'usduguz

3 'Et ndun whutl'ayalhti, 'en Judas hiyulhni,
'aw 'et Sizi datetsah huba ba nahisda hoh, 'et

nt'eoonanzin hoh tube budzi nduda suli. 'Et
ndi tat lanezi sooneya silver hiyulhni, ndunnah

nawhulnuk bumoodih 'ink'ez dune netsuh
whudelhdzulh chah, buba whusandyandzai. 4 'Et

ndo bulhni, “Njan ndusja hoh tinta' nust'en. Ndun
dune nuhts'un whutl'ailhti, 'en 'aw tinta cha'it'il.”
'Et ‘'uhiyulhni, “Nuwheni neba chahoot'ah.
Nyunch'oh zeh mba' hoont'ah!” 5 'Et ndi tat
lanezi silver ts'utni, 'i sooneya luglez whucho yun
hububut nayantsut. 'Et 'ink'ez 'az whenaja 'ink'ez
tsend'usduguz. 6 'Et ndunnah ndwhulnuk bumoodih
ndi sooneya silver ts'utni, 'i hiyilhchoot 'ink'ez
'uhutni, “Dune buzkai sulj, 'i 'int'ah. 'Et huwa 'aw
Yak'usda ba be "uzdla, 'i be nats'oodzaih ghait'ah.”
7'Et dich'oh dutah howu yahalhtuk. 'Ink'ez ndan
lhez 'oosa’ 'ulh'en, ndi sooneya 'i be yun hiydnket.
T K'ut 'uts'un whut'en wheyobahule 'et wheni.
8 'Et huwa soo k'an njan dzin 'et whuts'un ndi

yun boozi 'i 'uskai yun hiyulhni. 9'Et whuz na'a
hoh da ndun nus whunilh'en Jeremiah, daja ni
‘et nduhdolcho tune' whust'en 'et lhadodija njan
ndutni, “Ndi sooneya silver ts'utni, ‘et tat lanezi
‘et 'uneltsuk ulhchoot. 'Et 'uneltsuk hiyoodolhto,
ndun Israel hits'uh hainde, 'en huba k'elha
hiyoolhtsilh. 10 'Ink'ez lhez 'oosa’ 'ulh'en, 'en
buyun hiydnket. 'Et whuz na'a Moodihti sudani.”

Sizi, 'en Pilate yubut siyin
11"'Aw 'et Sizi ndun yun moodih 'en yubut siyin.
'En yun moodih yoodulhkut, “Nyun ih 'int'ah
Lizwif hubudayi cho inli?” 'Et Sizi ndi yulhni,
“A, 'alha dini.” 12 'Ink'ez ndunnah Lizwif bu-
moodih 'ink'ez dune netsuh whudelhdzulh chah,

‘en hik'eho'alh hukwa' hut'en. 'Et whunts'ih
'aw hoonliyaz cha'dinil. 13 'Et Pilate yoodulhkut,

“Aw ih cha'duzints'uk, 'aw daooneltsuk hoh nch'a
yahdlhtuk?” 14'Et 'aw lhuk'i khunek be whunts'ih
daja chadinil. 'Et hoh yun k'ut whumoodih tube
buba hooncha.

Pilate, 'en Barabbas buba yulanadetnik

15'Et nawhudezulh totsuk Lizwif butus lhuseya
‘et whunahulnih, 'et whutah yun moodih ndan
tsak'esda 'ilhunuh hika' ninzun, 'en ts'iyannah
buts'un lanadutetnih. 'Et whuz na'a buk'ah ts'ih
'uhoont'ah. 16 'TThunuh tsak'esda, 'en Barabbas
hiyulhni, ts'iyannah t'ehininzun. 17 'Et ts'iyawh
'ilhunahuwésdel hoh Pilate huboodulhkut,
“Ndan nuhwhuba bulanadutesnih hukwa'
nahzun, Barabbas k'us Sizi, 'en Christ hiyulhni?”
18 T'eooninzun 'oolnih bugha butl'ahiyalhti.
19 'Et Pilate dune ba nahedilh, 'i kw'usuda
k'usda hoh bu'at 'en khunek yuts'o tl'aida'ai,

‘et ndi yulhni, “Ndun dune 'en ts'ah'un 'int'ah.
Hoonliyaz onleh gunih! 'Alha k'an dzin 'en
bugha huwu nusiti 'et hoh dzuh nusizut.” 20 'Et
ndunnah ndwhulnuk bumoodih ‘'ink'ez dune
netsuh whudelhdzulh chah, 'en 'ilhunahuwésdel
ba hubahoont'i 'et whuz na'a 'uhéoneh ka, 'en
Pilate, Barabbas yulanadootnih 'ink'ez Sizi
hoolah hiyoolhtsilh. 21 'Aw 'et yun moodih 'en
huboodulhkut, “Ndunnah nanah, 'en k'us ndan

nuhwhuba bulanadutesnih hukwa' nahzun?”
'Ink'ez 'et 'uhiyulhni, “Barabbas.” 22 'Et Pilate

ndo bulhni, “Et ndun do, Sizi ndun Christ
hiyulhni, 'en nts'e na'a chah dadosdleh ka?”
'Et 'ilhunahuwésdel nduhiyulhni, “Lhdulalhgus
kélhtih!” 23 'Et yun moodih 'et ndutni, “Di

ka? Ndet hoh tinta' 'ant'en?” 'Et whunts'ih
sulyehtudelya, “Lhdulalhgus kélhtih!” hutni. 24'Et

Pilate t'ewhuninzun 'aw hoonliyaz '"uhooleh
ghait'ah. Ndunnah ‘ilhunahuwésdel 'aw ‘et
lhtahotét'alh li'hoont'ah. 'Ink'ez 'ilhohuwezdel
hububuttoo belana'elde 'ink'ez ndo bulhni, “Ndun
ts'ah'un dune buzkai but'aghdosnalh hukwa

chanuziuszun. ZNuhwhenich'oh zeh nuhwhuba
'uhoont'ah.” 25 Ts'iyannah dune 'et nduhttni,

“Nuwheni ts'iyawh neuzkeh tubulh buzkai
whuteleh, 'et nek'éholts'it!” 26 'Aw 'et Barabbas
buba yulanadetnik 'ink'ez Sizi hiyolhtsus. 'Et
hukw'elh'az butl'ayalhti lhdulalhgus k'ehiyoolhtelh
ka.

Nehughan Sizi highu nolhéya
27'Aw 'et yun moodih 'en nehughan huwhut',
‘en Sizi hiyilhchoot 'ink'ez bukoo ts'ih whehiyalhti,
‘et Praetorium huwhutni. 'Et ts'iyawh ndunnah
nehughan Sizi higha' wezguz. 28 'Et hinaih



Matthew 27:29 cxix Matthew 27:39

hits'u hunuhuyulhch'ul hoh nalhti dulk'un, 'i
be hiyalhti. 29 Whus cho nahinelhbaz, 'i hitsi
nihida'ai. 'Ink'ez tl'oghazilh nalhnih ts'th hila
k'ehidantan. = Hubudayi cho k'una'a oot'e ka
hitl'ahidantan. Hibut nachdnuldulh cha' hiyulh'en.
'Et whuz na'a highudloh. 'Ink'ez “Lizwif hubudayi
cho sa cho khona!” hiyulhni. 30 Higha dizoh,
'ink'ez tl'oghazilh be hitsi oonulht'ah. 31 'Et
highudloh 'ustl'e’ 'uhudeja hoh ndi nalhti highun
nahuyilchoot 'ink'ez dich'oh bunaih be nahiyalhti.
‘Aw ‘et lhdulalhgus k'ehitelhtelh ts'ih hitelhti.
32'Aw 'et Sizi tehinilhti hoh 'ilhunuh dune Cyrene
whut'en 'int'ah, 'en Simon hiyulhni, 'en hidudezdel
hoh ndi Sizi bulhdulalhgus buba idantilh hiyualhni.
33 'Aw 'et njan Golgotha ts'uwhutni whuz lhgha
hudindel. 'Et ndi khunek “Utsints'un nez'ai,” ni
hoh 'utni. 34 'Et mai too dunink'ooz, 'i 'ink'ez
yoo, gall ts'utni, hitaidenla. 'T yulh yootnai
hukwa' huyinla. 'Et ydlhka 'ink'ez 'aw yootnai
hukwa chanizun. 35 'Et lhdulalhgus yehidunilht'o
hukw'elh'az hinaih higha 'ainlih. Dahuja 'et hoh
da nus whunilh'en nts'e na'a 'udani, 'et ts'iyawh
hukw'u na'a 'uhooja. Ndez na'a njan dudani,

“Ndi sunaih dich'oh lhtahiyulya.

'Ink'ez bulah higha "ainli cha' hiyinla.”

36 'Aw 'et ndtl'ahudelts'i 'ink'ez highunli. 37 Butsi
huwa ndoh ts'ih lhustelyaz whehindunilht'o.
'Ink'ez ndet hik'ehoo'ai 'et 'uk'e’hanguz. 'Et
ndutni,

ndun Sizi 'en 'int'ah Lizwif hubudayi cho.

38 Nanah 'uhundunut'ih, 'en chah hiyulh
lhdulalhgus k'ebuhilhti. 'TThunuh nalhnih ts'ih,
'ink'ez 'ilhunuh 'intl'as ts'ih. 39 Ndunnah wheghah

whehudelh nodunul'us 'ink'ez hich'a detni hoh
yahalhtuk. 40'Et 'uhiyulhni, “Nyun 'int'ah luglez
whucho nanadodutanlelh 'ink'ez tat dzin zeh
na'whutanlelh dini! Nyunch'oh ‘'ududilyih!
Yak'usda buYe' inli t'eh, ndi lhdulalhgus k'ut

buk'ut nanaindaih!” 4! 'Et ndunnah nawhulnuk
bumoodih, 'en chah whuz na'a zeh highudloh.

Moses be' dustl'us 'uk'ununa'usduguz, 'en chah
'ink'ez dune netsuh whudelhdzulh chah, ts'iyawh
whuz na'a zeh 'uhutni hoh ndez na'a njan
duhutni, 42 “Uyoon ulhyis 'et whunts'ih dich'oh
'‘aw 'ududoolyih ghait'ah. Israel buts'u hahdande,
'en ba hubudayi cho unli t'eh, 'et t'eh ndi
lhdulalhgus yuk'ut nanadoja wule da. 'Et t'eh

da neba 'alha 'oot'e. 43'En Yak'usda t'aninentan.
'Et huwa Yak'usda yuka' ninzun t'eh, k'an 'ahoh

da yoolhyih. 'En 'utni si Yak'usda buYe' 'ust'ah.”
44 Ndunnah 'uhundunut'ih yuzih lhdulalhgus
k'usulhti, 'en chah whuz na'a zeh 'et nduhiyulhni.

Siziye khuna, 't yuladetnik

45 Dzetniz hukw'elh’'az 3:00 bat'en 'ink'ez
hulhgha 6:00 bat'en 'et whuts'un ndi yun Kk'ut
nduwhulcho tsahdllhgus suli. 46 'Et 6:00 bat'en
Sizi tube cho ka' deduja hoh, “Eli, Eli, lama
sabachthani?” Ndi Kkhunek, “SuYak'usda,
SuYak'usda di ka sula dantnik,” ni ho' 'utni.
47 Bulunah dune 'et nuhudelhuya hiddnts'o
'ink'ez 'uhutni, “Ah! Elijah hahayih hoh
'utni!” 48 'Et 'ahoh 'ilhunuh whusalgai, 'ink'ez
duchun bula'dul'oo, '1 mai too dunink'ooz, 'i
ye toonayuztan 'ink'ez nduk Sizi yuzek be
nadonulhtsul. 49'0Onghunnah 'uhutni, “Bukaza'ez!
Khunsih, Elijjah yughu ninya ‘ink'ez tulih



Matthew 27:50 [:0:¢ Matthew 27:59

yoolhyih.” 50 Doo chah Sizi tube cho 'udéja
'ink'ez duyéghah yula detnik. 51 Khunyaz luglez

whucho bez ts'ih hukwadelhchooz 'i lhulcho
lhk'énch'ul. 'Et yun chah nughésnai, 'ink'ez tse cho

chah lhts'edankat. 52 Ts'un k'ut dune 'adinla 'et
cha da' dutezkat. 'Ink'ez lhanah dune Yak'usda
bube'ildzun, 'en nahunestez inle, 'en dindhudidel.

33 'Aw 'et tse be tsa k'et ts'ih handhedel, 'ink'ez
keyah Jerusalem ts'ih whehandel. 'Et lhanah
nalhts'et hube hoéodiltsai, 'et whébunelhtan. Sizi
nakhitna hukw'elh'az ndulhcho ‘et nduhooja.
>4 'Aw 'et ndun nehughan bumoodih 'en, 'ink'ez
yulh ‘'uhut'en, 'en ndunnah Sizi yughunli,
yun nughéznai 'ink'ez nts'oh tuné'whust'en, 'et
honalh'en, 'et hoh tube whehunelhtjoot 'ink'ez
'et 'uhutni, “Alha ndun dune, 'en Yak'usda buYe'
'int'ah.” 55 Lanah ts'ekoo chah 'et nahudelhtya
ye 'az de whuts'un honilh'en. 'En Galilee ts'ih

hahandel 'uhut'en. 'En Sizi whusahinandel 'ink'ez
hiba ne'tst'en 'uhint'ah. 56 'En hubutah Mary,

Magdala whut'en, 'en chah 'ut'en, 'ink'ez Mary,
James 'ink'ez Joses bulh 'en hube'ama, 'en chah
'ut'en, 'et Zebedee buyekah 'en be'ama chah,
'ut'en.

Joseph, Sizi whuyiyalhti

57 'Aw 'et hulhgha wheghah whezulh hoh
'ilhunuh Arimathea whut'en, dune soode'a
‘int'ah, 'en Joseph 'uhiyulhni. 'En chah Sizi
yugha hoodul'eh 'ilhunuh suli. 58 'En Pilate ts'ih
whinya, 'ink'ez Sizi buyust'e yuts'un ka na'dutni
dutl'aydolhtelh ka. 'Et Pilate ndo bulhni, “Sizi
buyust'e ndunnah butl'ayulhtih.” 59 'Et Joseph
Sizi buyust'e ndus de hanayalhti 'ink'ez naih dezti,

'l 'aw chaditsun, 'i yugha iwézduz. 60'Et dich'oh
butse be tsa k'et k'an 'uhoonla, 'et bez ts'ih 'et

neinilhti. 'Et tse cho be whudanaindunelhmul
'ink'ez whendja. 61 Mary Magdala whut'en, 'en

chah 'etusda. Njan tsa k'et huwanch'az, 'et 'uyoon
Mary chah 'et usda.

Sizi  nts'e  whuhiyalhti, ndi tse K'ut

whudund'hudelhdze
62 'Et njan dzenis whuti 'et wheni lhazdutneh

dzin 'uhoont'ah. 'Et 'om bun dzin ndunnah
nawhulnuk bumoodih 'ink'ez Pharisee chah, 'en
ts'iyawh Pilate ts'un whehandel. 63'Et ndi hiyulhni,
“Nemoodih ndun nena'a 'awhuz khuna hoh daja
neulhni, 'et whunats'ulnih hoh ‘Tat dzin inle t'eh
dinddutésdalh,” ni. 64'Et hoh nghunek be buddoni
njan tsa k'et da'dute’'a whulh tat dzin 'et whuts'un.
'Et 'aw nduchainel t'eh ndunnah yugha hoodul'eh
‘ulh’'ek whusahdndel 'ink'ez hiyust'e hindutet'ih
tulih. 'Ink'ez ts'iyannah ndoh buddoni ndunnah
yaidla hubutah dinadeja ho' 'int'ah. 'Et whuz
na'a 'udek'elh'az whuts'it, i 'udechoo, 'i degha nus
'ultsi' whutéleh,” hiyulhni. 65'Et Pilate ndo bulhni,

“Nuhwheni chah nohhowunli aht'i hoh aht'ah.
‘Aw 'et nahdulh 'ink'ez nuhwhenich'oh soo duts'o
cho hoh ddna'deh'aih!” 66 'Et whehdndel 'ink'ez
ndi tse k'ut whudund'hudelhdze. 'I be duts'o cho
whuzdli. 'Et 'ink'ez howu hinli 'en 'et nibaninla.

28
Sizi dinadija
1 Nats'ulyis dzin hukw'elh'az hukw'enilhghel,
‘et 'udechoo dzin, soo haootelh'en, 'et Mary Mag-
dala whut'en 'ink'ez 'uyoon Mary bulh ts'un k'uz
huni'az 'ink'ez honilh'en. 2 Khunyaz ‘ilhunuh

neMoodihti bulizas yak'uz hainya. 'Et huwa yun
chah nughesnai. Whusainya 'ink'ez ndi tse whu-
dahaidunalhmul, 'ink'ez yuk'étl'adida. 3 Bunen

‘ants'ih ditnik kwun nduwhut'en. ~Bunaih tsil
k'una'a lhiyul. 4 'Et huwa ndunnah howuhinli

nujut K'et hudulduz, 'ink'ez 'ants'ith dune dahuz-
sai li'huja. > Lizas ndunnah ts'ekoo ndo bulhni,
“Nulhujut ilah. T'eoonuszun Sizi ndun lhdulalh-
gus k'ut dazsai, 'en bukundhta hé 'aht'en. 6'Aw
njan hoolah! Dinadeja ho' 'int'ah. Nts'e na'a
datenilh ni, whuz na'a dinadija ho 'int'ah. 'Anih,
njan whunulh'en, ndet neMoodihti ilhte! 7'Et 'a
cho whuz ah'us 'ink'ez ndunnah yugha hoodul'eh
hubudahni yaidla tah dinadija h¢ 'int'ah. Soo
zelhts'ai nuhtsuh Galilee ts'ih iyalh. 'Et teh'ilh. Soo

cho soo zelhts'ai 'uda ndun whudédni.” 8'A tsih tse
be tsa k'et whuch'a nahunt'az. Whehunelhujoot

‘et whunts'ih 'o nus huhoont'i cha' hint'ah. 'Ink'ez
ndunnah yugha hoodul'eh 'en buts'un whuhelgai

ndoh buduténilh ka.

Sizi hits'u teni' nilhdzun

9 'Et ndunnah yugha hoodul'eh ts'ih he'us
hoh khunyaz Sizi bududezya 'ink'ez ndo bulhni,
“Whunélhnik.” Hizih neni'az 'ink'ez hike dontun
'ink'ez hits'u téni' nalhdzin. 10 'Et Sizi ndo
bulhni, “Aw whénulhujut ilah. sulhutsinkah
butsun naht'us ‘'ink'ez sba dobuddohni,
nuhwheni ts'iyawh Galilee ts'ih toohdelh. 'Et
si suhunoolh'en.”

Lhuhtidughan 'en sooneya hubugha hinendzai

11 'Aw 'et hutezdel hoh 'et howuhinli bulu-
nah ]erusalem ts'ith hunindel. 'Et whuz hunin-
del hoh 'et ndunnah nawhulnuk bumoodih, 'en

‘et nduhoolcho hubudani njan ndet dahooja 'et.

12 'Aw 'et ndwhulnuk bumoodih 'ink'ez dune net-
suh whudelhdzulh, 'en ts'iyawh 'ilhunahuwésdel

'ink'ez howu yahalhtuk. 'Ink'ez lhai sooneya
'l lhahudughan hubugha hinendzai. 13 'Et ndo
buhutni, “Et nuhwheni ndez na'a 'udutéhnilh,
“Et 'ulh'ek 'awhuz ts'uztez hoh ndunnah yugha
hoodul'eh whusahanel'i 'ink'ez buyust'e neghu
hitelhti” 14 'Et yun moodih whulh "ddants'o t'eh,
s00 khaznent'a hoh bulh yats'oolhtuk sih. 'Et t'eh
whuz na'a'aw hoonliyaz nuhts'u cha’hosne.” 15'Et
huwa ndunnah lhahudughan ndi sooneya hiyool-
hchoot, 'ink'ez nts'e na'a ndo badani, 'et whuz na'a
zeh 'o 'unnah chah hubudéani. 'Et soo k'an dzin
'et whuts'un, 'et whuz na'a Lizwif dich'oh dutah
howu yahalhtuk.

Siziyak'uz whenaja whutsuh khunek netl'aida'ai
khunek buk'une’ts'oot'en ka

16 'Aw 'et ndunnah lanezi 'o 'at 'ilhunuh 'en
yugha hoodul'eh, 'en Galilee ts'ih whehandel.
Ndi dzulh k'uz Sizi hubudani, whuz whehan-
del. 17 Hiyan'en hoh hits'un teni' nalhdzin. 'Et

whunts'ih bulunah huba chahoot'ah. 18 Sizi
hubuts'un whusainya hoh hubulh yalhtuk 'ink'ez

njan ndo bulhni, “Yak'uz 'ink'ez ndi yun k'ut
1 ts'iyawh huwandoh 'ust'ah, 'et sutl'awhélts'ut.
19'Et huwa lhelhts'un keyah whut'en, 'en ts'iyawh
buts'un nahdulh 'ink'ez si sugha hoodul'eh hubul-
htsi. Se'aBa 'ink'ez 'uYe' 'ink'ez Ndoni, ndi boozibe
' be too be' butelh'ilh. 20 Ndai khunek nuhtl'ada'ai,
1 ts'iyawh hik'une' 'oot'en hubodoolh'eh. 'Ink'ez
sih soo zelhts'ai, 'et dzin whulatah lhaoodija t'eh,

‘et whuts'un 'ahoolhyez nohwhulh "atest'ilh ho'
hoont'ah.” 'Et ndoh honeh.

